
УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ 

2009 ОНЫ 11 ДҮГЭЭР САРЫН 06-НЫ ӨДӨР (БААСАН ГАРАГ)-ИЙН 

НЭГДСЭН ХУРАЛДААН 

	№
	Хэлэлцсэн асуудал
	Хэдээс хэдэд

	1.
	Хуралдааны товч тэмдэглэл:
	1-12

	2.
	Хуралдааны дэлгэрэнгүй тэмдэглэл:

1. Прокурорын байгууллага байгуулагдсаны 80 жилийн ойг тэмдэглэх тухай УИХ-ын тогтоолын төсөл (анхны хэлэлцүүлэг)

2. Төрийн албаны зөвлөлийн үйл ажиллагааны дүрмийг батлах тухай УИХ-ын тогтоолын төсөл (анхны хэлэлцүүлэг)

3. Төрийн албаны тухай хуульд өөрчлөлт оруулах тухай хуулийн төсөл (анхны хэлэлцүүлэг)

4. Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоол, Эрдэнийн хувийн (Баянмонгол корпораци) тухай хуулийн төслүүд (анхны хэлэлцүүлэг)

5. Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийг хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүд (хэлэлцэх эсэх)

6. Засгийн газрын үнэт цаас гаргахыг зөвшөөрөх тухай УИХ-ын тогтоолын төсөл (хэлэлцэх эсэх)
	13-14

14-29
29-36
36-53
53-55
55-58


Монгол Улсын Их Хурлын 2009 оны намрын ээлжит чуулганы 11 дүгээр сарын 06-ны өдөр (Баасан гараг)-ийн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Чуулганы нэгдсэн хуралдаанд ирвэл зохих 76 гишүүнээс 68 гишүүн ирж, 89.4 хувийн ирцтэй байв. Үүнд:


Чөлөөтэй: П.Алтангэрэл, Б.Батбаяр, Н.Батбаяр, Сү.Батболд, Э.Бат-Үүл, Л.Гантөмөр, С.Эрдэнэ;

Өвчтэй: С.Баяр;

Нэг. Прокурорын байгууллага байгуулагдсаны 80 жилийн ойг тэмдэглэх тухай УИХ-ын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Улсын Ерөнхий прокурорын орлогч, төрийн хууль цаазын шадар зөвлөх Ч.Мөнхбат, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, УИХ-ын Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаархи Хууль зүйн байнгын хорооноос гаргасан санал, дүгнэлтийг УИХ-ын гишүүн Ж.Сүхбаатар танилцуулав.

Танилцуулгатай холбогдуулан УИХ-ын гишүүдээс асуулт гараагүй болно. 

Д.Дэмбэрэл: - Байнгын хорооноос гаргасан, Прокурорын байгууллага байгуулагдсаны 80 жилийн ойг тэмдэглэх тухай УИХ-ын тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн: 
38

Татгалзсан:

12

Бүгд:


50

76.0 хувийн саналаар горимын санал дэмжигдлээ. 

Прокурорын байгууллага байгуулагдсаны 80 жилийн ойг тэмдэглэх тухай УИХ-ын тогтоолын төслийг баталъя. 

Зөвшөөрсөн: 
42

Татгалзсан:

11

Бүгд:


53

79.2 хувийн саналаар тогтоол батлагдлаа. 

Уг асуудлыг 10 цаг 30 минутад хэлэлцэж дуусав.

Хоёр. Төрийн албаны зөвлөлийн үйл ажиллагааны дүрмийг батлах тухай УИХ-ын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Төрийн албаны зөвлөлийн дарга Д.Зүмбэрэллхам, Төрийн албаны зөвлөлийн гишүүн Д.Батбаяр, Б.Өнөбаатар, ахлах референт Х.Шаандар, УИХ-ын Тамгын газрын зөвлөх Э.Эрдэнэсүрэн, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 

Танилцуулгатай холбогдуулан УИХ-ын гишүүн Ц.Даваасүрэн, Ж.Батсуурь, Б.Бат-Эрдэнэ, З.Энхболд, Н.Ганбямба, Ц.Сэдванчиг нарын асуусан асуултад Төрийн албаны зөвлөлийн дарга Д.Зүмбэрэллхам, УИХ-ын гишүүн Д.Дондог, Ө.Энхтүвшин нар хариулж, тайлбар хийв. 

Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав. 

Нэг. Байнгын хороогоор дэмжигдсэн санал:

Д.Дэмбэрэл: - 1. УИХ-ын гишүүн Ц.Батбаяр, Г.Баярсайхан, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 2.2-ийг “Зөвлөл нь энэхүү дүрмийн 2.1-д заасан бүрэн эрхээс гадна дор дурьдсан эрх, үүргийг хэрэгжүүлнэ:” гэж өөрчлөн найруулах гэсэн саналыг дэмжье. 

Зөвшөөрсөн: 
44

Татгалзсан:

18

Бүгд:


62

71.0 хувийн саналаар дэмжигдлээ.

2. УИХ-ын гишүүн Ц.Батбаяр, Г.Баярсайхан, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 2.2-т “Яам, төрийн захиргааны байгууллага, нийслэлийн Засаг даргын Тамгын газар болон Засаг даргын эрхлэх асуудлын хүрээнд үйл ажиллагаа явуулдаг орон нутгийн захиргааны байгууллагын тогтолцоо, зохион байгуулалтын бүтцийг боловсруулан батлахад санал өгөх;” гэсэн заалт нэмэх гэсэн саналыг дэмжье. 

Зөвшөөрсөн: 
41

Татгалзсан:

24

Бүгд:


65

63.1 хувийн саналаар дэмжигдлээ.

3. УИХ-ын гишүүн Ц.Батбаяр, Г.Баярсайхан, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 2.2-т “Боловсрол, эрүүл мэнд, соёл, нийгмийн халамж, хамгаалал зэрэг төрийн суурь үйлчилгээний чанар, хүртээмжид нийгмийн аудит хийх арга зүйг нэвтрүүлэх талаар төрийн байгууллагад мэргэшил, арга зүйн зөвлөгөө, дэмжлэг үзүүлэх;” гэсэн заалт нэмэх гэсэн саналыг дэмжье. 

Зөвшөөрсөн: 
49

Татгалзсан:

8

Бүгд:


57

86.0 хувийн саналаар дэмжигдлээ.

4. УИХ-ын гишүүн Ц.Батбаяр, Г.Баярсайхан, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 2.2-т “Төрийн албаны тухай хууль болон Төсвийн байгууллагын удирдлага, санхүүжилтийн тухай хуульд заасны дагуу мэдлэг, боловсрол, мэргэжил, туршлага, ур чадвар, мэргэшсэн байх зэрэг ерөнхий шаардлагыг хангасан иргэнийг шударгаар, нээлттэй өрсөлдүүлэх замаар сонгон шалгаруулах зарчмыг хэрэгжүүлэх;” гэсэн заалт нэмэх гэсэн саналыг дэмжье. 

Зөвшөөрсөн: 
52

Татгалзсан:

5

Бүгд:


57

91.2 хувийн саналаар дэмжигдлээ.

5. УИХ-ын гишүүн Ц.Батбаяр, Г.Баярсайхан, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 2.2-т “Төрийн албаны тухай хуулийн 33 дугаар зүйлийн 33.4 дэх хэсэгт заасны дагуу томилох эрх бүхий этгээдийн баталсан ажлын байрны тодорхойлолтыг УИХ-аас баталсан төрийн жинхэнэ албаны удирдах албан тушаалд тавигдах тусгай шаардлагад нийцүүлэн хянаж шийдвэрлэх;” гэсэн заалт нэмэх гэсэн саналыг дэмжье. 

Зөвшөөрсөн: 
47

Татгалзсан:

8

Бүгд:


55

85.5 хувийн саналаар дэмжигдлээ.

6. УИХ-ын гишүүн Ц.Батбаяр, Г.Баярсайхан, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 2.2.1 дэх заалтын “…хяналт-шинжилгээ хийж,…” гэсний дараа “тэдгээрийн үр дүнг хэвлэл, мэдээллийн хэрэгсэл болон өөрийн Цахим хуудсаар нийтэд мэдээлэх,” гэж нэмэх гэсэн саналыг дэмжье. 

Зөвшөөрсөн: 
46

Татгалзсан:

9

Бүгд:


55

83.6 хувийн саналаар дэмжигдлээ.

7. УИХ-ын гишүүн Ж.Батсуурийн гаргасан, Төрийн албаны зөвлөлийн үйл ажиллагааны дүрмийн төслийн 3.3.3 дахь заалтыг 2 дахь өгүүлбэрийг “Салбар зөвлөлийн дарга, нарийн бичгийн даргыг Төрийн албаны зөвлөл томилно.” гэж өөрчлөн найруулах гэсэн саналыг дэмжье. 

Зөвшөөрсөн: 
49

Татгалзсан:

6

Бүгд:


55

89.1 хувийн саналаар дэмжигдлээ.

8. УИХ-ын гишүүн Ц.Батбаяр, Г.Баярсайхан, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 3.7.1 дэх заалтын “…хангах…” гэсний дараа “тусгай хөтөлбөр, төлөвлөгөөний дагуу салбар зөвлөлийн чадавхийг сайжруулах арга хэмжээ авч, биелэлтийг нь тооцож ажиллах” гэж нэмэх гэсэн саналыг дэмжье. 

Зөвшөөрсөн: 
48

Татгалзсан:

7

Бүгд:


55

87.3 хувийн саналаар дэмжигдлээ.

9. УИХ-ын гишүүн Ц.Батбаяр, Г.Баярсайхан, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 4.1-ийн 2 дахь өгүүлбэрийг “Тухайн хэлэлцэж байгаа асуудлын онцлогтой уялдуулан хуралдааныг өргөтгөсөн байдлаар хийж, уг хуралдаанд төрийн болон бусад байгууллагын удирдлага, холбогдох албан тушаалтан, хэвлэл, мэдээллийн байгууллагын ажилтныг байлцуулж болох бөгөөд энэ талаар Хуралдааны дэгд тусгана.” гэж өөрчлөн найруулах гэсэн саналыг дэмжье. 

Зөвшөөрсөн: 
49

Татгалзсан:

6

Бүгд:


55

89.1 хувийн саналаар дэмжигдлээ.

10. УИХ-ын гишүүн Д.Дондогийн гаргасан, Төрийн албаны зөвлөлийн үйл ажиллагааны дүрмийн төслийн 6.1.5 дахь заалтыг хасах гэсэн саналыг дэмжье. 

Зөвшөөрсөн: 
48

Татгалзсан:

7

Бүгд:


55

87.3 хувийн саналаар дэмжигдлээ.

Хоёр. Байнгын хороогоор дэмжигдээгүй санал: 

Д.Дэмбэрэл: - 1. УИХ-ын гишүүн Д.Загджав, Д.Очирбат нарын гаргасан, Төрийн албаны зөвлөлийн үйл ажиллагааны дүрмийн төслийн 3.3.3 дахь заалтын “…нийслэлд…” гэсний дараа “дүүрэг” гэж нэмэх гэсэн саналыг дэмжих боломжгүй гэснийг дэмжье. 

Зөвшөөрсөн: 
48

Татгалзсан:

8

Бүгд:


56

85.7 хувийн саналаар дэмжих боломжгүй гэсэн санал дэмжигдлээ.

Тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 11 цаг 25 минутад хэлэлцэж дуусав. 

Гурав. Төрийн албаны тухай хуульд өөрчлөлт оруулах тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан Боловсрол, соёл, шинжлэх ухааны сайд Ё.Отгонбаяр, мөн яамны Төрийн нарийн бичгийн дарга Б.Мишигжав, Боловсрол, соёл, шинжлэх ухааны яамны Төрийн захиргаа, удирдлагын газрын дарга Л.Цэдэвсүрэн, Нийгмийн хамгаалал, хөдөлмөрийн яамны Стратегийн бодлого, төлөвлөлтийн газрын дарга Н.Аюуш, УИХ-ын Тамгын газрын зөвлөх Ж.Бямбадулам, УИХ-ын Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Батсуурь танилцуулав. 

Танилцуулгатай холбогдуулан УИХ-ын гишүүн Я.Батсуурь, Д.Оюунхорол нарын асуусан асуултад Боловсрол, соёл, шинжлэх ухааны сайд Ё.Отгонбаяр, УИХ-ын гишүүн Ө.Энхтүвшин нар хариулж, тайлбар хийв. 

УИХ-ын гишүүн Д.Загджав, Ж.Батсуурь, Ч.Сайханбилэг нар санал хэлэв. 

Д.Дэмбэрэл: - Байнгын хорооноос гаргасан, Төрийн албаны тухай хуульд өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн: 
49

Татгалзсан:

8

Бүгд:


57

86.0 хувийн саналаар горимын санал дэмжигдлээ. 

Төрийн албаны тухай хуульд өөрчлөлт оруулах тухай хуулийг баталъя. 

Зөвшөөрсөн: 
46

Татгалзсан:

10

Бүгд:


56

82.1 хувийн саналаар хууль батлагдлаа. 

Уг асуудлыг 11 цаг 50 минутад хэлэлцэж дуусав.

Дөрөв. Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоол, Эрдэнийн хувийн (Баянмонгол корпораци) тухай хуулийн төслүүд (анхны хэлэлцүүлэг)


Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, Нийгмийн хамгаалал, хөдөлмөрийн яамны Стратегийн бодлого, төлөвлөлтийн газрын дарга Н.Аюуш, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 


Хуулийн төслүүдийг анхны хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг УИХ-ын гишүүн Ч.Хүрэлбаатар танилцуулав. 


УИХ-ын гишүүн Ч.Сайханбилэг, Д.Лүндээжанцан нар горимын санал гаргав.

Д.Дэмбэрэл: - УИХ-ын гишүүн Ч.Сайханбилэг, Д.Лүндээжанцан нарын гаргасан, УИХ-д суугаа бусад намуудын төлөөлөл болон бие даагчийн асуулт хариултыг сонссоны дараа шууд зарчмын зөрүүтэй саналын томъёоллоор саналаа хураагаад явъя гэсэн горимын саналыг дэмжье. 

Зөвшөөрсөн: 
39

Татгалзсан:

21

Бүгд:


60

65.0 хувийн саналаар горимын санал дэмжигдлээ. 

Танилцуулгатай холбогдуулан УИХ-ын гишүүн С.Оюун, З.Алтай, Д.Энхбат нарын асуусан асуултад УИХ-ын гишүүн Ч.Хүрэлбаатар хариулж, тайлбар хийв. 

Төсвийн байнгын хорооноос Эх орны хишиг сангийн тухай, Эрдэнийн хувийн (Баянмонгол корпораци) тухай хуулиудын төслийн талаар гаргасан зарчмын зөрүүтэй саналын томъёоллоор санал хураалт явуулав. 

Нэг. Байнгын хороогоор дэмжигдсэн санал:


Д.Дэмбэрэл: - 1. УИХ-ын гишүүн Ч.Хүрэлбаатар, Э.Бат-Үүл, Д.Зоригт, Э.Мөнх-Очир, Д.Одхүү, Д.Оюунхорол нарын гаргасан, Монгол Улсын Засгийн газраас өргөн мэдүүлсэн Эх орны хишиг сангийн тухай хуулийн төсөл, УИХ-ын нэр бүхий гишүүдээс өргөн мэдүүлсэн Эрдэнийн хувийн тухай хуулийн төслүүдийн нэгтгэсэн “Хүний хөгжил сангийн тухай” хуулийн төслийг бүхэлд нь дэмжих гэсэн саналыг дэмжье. 

Зөвшөөрсөн: 
52

Татгалзсан:

6

Бүгд:


58

89.7 хувийн саналаар дэмжигдлээ.


2. УИХ-ын гишүүн О.Чулуунбатын гаргасан, Хүний хөгжил сангийн тухай хуулийн төслийн 3.2.1-д “төрийн өмчид ногдох хувьцааны ногдол ашиг,” гэсний дараа “хувьцаа борлуулсаны орлого” гэж нэмэх гэсэн саналыг дэмжье. 

Зөвшөөрсөн: 
48

Татгалзсан:

8

Бүгд:


56

85.7 хувийн саналаар дэмжигдлээ.


3. УИХ-ын гишүүн С.Баярцогтын гаргасан, Хүний хөгжил сангийн тухай хуулийн төслийн 15 дугаар зүйлд “Монгол Улсын иргэн бүрт 1.5 сая төгрөгийг тус сангаас хишиг, хувь хэлбэрээр хүртээсний дараагийн санхүүгийн жилээс эхлэн мөн хуулийн зөвхөн 3.2.3-т заасан орлогоос хишиг, хувь хүртээнэ” гэсэн заалт нэмэх гэсэн саналыг дэмжье. 

Зөвшөөрсөн: 
51

Татгалзсан:

6

Бүгд:


57

89.5 хувийн саналаар дэмжигдлээ.


Хоёр. Байнгын хороогоор дэмжигдээгүй санал: 


Д.Дэмбэрэл: - 1. УИХ-ын гишүүн Д.Арвин, Ц.Даваасүрэн, Ш.Сайхансамбуу нарын гаргасан, Хүний хөгжил санг Засгийн газрын тусгай зориулалтын сангийн хуулийн хүрээнд байгуулахаар холбогдох өөрчлөлтийг хуулийн төсөлд тусгах гэсэн саналыг дэмжих боломжгүй гэснийг дэмжье. 

Зөвшөөрсөн: 
39

Татгалзсан:

17

Бүгд:


56

69.6 хувийн саналаар дэмжих боломжгүй гэсэн санал дэмжигдлээ.


2. УИХ-ын гишүүн Ц.Сэдванчигийн гаргасан, Хүний хөгжил сангийн тухай хуулийн төслийн “Сангаас хөрөнгө зарцуулах журмыг Засгийн газар батална” гэсэн 15.3 дахь хэсгийг “Сангийн хөрөнгийг зарцуулах журам, түүний хэрэгжилтийг бие даасан төрийн, эсхүл төрийн бус байгууллага сонгон шалгаруулалтаар хэрэгжүүлнэ” гэж өөрчлөн найруулах гэсэн саналыг дэмжих боломжгүй гэснийг дэмжье.

Зөвшөөрсөн: 
46

Татгалзсан:

10

Бүгд:


56

82.1 хувийн саналаар дэмжих боломжгүй гэсэн санал дэмжигдлээ.


3. УИХ-ын гишүүн Ч.Улааны гаргасан, Хүний хөгжил сангийн тухай хуулийн төслийн 22.2 дахь хэсгийг хасах гэсэн саналыг дэмжих боломжгүй гэснийг дэмжье.

Зөвшөөрсөн: 
50

Татгалзсан:

6

Бүгд:


56

89.3 хувийн саналаар дэмжих боломжгүй гэсэн санал дэмжигдлээ.


4. УИХ-ын гишүүн Ч.Улааны гаргасан, Хүний хөгжил сангийн тухай хуулийн төслийн 17.1.3-ын “бэлэн мөнгө” гэсний дараа “урамшуулалт хадгаламж, төрийн өмчийн хувьцаа” гэж нэмэх гэсэн саналыг дэмжих боломжгүй гэснийг дэмжье.

Зөвшөөрсөн: 
48

Татгалзсан:

8

Бүгд:


56

85.7 хувийн саналаар дэмжих боломжгүй гэсэн санал дэмжигдлээ.


5. УИХ-ын гишүүн Ч.Улааны гаргасан, Хүний хөгжил сангийн тухай хуулийн төслийн 3.2.2 дахь заалтын “улсын төсөвт ногдох хэсэг” гэснийг хасах гэсэн саналыг дэмжих боломжгүй гэснийг дэмжье.

Зөвшөөрсөн: 
40

Татгалзсан:

16

Бүгд:


56

71.4 хувийн саналаар дэмжих боломжгүй гэсэн санал дэмжигдлээ.


6. УИХ-ын гишүүн Х.Баделханы гаргасан, Хүний хөгжил сангийн тухай хуулийн төслийн 7.1 дэх хэсгийн “тодорхой хэсгийг” гэснийг “20 хүртэл хувийг” гэж өөрчлөх гэсэн саналыг дэмжих боломжгүй гэснийг дэмжье.

Зөвшөөрсөн: 
47

Татгалзсан:

6

Бүгд:


53

88.7 хувийн саналаар дэмжих боломжгүй гэсэн санал дэмжигдлээ.


7. УИХ-ын гишүүн С.Баярцогтын гаргасан, Хүний хөгжил сангийн тухай хуулийн төслийн 5.1 дэх хэсгийн “дотоодын” гэснийг хасах гэсэн саналыг дэмжих боломжгүй гэснийг дэмжье.

Зөвшөөрсөн: 
44

Татгалзсан:

9

Бүгд:


53

83.0 хувийн саналаар дэмжих боломжгүй гэсэн санал дэмжигдлээ.


8. УИХ-ын гишүүн С.Баярцогтын гаргасан, Хүний хөгжил сангийн тухай хуулийн төслийн 3.2.2 дахь заалтын “ашигт малтмалын орд газарт ашигт малтмал олборлох” гэсний өмнө “стратегийн ач холбогдол бүхий” гэж нэмэх гэсэн саналыг дэмжих боломжгүй гэснийг дэмжье. 

Зөвшөөрсөн: 
42

Татгалзсан:

11

Бүгд:


53

79.2 хувийн саналаар дэмжих боломжгүй гэсэн санал дэмжигдлээ.


9. УИХ-ын гишүүн Ц.Даваасүрэн, Д.Загджав нарын гаргасан, Хүний хөгжил сангийн тухай хуулийн төслийн 3 дугаар зүйлд “хуулиар зөвшөөрөгдсөн орлогын бусад эх үүсвэр” гэсэн 3.2.5 дахь заалт нэмэх гэсэн саналыг дэмжих боломжгүй гэснийг дэмжье. 

Зөвшөөрсөн: 
38

Татгалзсан:

15

Бүгд:


53

71.7 хувийн саналаар дэмжих боломжгүй гэсэн санал дэмжигдлээ.


10. УИХ-ын гишүүн Ц.Даваасүрэнгийн гаргасан, Хүний хөгжил сангийн тухай хуулийн төсөлд “өрхийн үйлдвэрлэл эрхлэх санхүүгийн дэмжлэг” гэсэн 17.1.5 дахь заалт нэмэх гэсэн саналыг дэмжих боломжгүй гэснийг дэмжье.


УИХ-ын гишүүн Ц.Даваасүрэн саналаа тайлбарлав. 

Зөвшөөрсөн: 
31

Татгалзсан:

22

Бүгд:


53

58.5 хувийн саналаар дэмжих боломжгүй гэсэн санал дэмжигдлээ.


11. УИХ-ын гишүүн Д.Ганхуягийн гаргасан, Хүний хөгжил сангийн тухай хуулийн төслийн 13.1-ийн “Энэ хуулийн 8.2” гэсний дараа “3.1” гэж нэмэх гэсэн саналыг дэмжих боломжгүй гэснийг дэмжье.


УИХ-ын гишүүн Д.Ганхуяг саналаа тайлбарлав. 

Зөвшөөрсөн: 
30

Татгалзсан:

21

Бүгд:


51

58.8 хувийн саналаар дэмжих боломжгүй гэсэн санал дэмжигдлээ.


12.  УИХ-ын гишүүн Ш.Сайхансамбуугийн гаргасан, Хүний хөгжил сангийн тухай хуулийн төслийн 10.2-т компанийн төлөөлөн удирдах зөвлөлийн гишүүдэд иргэдийн 2 төлөөлөл нэмэх гэсэн саналыг дэмжих боломжгүй гэснийг дэмжье.


УИХ-ын гишүүн Ш.Сайхансамбуу саналаа тайлбарлав. 

Зөвшөөрсөн: 
26

Татгалзсан:

25

Бүгд:


51

51.0 хувийн саналаар дэмжих боломжгүй гэсэн санал дэмжигдлээ.


13. УИХ-ын гишүүн Ш.Сайхансамбуугийн гаргасан, Хүний хөгжил сангийн тухай хуулийн төслийн 17.1.3 дах заалтын “бэлэн мөнгө” гэснийг хасах гэсэн саналыг дэмжих боломжгүй гэснийг дэмжье.

Зөвшөөрсөн: 
46

Татгалзсан:

5

Бүгд:


51

90.2 хувийн саналаар дэмжих боломжгүй гэсэн санал дэмжигдлээ.


14. УИХ-ын гишүүн Ш.Сайхансамбуугийн гаргасан, Хүний хөгжил сангийн тухай хуулийн төслийн 17 дугаар зүйлд “Нийт иргэдэд данс нээж, дансаар мөнгийг нь олгох” гэсэн заалт нэмэх гэсэн саналыг дэмжих боломжгүй гэснийг дэмжье.

Зөвшөөрсөн: 
35

Татгалзсан:

15

Бүгд:


50

70.0 хувийн саналаар дэмжих боломжгүй гэсэн санал дэмжигдлээ.

Төсвийн байнгын хорооноос Засгийн газрын тусгай сангийн тухай хуульд нэмэлт оруулах тухай хуулийн төслийн талаар гаргасан зарчмын зөрүүтэй саналын томъёоллоор санал хураалт явуулав. 


Нэг. Байнгын хороогоор дэмжигдсэн санал:


Д.Дэмбэрэл: - 1. УИХ-ын гишүүн Ч.Хүрэлбаатар, Д.Зоригт нарын гаргасан, Төслийн 1 дүгээр зүйлийн 2 дахь заалтын “6.1.5. Эх орны хишиг сан.” гэснийг хасах гэсэн саналыг дэмжье. 

Зөвшөөрсөн: 
42

Татгалзсан:

10

Бүгд:


52

80.8 хувийн саналаар дэмжигдлээ.


2. УИХ-ын гишүүн Ч.Хүрэлбаатар, Д.Зоригт нарын гаргасан, Төсөлд “6.2.6. Хүний хөгжил сан” гэсэн заалт нэмэх гэсэн саналыг дэмжье. 

Зөвшөөрсөн: 
42

Татгалзсан:

10

Бүгд:


52

80.8 хувийн саналаар дэмжигдлээ.


3. УИХ-ын гишүүн Ч.Хүрэлбаатарын гаргасан, Монгол Улсын Засгийн газраас өргөн мэдүүлсэн “Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай” УИХ-ын тогтоолын төслийг хууль санаачлагчид нь буцаах гэсэн саналыг дэмжье. 

Зөвшөөрсөн: 
43

Татгалзсан:

9

Бүгд:


52

82.7 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 


Уг асуудлыг 13 цаг 00 минутад хэлэлцэж дуусав. 


Тав. Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийг хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүд (хэлэлцэх эсэх)


Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Баясгалан, Шүүхийн шинжилгээний үндэсний хүрээлэнгийн дарга Ч.Алтанхишиг, УИХ-ын Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно.


Хуулийн төслүүдийн хэлэлцэх эсэх асуудалтай холбогдуулан Хууль зүйн байнгын хорооноос гаргасан санал, дүгнэлтийг УИХ-ын гишүүн Ж.Энхбаяр танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: - Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийг хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжье. 

Зөвшөөрсөн: 
39

Татгалзсан:

4

Бүгд:


43

90.7 хувийн саналаар дэмжигдлээ.


Уг асуудлыг 13 цаг 05 минутад хэлэлцэж дуусав. 


Зургаа. Засгийн газрын үнэт цаас гаргахыг зөвшөөрөх тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Сангийн сайд С.Баярцогт, УИХ-ын Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Сангийн сайд С.Баярцогт танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 


Тогтоолын төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ж.Энхбаярын асуусан асуултад Сангийн сайд С.Баярцогт хариулж, тайлбар хийв. 


УИХ-ын гишүүн Н.Ганбямба санал хэлэв. 


Д.Дэмбэрэл: - Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг хэлэлцэх нь зүйтэй саналыг дэмжье. 

Зөвшөөрсөн: 
41

Татгалзсан:

1

Бүгд:


42

97.6 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 


Хуралдаан 13 цаг 15 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2009 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 06-НЫ ӨДӨР (БААСАН ГАРАГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 10 цаг 20 минутад эхлэв.


Д.Дэмбэрэл: - Эрхэм гишүүдийн энэ өдрийн амгаланг айлтгая.  Чуулганы хуралдааны ирц 55.0 хувийн ирцтэй байна. Ийм учраас Улсын Их Хурлын 2009 оны  намрын ээлжит чуулганы 11 дүгээр сарын 06-ны өдрийн нэгдсэн хуралдаан нээснийг мэдэгдье.


Өнөөдрийн хуралдаанаар хэлэлцэх асуудлыг танилцуулъя. Прокурорын байгууллага байгуулагдсаны  80 жилийн ойг тэмдэглэх тухай Улсын Их Хурлын тогтоолын төслийн анхны хэлэлцүүлэг, Төрийн албаны зөвлөлийн үйл ажиллагааны дүрэм батлах тухай Улсын Их Хурлын тогтоолын төслийн анхны хэлэлцүүлэг, Төрийн албаны тухай хуульд өөрчлөлт оруулах тухай хуулийн төслийн анхны хэлэлцүүлэг, Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай Улсын Их Хурлын тогтоолын төсөл, Эрдэнийн хувийн /Баянмонгол корпораци/- хуулийн төслийн анхны хэлэлцүүлэг, Шүүхийн шинжилгээний тухай Эрүүгийн байцаан шийтгэх хуульд өөрчлөлт оруулах тухай, Иргэний хэргийг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай, Цагдаагийн байгууллагын тухай хуулийн зарим зүйл, заалтыг хүчингүй болсонд тооцох тухай, Төрийн албаны тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх, Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийн хэлэлцэх эсэх гэсэн эдгээр асуудлуудыг өнөөдөр хэлэлцье.


Эдгээр асуудлуудыг Засгийн газрын үдээс хойших цагийг оролцуулаад хэлэлцье гэж бодож байна.


Хэлэлцэх асуудалдаа оръё.

Нэг. Прокурорын байгууллага байгуулагдсаны  80 жилийн ойг тэмдэглэх тухай Улсын Их Хурлын тогтоолын төсөл (анхны хэлэлцүүлэг)


Төслийн талаархи Хууль зүйн байнгын хорооны санал, дүгнэлтийг сонсъё. 


Ж.Сүхбаатар: - Улсын Их Хурлын дарга, эрхэм гишүүд ээ,

Улсын Их Хурлын чуулганы 2009 оны 10 дугаар сарын 30-ны өдрийн нэгдсэн хуралдаанаар Прокурорын байгууллага байгуулагдсаны 80 жилийн ойг тэмдэглэх тухай Улсын Их Хурлын тогтоолын төслийг хэлэлцээд хэлэлцэх нь зүйтэй гэж үзэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Тус Байнгын хороо 2009 оны 11 дүгээр сарын 03-ны өдрийн хуралдаанаараа дээрх тогтоолын төслийн анхны хэлэлцүүлгийг хийлээ.


Байнгын хорооны хуралдаанаар гишүүдээс хэлэлцэж байгаа асуудалтай холбогдуулж зарчмын зөрүүтэй санал гараагүй бөгөөд Улсын Их Хурлын гишүүн Х.Жекей дээрх тогтоолын төслийг анхны хэлэлцүүлгээр батлуулах нь зүйтэй гэсэн горимын санал гаргасныг хуралдаанд оролцсон гишүүд санал нэгтэйгээр дэмжсэн болно.


Улсын Их Хурлын эрхэм гишүүд ээ,

Прокурорын байгууллага байгуулагдсаны 80 жилийн ойг тэмдэглэх тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар Хууль зүйн байнгын хорооны санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа. 

Д.Дэмбэрэл: - Ж.Сүхбаатар гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Асуух асуулттай гишүүн алга байна.


Одоо Байнгын хорооны горимын саналаар санал хураалт явуулъя. Байнгын хороо асуудлыг анхны хэлэлцүүлгээр нь хэлэлцэж баталъя гэсэн горимын санал гаргасан байна. Гишүүд  санал хураалтад бэлтгэе.


Анхны хэлэлцүүлгээр нь баталъя гэсэн горимын саналыг дэмжье.


Горимын санал дэмжигдсэн учраас Прокурорын байгууллага байгуулагдсаны 80 жилийн ойг тэмдэглэх тухай Улсын Их Хурлын тогтоолын төслийг батлах санал хураалт явуулъя. Тогтоолыг баталъя. 


53 гишүүн санал хураалтад оролцож, 42 гишүүн зөвшөөрч, 79,2 хувийн саналаар  тогтоол батлагдлаа.


Уг асуудлыг 10 цаг 30 минутад хэлэлцэж дуусав. 

Хоёр. Төрийн албаны зөвлөлийн үйл ажиллагааны дүрэм батлах тухай Улсын Их Хурлын тогтоолын төсөл (анхны хэлэлцүүлэг)


Д.Дэмбэрэл: - Дараагийн асуудалд оръё. Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Д.Дондог танилцуулна. Д.Дондог гишүүнийг индэрт урьж байна. 

Д.Дондог: - Улсын Их Хурлын дарга, эрхэм гишүүд ээ,
Төрийн албаны зөвлөлийн үйл ажиллагааны дүрмийг батлах тухай Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын 2009 оны 10 дугаар сарын 15-ны өдрийн нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус Байнгын хороо 2009 оны 10 дугаар сарын 27-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна.
Байнгын хорооноос байгуулагдсан ажлын хэсэг төслийн талаар санал бэлтгэсэн бөгөөд төрийн албаны тухай хууль тогтоомж, төрийн албаны стандартын хэрэгжилтэд төрийн захиргааны төв, нутгийн захиргааны байгууллагад хяналт шалгалт, хяналт-шинжилгээ хийж ажлын үр дүнг олон нийтэд хэвлэл мэдээллийн хэрэгслээр болон цахим хуудсаар хүргэх, салбар зөвлөлүүдийн чадавхийг сайжруулах арга хэмжээ авч биелэлтийг тооцож ажиллах зэрэг 9 саналыг гишүүд дэмжлээ.
Түүнчлэн Байнгын хорооны хэлэлцүүлгийн явцад Улсын Их Хурлын гишүүн Д.Дондог дүрмийн төслийн 6.1.5-г хасах санал гаргасан нь дэмжигдсэн бөгөөд харин Улсын Их Хурлын гишүүн Э.Мөнх-Очир, Д.Очирбат, Д.Загджав нар Төрийн албаны салбар зөвлөлийг нийслэлийн дүүрэгт бий болгох санал гаргасан нь дэмжигдээгүй болно.
Улсын Их Хурлын гишүүн Су.Батболд Төрийн албаны зөвлөл салбар зөвлөлийн дарга, нарийн бичгийн даргыг томилно гэсэн санал дээр цөөнх болов. 
Байнгын хорооны хуралдаанд оролцсон гишүүд Төрийн албаны зөвлөлийн үйл ажиллагааны дүрмийг батлах тухай Улсын Их Хурлын тогтоолын төслийг чуулганы нэгдсэн хуралдаанд оруулах нь зүйтэй гэж үзлээ.

Улсын Их Хурлын эрхэм гишүүд ээ, 

Төрийн албаны зөвлөлийн үйл ажиллагааны дүрмийг батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

Д.Дэмбэрэл: - Д.Дондог гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Б.Бат-Эрдэнэ, З.Энхболд гишүүнээр тасалж байна.


Ажлын хэсгийн гишүүдэд Д.Зүмбэрэллхам - Төрийн албаны зөвлөлийн дарга, Д.Батбаяр - Төрийн албаны зөвлөлийн гишүүн, Б.Өнөбаатар - Төрийн албаны зөвлөлийн гишүүн, Х.Шаандар - Төрийн албаны зөвлөлийн ахлах референт гэсэн эдгээр хүмүүс чуулганы хуралдааны ажиллагаанд оролцож байна.


Ц.Даваасүрэн гишүүн асуултаа асууя.


Ц.Даваасүрэн: - Төрийн албаны дархлаа сайжирч байгаа нь сайн хэрэг. Гэхдээ нэг зүйл дээр бид анхаарах шаардлагатай байна. Төрийн алба бол мэргэшсэн, төрийн албаны уламжлалын дагуу бэлтгэгдсэн бүх шат дамжлагаараа явж байгаа ийм улсууд байх ёстой болов уу гэж бодож байна. Ялангуяа удирдах албан тушаалд ирж байгаа улсууд бол тохиолдлын мэргэжлийн бус улсууд ирээд шууд л гудамжнаас ороод ирж байна. Өмнө нь энэ талаар хурал дээр энэ талаар та бүхнээс лавлаж байсан. Бүр диплом нь эргэлзээтэй улсууд хүртэл ороод ирж байна. Тэр битгий хэл, дүүгийнхээ нэрээр ороод ирлээ гэдэг яриа хүртэл гарч байсан. Энэ шүүлтийг их сайжруулахгүй бол төрийн албанд орчихоод, энэ баталгаажсан хуулиар чинь ховхорч өгдөггүй, ажлаа явуулж өгдөггүй ийм нөхдүүд гарч ирж байгаа юм. 


Өнөөдөр ямар буруу хандлага төрийн албанд бий болоод байна вэ гэхээр хэн ч сайд хийж болдог юм байна, дэд сайд хийж  болдог юм байна, Төрийн нарийн бичгийн дарга хийж болдог юм байна, дарга хийж болдог юм байна гэсэн ийм ойлголт бий болсон.


Тухайн салбарыг сайн мэддэггүй, тэр салбарын бус хүн бол зүгээр л аятайхан сонсогдсон ярианаас нь л сонгоод сууж байгаа. Түүнээс биш язгуураар нь  уг үндсийг нь ойлгож, шийдвэр гаргана гэвэл үгүй. Тийм учраас шийдвэр гаргах түвшний улсуудыг үнэхээр нарийн шүүлтүүрээр шүүх хэрэгтэй. Би танай  шалгалт авахын өмнөх ажлын байрны тодорхойлолт дээр дутуу зүйл байна гэж ойлгож байна. Тухайлбал, нэг яамны Төрийн нарийн бичгийн даргын хоёр удаагийн сонголтоос харж байхад нэг удаа хуульч, нэг удаа эдийн засагч гээд ингээд тухайн хүндээ тохирсон шалгуур тавьчихаж байгаа юм. 


Тийм учраас цаашдаа та бүгд энэ Төрийн албаны сонгон шалгаруулалт явахдаа ажлын байрны тодорхойлолтыг маш сайн нарийн болгоод, яг тухайн салбарын мэргэжлийн хүн байхаар, жил зааж өгөөд, энэ салбарт удирдах ажилтан хийх, шийдвэр гаргах түвшний хүн тэдэн жил ажилласан байна гэдэг ч юм уу? Тэр мэргэжлийн бус хүний орж ирэх үүдийг нээгээд байгаа тухайн салбарын биш хүмүүсийн ажлын байрны тодорхойлолт дээр тавьж өгч байгаа мэргэжлийн бус улсуудыг  оруулах боломжийг олгож байгаа. Ийм мэргэжлийн хүн байна, тийм мэргэжлийн хүн байна гэдэг асуудлыг цэгцэлж болох уу? үгүй юу? Тэгэхгүй бол тэр чинь хүндээ тохируулаад, жишээлбэл, инженерийн салбар дээр зүгээр хуульч тавьж болж байна, эдийн засагч, сэтгүүлч тавьж болж байна. Энэ чинь өөрөө болохгүй байгаа юм. Өнөөдөр бидний энэ хөгжилд саад болоод байгаа гэдэг юм уу? Бидний бухимдлыг төрүүлээд байгаа төрийн үйл ажиллагааны хүнд суртал, шийдвэр гаргах түвшинд бодлогын боловсруулалт үнэхээр чанар муутай хийгдэж байна гэдэг асуудлууд чинь мэргэжлийн бус улсууд орж ирсэнтэй холбоотой байгаа юм. Цаашдаа энэ зөвлөл байгуулагдаад шинэ хууль, дүрмийнхээ хүрээнд ажиллаад ирэхээр зөвлөлийнхөө бүрэлдэхүүнээс эхлээд та бүгд энэ ажлыг анхаарч хийх ёстой гэж ингэж бодож байна.


Цаашдаа энэ ажлын байрны тодорхойлолтыг үнэхээр хувь хүнд нь тохируулдаггүй байх, яг тухайн салбарын хүн байлгах чиглэлээр хатуу хуульчилж өгөх тэр тал дээр юу хийгдэж байна вэ? 


Д.Дэмбэрэл: - Байнгын хороо, Төрийн албаны зөвлөлийн нөхөд өөрсдөө бүгд байх шиг байна. Д.Зүмбэрэллхам дарга хариулъя. Д.Дондог гишүүн хариулна шүү.


Д.Зүмбэрэллхам: - Ц.Даваасүрэн гишүүний асуултад хариулъя. Хэн ч дарга болж болдог, мэргэжлийн бус хүн дарга болж болдог ийм тогтолцоо байна, үүнийг яах гэж байна вэ гэсэн ийм асуулт гарч байна. 


Ажлын байрны тодорхойлолт, цаанаас ирүүлж байгаа захиалга байна. Янз бүрийн байдлаар захиалга ирж байна, ижил албан тушаал дээр гэж. Үнэхээр өнөөдөр тийм байгаа. Төрийн нарийн бичгийн дарга дээр зарим яам нь доктор гэж байхад, зарим нь магистр, зарим нь бакалавр ч байх шиг ийм юмнууд. Тэгээд зөвлөл дээр ирэхэд нь бид үүнийгээ жигдрүүл гээд буцаадаг тохиолдолд байж байгаа. Тэгэхээр хуульд үүнийг их нарийвчилж зааж өгөөгүй. Хуульд зааж өгөхдөө, Удирдлага, санхүүжилтийн тухай хуулийн 45,1-д заасан албан тушаалтнуудын тусгай шаардлагыг Улсын Их Хурал тогтооно гээд заасан байгаа юм. Тэгэхээр Улсын Их Хурлын тогтоолын төсөл, энэ тусгай шаардлагын төслийг бид 90-ээд байгууллагаас санал аваад, яг одоо төсөл нь бэлэн болчихсон байж байгаа. Энэ тусгай шаардлагад Төрийн нарийн бичгийн дарга хичнээн жил ажилласан, ямар мэргэжилтэй, ямар ур чадвартай, ямар туршлага хуримтлуулсан хүн байх вэ гэдэг энэ тусгай шаардлагуудыг бүгдийг оруулж өгсөн. Тэгээд тусгай шаардлага орж ирээд, Улсын Их Хурлаар батлагдаад ингээд мөрдөгдөөд явахаар нэг талдаа багтана, хэн болгон үүний хажуугаар орж ирж, Төрийн нарийн бичгийн дарга ч юм уу, яамны газрын дарга ч юм уу, болох ийм үүд хаалга хаагдана. 


Тийм учраас Улсын Их Хурлын эрхэм гишүүд та бүхнийг манайхаас энэ төсөл боловсруулж орж ирсэн, энэ тусгай шаардлагыг батлахад маш их сайхан хянаж, дэмжиж, баталж өгөөсэй гэж хүсэж байна. Энэ тусгай шаардлага батлагдахаар энэ төрийн албаны энэ удирдах албан тушаал дээр ажиллах стандартууд нэг мөр болж бидний  ажилд маш их дөхөмтэй болох юм. 


Оны эхэнд Засгийн газраас нэлээд олон яамны Төрийн нарийн бичгийн дарга нарыг өөрчлөхөөр, нэлээд олон агентлагийн дарга нарыг өөрчлөхөөр санал орж ирснийг Төрийн албаны зөвлөл 01 тогтоол гаргаж, энэ албан тушаалын чиг үүрэг нь өөрчлөгдөөгүй учраас сонгон шалгаруулахгүй гэдэг ийм байдалтай байсан. Төрийн нарийн бичгийн дарга нарыг ч гэсэн ерөөсөө мэргэжил харгалзахгүйгээр, энэ бол захиргааны удирдлага хэрэгжүүлдэг хүн учраас яамдын Төрийн нарийн бичгийн дарга дээр ямар нэгэн чиг үүрэг өөрчлөгдсөн гэдэг асуудал байхгүй гэдэг ийм шийдвэрийг гаргасан. Засгийн газар үүнийг ойлгож хүлээж авсан, цаашдаа энэ жишгээр явах байх гэж бодож байгаа.


Д.Дондог: - Баярлалаа. Ц.Даваасүрэн гишүүний асуулттай холбогдуулаад ажлын хэсэг дээр хоёр ч санал гарч, Байнгын хорооны хуралдаан дээр үүнийг сайжруулахтай холбоотой санал хураагдсан байгаа.  Тухайлбал, Төрийн албаны тухай хууль болон Төсвийн байгууллагын удирдлага, санхүүжилтийн тухай хуульд заасны дагуу мэдлэг боловсрол, мэргэжил, туршлага, ур чадвар, мэргэшсэн байх зэрэг ерөнхий шалгуурыг хангасан иргэнийг шударгаар нээлттэй өрсөлдүүлэх замаар сонгон шалгаруулах зарчмыг хэрэгжүүлнэ гэсэн заалтыг нэмж байгаа, гишүүд дэмжсэн.


Хоёрдугаарт,  мөн Төрийн албаны тухай хуулийн дагуу томилох эрх бүхий этгээдийн баталсан ажлын байрны тодорхойлолтыг Улсын Их Хурлаас баталсан төрийн жинхэнэ албаны удирдах албан тушаалд тавигдах тусгай шаардлагад нийцүүлэн хянан шийдвэрлэнэ гэсэн ийм хоёр заалтыг энэ дүрэмд нэмж оруулж байгаа. Энэ бол саяны Ц.Даваасүрэн гишүүний боловсронгуй болгохтой холбоотой, шударга болгохтой холбоотой санал хоёр томъёоллоор дэмжигдсэн гэж хэлэх байна.


Ц.Даваасүрэн: - Байнгын хороон дээр хэлэлцэхэд, хуучин бол ингэдэг байсан юм. Хэдийгээр Төрийн албаны зөвлөл шийдвэрээ гаргаад, энэ хууль бусаар халагдсан байна гээд буцаахад, улс төрийн албан тушаалтан нь буцааж томилдоггүй. Одоо тэгэхээр Төрийн албаны зөвлөл хэрвээ улс төрийн албан тушаалтан байдаг юм уу? Төрийн нарийн бичгийн даргын гаргасан шийдвэрийг шууд хүчингүй болгоод тэр хүний өмнө эрхэлж байсан ажил нь ингээд автоматаар сэргээд явах тэр эрх зүйн орчин бүрдүүлэх тал дээр яригдсан болов уу? 


Д.Дондог: - Баярлалаа. Байнгын хороон дээр Төрийн албаны зөвлөлийн үйл ажиллагааны дүрмийг баталж байгаа учраас тийм хуультай холбоотой нарийн процедурын юмнууд энэ дээр яригдаагүй. Дүрэмд нь суулгахаар асуудлыг саяны хоёр томъёоллоор суулгасан. Нийтдээ 9 асуудал байгаа. Яг холбоотой нь саяны хоёр асуудал болж байгаа юм. Түүнээс өөр асуудал Байнгын хороон дээр яригдаагүй.


Ж.Батсуурь: - Баярлалаа. Шинээр сургууль төгсөж байгаа, боловсрол, мэргэжил эзэмшсэн хүмүүст төрийн албанд орж ажиллах үүд хаалга нь үндсэндээ хаалттай байна. Яагаад гэвэл Төрийн албаны ажлын байрны бүх захиалгыг өгөхдөө байгууллагууд төрийн албанд З-аас доошгүй жил ажилласан байна гээд ерөнхий захиалга өгч байна. Тэгэхээр шинэ төгсөж байгаа хүн хаанаас төрийн албанд З жил ажиллах туршлага олж авах вэ? Энэ асуудал ялангуяа сүүлийн жилүүдэд  сургууль төгсөж байгаа хүмүүст бол төрийн албанд орж ажиллах ямар ч боломжгүй болсон байна. 


Тэгэхээр үүнийг ажлын байрны тодорхойлолтыг байгууллагуудаас гаргаж, захиалга өгч байгаа энэ ажлын байрны тодорхойлолтууд дээр нь Төрийн албаны зөвлөл өөрийнхөө дүрмээр тодорхой шаардлага хүргүүлдэг. Үүнийг нь хянаж зөвлөмж өгдөг байх хэрэгтэй. Тэгэхгүй бол төрийн алба гэдэг чинь өөрөө дархлагдчихсан. Тэгээд шалгалт өгсөн бол бас гарах үүд хаалга нь нээлттэй биш. Орох үүд хаалга нь хаалттай болчихлоо. Энэ талаар ямар арга хэмжээ авч хэрэгжүүлэх вэ? Энэ дүрмээрээ бас тухайн байгууллагын хэдхэн албан тушаалтны мэргэжлийг нь болохоор хүндээ тааруулаад тийм тийм мэргэжил эзэмшсэн байна гээд байгууллагын явцуу эрх ашгийн хүрээнд захиалга өгөөд байдгийг хянаж, зохицуулах боломж бий юу? Шинэ төгссөн хүмүүс төрийн албанд ажиллах З жилийн ажлын туршлагыг олж авах ямар ч боломжгүй болчихлоо гэсэн ийм асуудал байна. Үүнийг юу гэж бодож байна вэ? Яаж зохицуулах гэж байгаа вэ? 


Д.Дондог: - Ж.Батсуурь гишүүний асуултад хариулъя. Энэ асуудлыг Байнгын хороон дээр гишүүд тавьж, хөндөж ярьсан. Төрийн албаны зөвлөлөөс одоо гарсан хуульд заавал тийм тэдэн жил ажилласан байх ёстой, тийм байх ёстой гэсэн шалгуур байхгүй. Тухайн ажлын байраа зарлаж байгаа хүмүүс, байгууллага энэ тодорхойлолтыг өөрсдөө хийж зарлаад байгаа учраас бид зохицуулах арга байхгүй байна гэсэн. 


Цаашдаа энэ чиглэлээр нэг мөр болгоно. Хэн нь ч орж байхаар, сургууль төгссөн ч орж байхаар, эсхүл шууд ажиллаж байгаад орж байгаа нь ч орж байхаар тийм зохицуулалттай болгох талаар арга хэмжээ авна гэсэн хариултыг өгсөн. Энэ дээр санал хураагдаж дэмжигдсэн асуудал байхгүй байгаа. Энэ дүрэм учраас дүрэмтэй холбоотойгоор энэ нь тусч болоогүй.


Ж.Батсуурь: - Энэ ажлын байрны тодорхойлолтод үлгэрчилсэн загвар гаргаад, яг стандарт тогтоохгүй бол байгууллага болгон манай ажлын байран дээр яах аргагүй л төрийн албанд ажилласан туршлагатай хүн хэрэгтэй байгаа юм гээд ер нь сая ажиглаж байхад ямар ч байгууллага шинээр сургууль төгссөн хүнийг орох үүд хаалгыг бүгд хаачихсан тийм захиалга ирүүлсэн байна билээ. Тэгэхээр үүнийг Төрийн албаны зөвлөлөөс ч гэдэг юм уу?  Хуулиар нээлттэй л гэж байна. Гэхдээ энэ чинь стандарт тогтоохгүй бол яг үнэхээр орох үүд хаалга нь хаагдчихаад байгаа юм. Үүнийг Төрийн албаны зөвлөл өөрөө юу гэж үзэж байна вэ? 


Д.Зүмбэрэллхам: - Ж.Батсуурь гишүүний асуусан асуултад үндсэндээ Д.Дондог гишүүн хариулчихлаа. Энэ бас Байнгын хороон дээр яригдсан юм. Тэгэхээр  байгууллагуудаас ирж байгаа ажлын байрны захиалгад янз бүрээр л туршлага зааж ирүүлж байгаа. Бид туслах түшмэл буюу ТЗ-З хүртэл байгууллагуудаас ирүүлж байгаа ажлын туршлагын шаардлага гэдэг дээр ТЗ-З хүртэл туслах түшмэдийн албан тушаал дээр ажлын шаардлагыг нь аваад тавьчихсан. Тэгэхээр энэ туслах түшмэлийн албан тушаал дээр сургууль төгссөн хүмүүс чөлөөтэй орж ирэх боломжтой. Харамсалтай нь төрийн алба хэдийгээр хамгийн том ажил олгогч мөн боловч сургууль төгссөн хүн болгон төрийн албанд орох боломж байхгүй учраас ийм яриа цаашдаа ч тасрахгүй, тэгэхдээ Төрийн албаны зөвлөл бол хамгийн доод талын гишгүүр дээр энэ туслах түшмэлийн албан тушаал дээрээс эхлээд сургууль төгссөн хүмүүс орж ирэх энэ үүд замыг нь нээсэн байгаа. Энэ 45,1-д заасан тусгай шаардлагыг Улсын Их Хурал тогтооно гээд заачихсан. Үүнийг тогтоосны дараа бусад албан тушаалтны тусгай шаардлагыг Төрийн албаны зөвлөл тогтооно гэж байгаа. Бид бас өөрийнхөө төслийг боловсруулсан байгаа. Тэгээд Улсын Их Хурлын баталж өгөх тэр тогтоолыг загвар болгоод Төрийн албаны зөвлөл дараагийн тусгай шаардлага тогтоохоор бэлдчихсэн байгаа. Тэгэхээр саяны хэлдэг шиг стандартчилагдсан ийм байдалтай болох юм. Тэгээд энэ бол жигдэрнэ гэдгийг хэлмээр байна. Баярлалаа.


Б.Бат-Эрдэнэ: - Баярлалаа.  Төрийн алба маань улс төрийн нөлөөллөөс ангид байлгана, төрийн албыг мэргэшсэн, тогтвортой, хараат бус, бие даасан байдлыг хангана гээд бид хуульчлаад өгсөн. Яг бодит амьдрал дээр ийм байж чадахгүй байна гэж би бодоод байдаг хүн. Төрийн албаны зөвлөлийнхнөөс нэг юм асууя. Өнөөдөр жишээлбэл, сонин хэвлэлээс ч гэсэн харж байхад, нэг ажлын байран дээр хэдэн зуун хүн, мянган хүн өрсөлдөж байна. Энэ ер нь зөв чиг гольдрилоор явж байна гэж ойлгох уу? Буруу гэж ойлгох уу? 


Өнөөдөр төрийн алба руу хүмүүс орох их сонирхолтой болчихож. Би бүр ярьж байгаа хүнийг сонссон. Бололцоотой бизнес эрхэлдэг хүн, үр хүүхдээ бол гадаад, дотоодод өчнөөн сургууль төгсгөчихсөн. Тэгээд төрийн алба руу оруулах гээд байгаа юм. Чи ямар юмаа хийх гэсэн юм бэ? Төрийн алба руу оруулж яах гэсэн юм бэ гэхэд. Өглөө нэг 9 цагт босгодог болгох гэж сургах гээд байгаа юм гэж. Өглөө 9 цагт босно гэдэг чинь монгол айлын хүүхдийн бол З настайдаа л сурдаг ажил шүү дээ. Тэгтэл дэлхийгээр тойрч явж явж ирээд, тэгээд үүнийг өглөө 9 цагт босгохын тулд төрийн алба руу оруулах хэрэгтэй байна гээд яриад сууж байгаа. Энэ бол гажуудаад буруу тийшээ яваад байна гэж ойлгож бодож байгаа юм. 


Тэгээд байдлыг үзээд байх юм бол  төрийн албанд улс төр, нам эвслийн дэмжлэг, тэгээд нэг анги, нутаг ус, одоо бүр сүүлдээ ах дүүсийн ийм байдал газар их авсан. Энэ чинь нуух юм байхгүй. Ах дүү, амраг садан, авгай хүүхэд, бүгдийг нь шургалуулаад дээш нь явуулаад, уг нь бид чинь феодалын бурангуй ёсыг чинь халаад хэдэн зуун жил болж байгаа биз дээ. Тэгтэл Монголд угсаа залгамжилдаг ийм бурангуй ёс жинхэнэ энэ төрийн албанд яваад байна гэж шууд хэлэхэд буруудах юм байхгүй. Энэ дээр Төрийн албаны зөвлөл ямар бодол санаатай байдаг юм бол гэдгийг асууя.


Хоёрдугаарт, би Байнгын хорооноос асууя. Төрийн албаны зөвлөл жишээлбэл, ажлын байран дээр нэг хүн гаргаад өгчихдөг. Уг нь тухайн тэр албан тушаалтныг томилох эрхтэй тэр субъект бол ядаж хоёр хүнээс сонголт хийх ийм бололцоотой байхаар оруулж ирж байвал хэрэгтэй баймаар байх юм. Тэгтэл нэг хүн гаргаж ирдэг, тэгтэл тэр нь томилогдох аргагүй. Одоо Засгийн газар чинь бүрэн бүрэлдэхүүнээрээ, яам, агентлагийн дарга нар томилогдож чадахгүй иймэрхүү байдалтай жил гаруйг ардаа авлаа шүү дээ. Тэгэхээр зэрэг энэ Төрийн албаны хуультай холбоотой байна уу? Хаана байна вэ? Үүнийг Байнгын хороон дээр ярьсан юм байна уу?


Д.Дондог: - Б.Бат-Эрдэнэ гишүүний хоёрдугаар асуултад хариулъя. Ер нь Байнгын хороон дээр нэг хүн томилж байгаа асуудлыг саяны Байнгын хорооны хуралдаан дээр хөндөж яриагүй. Анх удаа шалгалт өгч байгаа хүмүүсийн хувьд л хөндөж ярьсан. Хуулиар бол нэг хүнийг өргөн барихаар заагдсан боловч хоёр хүний асуудлыг хэлэлцэж өргөн барьж болохоор байгаа. Эхний ээлжинд өргөн баригдсан хүнийг тухайн албан тушаалтан томилохгүй гэвэл хоёр дахь хүнийг нь өргөн барьж болохоор хуульд ийм нээлттэй хийсэн. Яагаад ингэж хийсэн бэ гэхээр урьд нь 4-5 хүн шалгаруулалтад орж тэнцчихээд, тэгээд голдуу эхний оноо авсан, шалгаруулалтад өндөр оноогоор тэнцсэн улсууд нь үлдээд, тухайн албан тушаалтны таньдаг, мэддэг гэдэг ийм утгаар байдаг юм уу? Эсхүл сонголтоор нь  4-5 дахь хүн нь орчихоод, тэгээд сонгон шалгаруулалтын үр дүн гэдэг юм гарахгүй байсан. Үүнтэй холбоотойгоор хуульд  эхний хоёр хүн дээр ярьдаг байя гэдэг зарчмаар эхний хүнийг онооны дагуу өргөн бариад, тэгээд тэр хүн энэ хүнтэй ажиллах боломжгүй гэвэл хоёр дахь хүнийг нь өргөн барьж байхаар ийм заалттай явж байгаа. Ор тас ганцхан мухар заалттай биш гэж ингэж ойлгогдохоор хуульд заагдсан байгаа. Үүний дагуу л нэг хүн гэж яригдаад байгаа байх.


Д.Зүмбэрэллхам: - Б.Бат-Эрдэнэ гишүүний асуултад хариулъя. Олон хүн төрийн албаны шалгалтад өрсөлдсөн гэдэг дээр бид хязгаар тавих ямар ч арга байхгүй. Энэ жилийн 5 сард болсон шалгалтан дээр урьд жилүүдийнхээс харьцангуй олон хүн буюу нэг дахин, тооны хувьд илүү хүмүүс орж ирж өрсөлдсөн нь өнгөрсөн оны хагас жилээр орсон Төрийн албаны тухай хуульд орсон нэмэлт, өөрчлөлттэй холбоотой юм. Энэ нэмэлт, өөрчлөлтөөр түр томилгоо гэдэг юмыг үгүй болгосон учраас өмнө нь түр томилогдсон байсан бүх орон тоонууд сул болоод тэгээд хүмүүс нэмэгдэж ингэж өрсөлдөж орж ирсэн. 


Цаашдаа бид улсын хэмжээнд шалгалтыг жилдээ нэг удаа ч юм уу, төвлөрсөн байдлаар авдгийг болъё гэж бодож байгаа. Хаана сул орон тоо гарсан тэр байгууллага нь төрийн албаны салбар зөвлөл, төрийн төв байгууллагадаа мэдэгдээд, шалгалтаа зохион байгуулагдаад, тухай тухайн үедээ сул орон тоогоо нөхөж байдаг ийм систем рүү шилжихгүй бол болмооргүй юм шиг байна гэж Төрийн албаны зөвлөл бодлогоо тийшээ чиглүүлж байгаа. Хүмүүсийг нэгмөсөн чирэгдүүлээд байх шаардлага үүнээс хойш багасна. Энэ нэг удаагийн арга хэмжээн дээр их олон хүн орсон гэж би хувьдаа дүгнэж бодож, цаашдаа цэгцлэх бодлогоо боловсруулаад бид ярьж байгаа.


Төрийн албанд өглөө эрт босгох гэж оруулж байгаа гэдэг талаар би сайн мэдэхгүй байна. Энэ төрийн албаны хараат бус байдалтай холбоотой асуудал биш юм шиг байна гэж бодож байна. Баярлалаа.


Б.Бат-Эрдэнэ: - Би Д.Зүмбэрэллхам даргыг бодит амьдрал дээр ийм байдал байх юм, үүнийг зөв гэж үзэж байна уу? Үүнийг  төрийн бодлогоор, эсхүл Төрийн албаны зөвлөлийнхөө хууль номонд оруулаад юм уу? Төрийн бодлогоор яаж үүнийг засаж залруулах ёстой вэ? 


Өнөөдөр бид төсөв хэлэлцэж байгаа. Төсөв дээр гэхэд нэг жилийн дотор  З0 гаруй мянган хүн төрийн албанд орсон, энэ том бүтэц чинь үнэхээр хүнд хэцүү байна. Тэгээд бидний бий болгосон бүтэц, төсөв дээр би харж байсан. Нөгөө зам дээр  мөнгө хурааж авдаг нөгөө дарамтлагч нар, 16-нд  жишээ нь 108  хүн, тэгээд жилдээ улсад 430-аад сая төгрөг оруулахаар, тэгээд хар тооцоо хийгээд үзэхэд 250 сая нь тэд нарын цалинд яваад өгөхөөр ийм л байдалтай байгаа. Ийм алба, ийм албан хаагчдыг төрийн алба бий  болгоод, ингээд томруулаад байдаг, энэ тухай л асуудлыг би  асуугаад байгаа юм. 


Д.Зүмбэрэллхам: - Төсөв, төрийн албаны бүтэцтэй холбоотой асуудал бол Засгийн газар дээр батлагдсан, Засгийн газрын баталсан бүтцээр л энэ асуудал явж байгаа. Энэ дээр Төрийн албаны зөвлөл энэ бүтцийг хийгээгүй гэдгийг би та бүхэнд учирлаж хэлмээр байна. Ер нь цаашдаа төрийн албаны бүтцийн талаар Төрийн албаны зөвлөл дэргэдээ сургалт, судалгааны байгууллагатай байх ёстой гэж заасан. Өнөөдөртөө тийм байгууллага алга байна. Бид бүтцэд дандаа дүн шинжилгээ хийж, энэ судалгааг явуулж байх ёстой гэдгийг ч бас хэлмээр байна. Ингээд бидний ажлын албаны бүтэц Их Хурал дээр хэлэлцэгдэхээр орж ирэх байна. Энэ бүтцэд судалгааны байгууллагыг бий болгох талаар бас та бүхэнд хүсэлт тавина. Энэ дээр анхаарал хандуулж өгөөрэй гэж хүсэх байна.


З.Энхболд: - Байнгын хорооноос асуулт асууя. Хууль өөрчлөгдсөн учраас дүрэм өөрчлөгдөж байгаа гэж би ойлгож байгаа, Д.Дондог дарга аа. 


Хууль тийм сайн болоогүй, удахгүй өөрчлөлт оруулъя гэж олон гишүүн ярьж байгаа. Дахиад энэ дүрэм буцаад өөрчлөгдөх болох нь гэж бодоод байна. Хэдэн жилийн настай дүрэм хийгээд байгаа юм бол? Миний өмнө үг хэлсэн Ж.Батсуурь, Б.Бат-Эрдэнэ гишүүдтэй бүгдтэй нь санал нэг байна. Төрийн алба хамгийн том ажил олгогчийн хувьд ил тод, хэн яагаад шалгарч байгаа нь тодорхой тийм байхгүй бол энэ маргаан хэзээ ч тасрахгүй. Ажлын байр зарлагадлаа гэхэд бий болно гээд урьдчилаад зарлаад явдаг хүмүүс байдаг юм бол. Үнэхээр тэр нь болдог. Тийм учраас хүмүүс Төрийн албаны зөвлөлд итгэхээ болчихоод байгаа юм. Төрийн алба руу орох гэж тэмүүлээд байдаг нь маш тодорхой болчихсон шүү дээ.  25 настай сургууль төгсөөд орлоо,  65 хүртэл ажиллаж болно. 40 жил зүгээр суугаад байхад хэн ч халахгүй. Алдаа гаргасан ч халахгүй. Яагаад гэвэл хуулиар тэр нь хориотой. Халагдахдаа 36 сарын тэтгэвэр авна. Үнэгүй орон сууц авна. Шаардлага тавьдаггүй мөртлөө ийм өндөр хангамжтай ажлын байр Монголд өөр хаана ч байхгүй шүү дээ. Бид  90-ээд оны эхээр төрийн албанд хүн татахын тулд хийсэн энэ олон урамшууллуудаа эргэж харахгүй бол Төрийн албаны хуульд байгаа.  Энэ алба руу хошуурах хүмүүс ч тасрахгүй, хошуурсан хойноо хамгийн сайн нь орж чаддаг систем байж чадахгүй бол тэгээд л үргэлж муу нэртэй алба хэвээрээ л яваад байна. Энэ балансаа олохгүй бол хамгийн том ажил олгогчийн хувьд төрийн алба өөрөө хариуцлагатай хүн нь орж гардаг, алдаа хийсэн бол гарч байдаг. Санаачлагатай ажилласан нь дээшээ явж байдаг. Зүгээр суугаад байгаа нь  аттестатчилагдаад явж байдаг ийм л амьд алба болгохгүй бол нэг л ороод авсан бол тэтгэвэрт гарч байж л гардаг, энэ болгоноос чинь болоод буруу урамшуулал яваад байгаа учраас болохгүй байгаа юм.


Одоо гишүүдийн хэлж байгаа үгийг харах юм бол Төрийн албаны хууль нэлээн зарчмаараа өөрчлөгдөх юм байна. Төрийн албан хаагчдын тоо ч гэсэн  150 мянга байх шаардлагагүй юм байна. Төрийн албаны зөвлөлийн шалгаруулж томилдог албан тушаал бол 150 мянга биш шүү дээ. ТҮ ордоггүй учраас 30-40 мянга дотроо эргэлддэг байх гэж бодож байна. Төрийн албыг 30-40 мянгаараа хаачихаад тэр дотроо сонгон шалгаруулалт хийхдээ илүү ойлгомжтой, ил тод хийгээд байх юм бол хүмүүсийн итгэл төрнө шүү дээ. Нөгөө талаас төрийн алба, ажил олгогчийн хувьд бусад ажил олгогчдоо хувийн хэвшилдээ тэнцэхүйцээр ийм урамшуулалтай, хариуцлагатай байхгүй бол  ямар ч хариуцлагагүй мөртлөө маш их урамшуулал авчихсан байгаа юм. Нэг тэнцвэр байна шүү дээ. Энэ тэнцвэрийг Төрийн албаны зөвлөл, Төрийн байгуулалтын байнгын хороо, Төрийн албаны хуульд Засгийн газар тал талаасаа дахиж нэг дорвитой өөрчлөлт хийвэл  энэ дүрэм бас дахин өөрчлөгдөх гээд байгаа юм. Байнгын хорооны бодлого, Төрийн албаны зөвлөл энэ үүссэн нөхцөл байдлыг яаж харж байгаа талаар  цаашдын дараагийн 2-З жилд юу хийх ёстой вэ гэдгээ нэг хэлж өгөөч.


Д.Дондог: - Цаашдаа гэдэг дээр Байнгын хорооны дарга байгаа учраас өөрөө хариулах нь зөв байх. Би Байнгын хорооны хуралдаан дээр болсон танилцуулгатай холбоотой нэмэлт тайлбар өгье. Дүрэм бол үнэхээр шинэ хууль гарсантай холбогдуулж өөрчлөгдөж байгаа, шинэ бүтэцтэй болсон. Тэгээд хэдий хэрийн настайг ёстой хэлж мэдэхгүй. Хуулиа дагаад хууль өөрчлөгдвөл өөрчлөгдөж таарна, мэдээжийн хэрэг. Гишүүдийн дунд хуульд нэмэлт, өөрчлөлт хийе гэсэн санаа оноо байгаа юм билээ.  Хууль боловсронгуй болж байвал сайн л гэж ойлгож байгаа. 


Тэтгэмж, орон сууцны хувьд түрүүнд нь явж байсан тогтолцоо ч юм уу, ажилласан жилийг нь бодохоор тэтгэвэрт гарч байгаа хүн бол төрийн албан хаагч гээд юу юу ч үгүй л гардаг юм, энэ бол амьдрал дээр байдаг асуудал. Гараад л яг зогсчихож байгаа юм. Цалин байхгүй болчихвол тэтгэврийнхээ мөнгөөр яаж ч амьдрах нөхцөл байхгүй. Хурааж хуримтлуулсан юм байхгүй, тэр утгаар нь бүх бизнесийн үйл ажиллагаа юмнуудыг нь хорьж байгаад төрийн албанд ажиллуулчихдаг учраас түүнтэй нь холбоотойгоор, тэр хугацаа нь урт байгаад арай өндөр шагнал урамшуулал харагдаад байгаад байж магадгүй. Хугацаа нь богино байвал түүнд нь тохирсон хэмжээний урамшуулал байхыг бас үгүйсгэхгүй. Ямар нэг хэмжээгээр урамшуулал байж ажиллахгүй бол бас хүнийг бүх юмыг нь хорьчихоод чи үүний төлөө ажилла гэж өглөө 9 цагт ирүүлээд, орой 18 цагт явуулчихаад байх ийм шаардлага тавьж байгаа мөртлөө юу юу ч үгүй байлгаж болохгүй байхаа гэж боддог юм.


Хоёрдугаарт,  Хариуцлагыг нь бид тооцохгүй л яваад байгаа юм. Уг нь хуулиуд дээр хариуцлага тооцох заалтууд нь байж байгаа. Ерөөсөө тооцдоггүй учраас тэр чинь хариуцлагагүй хүн суугаад байна гэдэг нь бусад жирийн сайн ажиллаж байгаа хүмүүсээ аваад хаячих хэмжээнд яригдах болчихоод байгаа юм гэж ингэж хэлэх байна.


Нөгөө талд, цаашдаа гишүүд хуулийн төсөл санаачлаад явна гэвэл Байнгын хороо хэлэлцээд явна байх гэж бодож байна. Байнгын хороон дээр үүнийг цаашид ингэнэ тэгнэ гэсэн асуудлаар яриагүй. Гарсан хуулийн дагуу дүрмээ ингэж гаргая гэдэг асуудлаар яригдаад шинэ саналууд орж ирж хураагдаад л явсан гэж хэлэх байна.


Д.Дэмбэрэл: - Бодлогыг нь Улсын Их Хурал сайн тогтоож авмаар байгаа юм.


Ө.Энхтүвшин: - 20-иод хоногийн өмнө би бас яг энд сууж байгаад Их Хурлын гишүүддээ өөрийнхөө бодлыг хэлж байсан. Ер нь төрийн алба гэдэг бол  90-ээд оны эхэн үеэс хойш гарсан тэр хуулиараа явж байгаа. Жил бүхэн нэмэгдээд саяхан 120 хэдэн мянга байсан бол одоо 150 хэдэн мянга болоод цаашдаа ч шинэ сургууль, эмнэлэг байгуулагдахын хэрээр энэ нэмэгдээд явах шинжтэй байна. Энэ төрийн албыг яавал зүйтэй вэ? Ойрын ирээдүйд юу хийвэл зүйтэй вэ гэвэл, би бас бодлоо дахиад хэлье. Төрийн албаа цомхон болгочихмоор байна, хамгийн нэгдүгээрт, цомхон болгочихмоор байна. Нийт ажил үйлчилгээгээ тавьж байгаад, ангилчихмаар байна. 


Нэгдүгээрт нь, яг жинхэнэ төрд байх ёстой ажил үйлчилгээ бол энэ байна, тагнуул, хил, цэрэг ч гэдэг юм уу? Дараа нь төрд ч байж болох,  хувьд шилжүүлж болох, гэрээгээ шилжүүлж ч болох алба бол бас байна. Ер нь бол зайлшгүй төрд байх шаардлагагүй алба, ажил үйлчилгээ байна. Гэрээгээр гүйцэтгүүлж болох жишээлбэл. Хувьчилж болох. Ингэж хувааж байгаад үүнийхээ дагуу  төр яг байх ёстой тэр хэсгээ л үлдээх хэрэгтэй. Тэгээд цомхон болгоё. Үлдсэн хэсгээ төрийн албаа бол үнэхээр чадвартай улсууд нь өрсөлдөөд ордог, хариуцлага хүлээдэг. Цалин хангамжийн хувьд нэлээн боломжийн хэмжээнд байдаг, ингэж нэг цэгцэлж авахгүй бол тоо нэмэгдээд, далай шиг том юм ингээд хөвөөд байгаа юм. 


Тийм учраас ингэж цэгцэлж, төрийн алба ойрын хугацаанд зориг гаргаад хийчихмээр санагдаад байгаа юм. Зайлшгүй төрд байх хэрэггүй ажил үйлчилгээ энэ дотор байгаад л байгаа юм. Түүнийгээ бол гаргая. Гэрээгээр гүйцэтгүүлье, хувьд шилжүүлье.  Үүнийг л зоригтой хийчихвэл Төрийн алба гэдэг маань өөрөө цэгцэрч, төрийн нэр хүнд ч гэсэн олон түмний дотор дээшлэх юм уу гэж бодож байна. Энэ дэндүү том байгаа юм.  Бид явж үзсэн, Шинэ Зеландад  очиход 34 мянган хүнтэй, төрийн алба нь. Тэгээд манай шинэ Зеландын төрийн алба дэлхийд авлигал байхгүй гэдгээ хэдэн жилийн өмнө зарлачихсан байгаа. Яагаад гэвэл цомхон, тэдэнтэй ажилласан шиг ажилладаг. Төрд ажиллахын төлөө маш өндөр өрсөлдөөн болдог, тэгээд бас боломжийн цалин хангамжтай байдаг, хариуцлагатай нь тооцдог. Ийм л юмыг ойрын хугацаанд хиймээр юм шиг санагдаж байгаа юм. Тэр төслийг хэсэг улсууд эндээс ч бас байгаа. Санал нэгдээд  ер нь боловсруулаад өргөн баръя гэсэн бодолтой байгаа.


Н.Ганбямба: - Байнгын хороон дээр л энэ дүрмийг шинэчилж чадна. Засгийн газар, Төрийн албаны зөвлөлөөсөө илүү. Их Хурал өөрөө шинэчлэхгүй бол. Юуг шинэчлэх ёстой вэ гэвэл Байнгын хороо энэ дүрмийг  хамгийн гол нь өнөөдрийн бий болсон нөхцөл байдлаа бодитойгоор олж харвал мэдлэг, боловсрол, дадлага туршлага, чадвараар нь шилж сонгохгүй олон жил явж ирсэн. Одоо ч яг хэвээрээ явж байгаа шүү дээ. Улс төр, бизнесийн бүлэглэлүүд томилгоо хийдэг болсон гэж жилийн өмнө ярьж л байсан. Өөрөөр хэлбэл мэдлэг, чадвар нь нэг их гол биш. Хэний хүн бэ? Хаанахын хүн бэ? Алины харъяалалтай хүн бэ гэдэг нь  илүү томилгооны гол критери шалгуур нь болчихсон явж байгааг жилийн өмнө ярьж л байсан шүү дээ. Тэгэхээр одоо Байнгын хороо үүнийг шинэчилж болохгүй байгаа юм уу л гэж асуух байна.


Өөрөөр хэлбэл,  өнгөрсөн хавар хуульд өөрчлөлт оруулаад энэ буруу томилгоонуудыг хүчингүй болгодог эрхийг  Төрийн албаны зөвлөлд өгсөн. Хараат биш байх тэр сайхан үндсийг бий болгосон. Сайдын томилсон томилгоог, Төрийн нарийн бичгийн даргын гаргасан томилгооны шийдвэрийг Төрийн албаны зөвлөл хүчингүй болгохоор ингээд шийдвэр гаргачихаад байхад л өнөөдөр хараат бишээ л гэж яриад байна. Яг өнөөдөр амьдрал дээр өглөөний 9 цагт босдог боллоо гээд явж байгаа агентлагийн дарга байгааг хүмүүс шүүмжилж байсан шүү дээ, бүр хэвлэлээр. Шөнөжингөө баар ресторанаар хэсэж хэсчихээд өглөө унтдаг, өдөр, шөнө нь солигдсон тэр хүнийг агентлагийн дарга болгосноор өглөө 9 цагт сэрдэг болчихсон. Тэр хүнд бол их өөрчлөлт орсон юм байна. 


Гэтэл төрийн алба чинь ийм тоглоом шоглоом шиг юм болчихоод байгаа шүү дээ. Ерөөсөө бизнесийн бүлэглэлүүд томилдог болчихоод байгаа юм. Энэ томилгоог таслан зогсоох талаар энэ хуульд өөрчлөлт оруулаад нэмэр гарсангүй. Төрийн албаны зөвлөлд бол үндсэндээ том эрх олгоод сайдын тушаалыг хүчингүй болгох эрх олгочихоод байхад нэг ч шийдвэрийг хүчингүй болгоогүй шүү дээ. Бараг бичиг үсэг мэдэхгүй хүнийг томилж байна, бизнесийн бүлэглэлийн томилгоогоор. Өөрөөр хэлбэл тэр бүлэглэлийн эрх ашгийг хамгаалдаг болохоос биш, тэр хүн төрийн албанд хэрэггүй хүн.  Өөрөөр хэлбэл мэдлэг, боловсрол дорой. Төрийн албыг доройтуулж байгаа. Энэ томилгоог л бид нар олж хараад энэ дүрмийг өөрчлөх ёстой болохоос биш ингээд үг, үсгийн засвар хийж орж ирээд  бахь байдгаараа томилгоо дахиад л үргэлжилнэ шүү дээ. Дахиад байдал бол ийм болсон учраас бид энэ Байнгын хороонд л итгэж энэ дүрмийг дахиад сайн өөрчилж болдоггүй юм уу? Энэ томилгоонуудыг яг өнөөдөр Төрийн албаны захиалга, түүнийг шилж сонгодог сонголт, томилгоо гурвын дунд маш их том зөрчил бий болчихоод байгаа юм. Хоорондоо авцалдаагүй болчихоод байгаа юм. 


Сая Төрийн албаны зөвлөл захиалгаа шүүмжилж байна. Захиалга ч бас дэгэн догонтой байгаа. Шилж, сонголт бүр дэгэн догонтой. Томилгоо бүр буруу явагдаж байгаа юм. Тэгэхээр яаж төрийн албыг чадваржуулах вэ гэдэг асуудал бол тэгээд дээрээс нь манай Монгол Улсын төрийн бодлогоор зах зээлийн төрийн оролцоог багасгаж байж бид нар үүний үндэс суурийг тавьж өгөх юм. Одоо хэрэгтэй, хэрэггүй бүх албан тушаал, 154 мянган албан хаагчтай л болоод байгаа юм. Өөрөөр хэлбэл энэ өндөр хөгжсөн орнуудын жишээгээр бол төрийн үйлчилгээний албуудыг дандаа хувийн секторуудтай гэрээ хийгээд мөнгөө шилжүүлээд л аваад явдаг юм билээ. Ингээд төрийн алба хувийн хэвшлээ ялгаж, салгах том реформыг бас энэ дүрмээр хиймээр байна. Энэ хууль дүрмээр л өөрчлөлт хийхгүйгээр бид нар явахгүй. Одоо энэ томилгоо бол дэндүү буруу явж ирсэн. Одоо энэ томилгоонуудыг эргээд хар даа. Энэ томилогдсон томилгоонууд. Ямар их доройтож, боловсрол дорой улсуудыг тавьж, бүр энэ төрийн албыг дэндүү доройтуулж байгааг Төрийн байгуулалтын байнгын хороо энэ дүрэмдээ сайхан өөрчлөлт оруулж ирж болоогүй юм уу гэдгийг л асууя. Бид нар  яг нэг жилийн өмнө  энэ төрийн албаны шинэ даргыг  томилогдож байхад миний хэлж байсан дутагдал өнөөдөр яг л хэвээрээ байж байгаа юм. Огт өөрчлөлт ороогүй, шинэчлэгдээгүй. Төрийн байгуулалтын байнгын хороонд найдлага тавьж байна. Үүнийг шинэчлээд, хэлэлцүүлгийн явцад чанаржуулаад чамбайруулаад ороод ирэх боломж байна уу гэж асуумаар байна.


Ө.Энхтүвшин: - Энэ дүрэм бол одоо хүчин төгөлдөр байгаа хуулийн хүрээнд  боловсруулаад ороод ирсэн дүрэм байгаа. Энэ гишүүдийн яриад байгаа тэр зүйлүүд байна.  Үүнийг бид ярьсан шүү дээ, тохирсон гэж ойлгож байгаа. Төрийн албаны хуульд  үүнийг нэлээн томоохон зарчмын хэд хэдэн өөрчлөлтүүдийг оруулъя. Одоо цувуулж явахаа болъё. Нэгмөсөн нэлээн томоохон өөрчлөлтүүдийг оруулаад, ингэж өөрчилж байж, түүнийгээ дагаж дараа нь дүрэм шинэчлэгдэх байх. Тэгэхгүй бол одоогийн энэ дүрэм бол угаасаа яг мөрдөж байгаа хуулийн хүрээнд боловсруулсан, тэр хүрээндээ ажлын хэсэг гараад ажилласан, ийм л дүрэм байгаа. Тийм учраас тэр хуулийнхаа өөрчлөлтүүдийг даруйхан шиг хийе. Тэгээд түүнийгээ дагуулаад дараа нь тэр дүрмээ өөрчлөх шаардлагатай бол түүнийгээ хийе. Дарааллынхаа хувьд би ингэж үүнийг харж байна.


Д.Дэмбэрэл: - Гишүүд Төрийн албаны хуульд үнэхээр зарчмын өөрчлөлт орохоор юм байгаа бол санаачилж болно. Ц.Сэдванчиг гишүүн асуулт асууя.


Ц.Сэдванчиг: - Хуулийн үзэл баримтлал, санааг дэмжиж байна. Энэ олон түмний дунд унасан  Монгол төрийн нэр төрийг сэргээхэд, чадавхийг сайжруулахад бас хэрэг болох болов уу гэсэн үүднээс дэмжиж байна. Энд тодруулмаар зүйл байна. Төрийн жинхэнэ албан хаагч нь дархлаа үүсээд явчихаж байгаа юм байна. Төрийн өмчийн оролцоотой аж ахуйн нэгжүүдийн дарга, захирлууд гэж бас улс төрчдийн тоглоом болсон хүмүүс байдаг юм. Засаг солигдох бүрд сонгууль бүхний дараа албаа өгдөг, ийм ажил байдаг. Одоо ч ихэнх аж ахуйн нэгжүүд нь хувьчлагдаад хувьд шилжсэн байх. Гэхдээ хөрөнгө оруулалтын ажлууд их хийгдэж байна. Тэр бас буурахгүй юм шиг байна. Энэ хүмүүсийг хамгаалах чиглэлийн заалтууд орсон уу? Үүнийг бас бодолцсон юм бий юу гэж Д.Зүмбэрэллхам даргаас асуумаар байна. 


Энэ хүмүүсийн ажлыг хийлгэдэггүй. Очих сонирхолтой бүлэглэлүүдийн сонирхол л байдаг байх. Цагдаа, тагнуул, татвар, мэргэжлийн хяналт гээд матаас бичээд, сонин дээр давхар ийм юм яваад ерөөсөө ажлыг нь хийлгэдэггүй. Би бас төрийн өмчийн компани удирдаж байхдаа энэ зовлонг бас амссан хүн байгаа юм. Хоёр ч удаа үндэслэлгүйгээр ажлаа өгч байсан. Ер нь ажил хийж байхад ажил хийлгэдэггүй. Захиалгатай юмнууд явагдаад. Энэ чиглэлийн хүмүүсийг хамгаалж өгсөн хуулийн зүйл, заалт орсон уу гэдгийг тодруулъя.


Д.Дондог: - Энэ дүрмэн дээр төрийн өмчийн оролцоотой аж ахуйн нэгжийн удирдлагыг тогтвортой байлгах, эсхүл халж солих тухай асуудал огт яригдаагүй. Энэ тал дээр нэмэгдсэн юм байхгүй. Хуульд заасан заалтын дагуу явахаар зохицуулагдсан хэвээр байгаа гэж хэлэх байна. Түрүүний гишүүдийн асуусан асуулт дээр товч нэмж хариулъя. Саяны дүрмэнд  мэдлэг, боловсрол, туршлага, ур чадвар, мэргэшсэн байх зэргийг харж, шударгаар нээлттэй өрсөлдүүлж, сонгодог зарчмыг барина гэж байгаа юм. Үүнийг л Төрийн албаны зөвлөл энэ заалтыг хэрэгжүүлж ажиллаж чадвал манай гишүүдийн саяны ярьж байгаа шаардлага биелэгдэнэ гэж нэгдүгээрт ингэж ойлгож болно.


Хоёрдугаарт, энэ сонгон шалгаруулалтад төрийн удирдах албан тушаалтнууд, төрийн удирдах дээд байгууллагууд бас нөлөөлдөг юм болов уу. Захиалга өгч. Үүнийг нь тэнцүүлмээр байна, түүнийг нь ингэмээр байна гэсэн юм байдаг байна гэж ойлгосон. Төрийн албаны зөвлөлийнхөн байдаггүй гэж хариулдаг. Тийм юм байдаггүй л бол Төрийн албаны зөвлөлийнхөн энэ дээр бэрхшээл тулгараад байх юм байхгүй. Сонгон шалгаруулалтаа явуулаад, саяны тэр мэдлэг, чадвар, туршлагаар арай өндөр нь гараад ирэг. Бололцоо нөхцөл нь бол хуулиар, дүрмээр, аль алинаар нь сууж өгч байгаа гэж ингэж ойлгож байгаа. Цаашдаа Төрийн албаны зөвлөл цомхон чадварлаг, цалин нь хүрэлцээтэй ийм байх зарчмыг барьж ажиллана гэсэн байр суурийг нь хариулмаар байна.


Ц.Сэдванчиг: - Хуулийн төсөл санаачлагчид миний саяны хэлсэн асуудлыг эргэж харж,  орхигдуулсан байдаг юм бол энэ хуулийнхаа зүйл заалтанд оруулж өгөөч гэж хүсэж байна. Сүүлийн үеийн энэ сонин хэвлэлийг хараад байхад ч гэсэн төрийн өмчийн оролцоотой дарга захирал нарыг янз янзаар бичсэн зүйлүүд яваад байх юм. Энэ бол ихэнх нь зохион байгуулалттай байдаг, өөрсдийнхөө хүнийг тавих гэсэн ийм л юм яваад байдаг юм. Үүнийг бодолцож, хамгаалалт хэрэгтэй шүү. Сүүлийн жилүүдэд энэ хүмүүс нэлээн хэлмэгдэж ирсэн гэж боддог юм. Засаг ч олон удаа  солигдсон. Солигдох бүрт нь эсхүл янз янзаар хэлүүлдэг, бичигддэг, солигддог. Эсхүл цагдаа, татварынханд дуудагддаг ийм л ажилтай байдаг. Баярлалаа.


Д.Дэмбэрэл: - Д.Зүмбэрэллхам дарга


Д.Зүмбэрэллхам: - Хуучин хуулиар төрийн өмчийн үйлдвэрийн газрын дарга нарыг төрийн томилогддог улсуудын тоонд ороод ирсэн байсан. Өнгөрсөн жилийн хуулийн өөрчлөлтөөр  үүнийг төрийн албаны ангиллаас өөрчилсөн. Тийм учраас Төрийн албаны зөвлөл энэ улсуудын томилгоонд оролцох ийм эрх зүйн боломж одоогоор байхгүй байгаа. Цаашдаа хууль тогтоомжийн боловсронгуй болгох асуудал дээр хэрхэн шийдэгдэх юм бэ түүнийг би сайн мэдэхгүй байна. Баярлалаа.


Д.Дэмбэрэл: - Гишүүдэд баярлалаа. Гишүүд асуулт асууж, хариулт авлаа. Асуулт дууслаа.


Одоо Байнгын хорооноос оруулж байгаа зарчмын зөрүүтэй саналын томъёоллоор санал хураалт явуулъя. 
Байнгын хорооноос асуух асуултаа асуугаад дараа нь санал хураалт явуулдаг. 


Төрийн албаны зөвлөлийн үйл ажиллагааны дүрмийг шинэчлэн батлах тухай тогтоолын төсөлтэй холбогдуулаад Төрийн байгуулалтын байнгын хороо зарчмын зөрүүтэй нэлээд хэдэн  саналуудыг гаргасан байна. Байнгын хороогоор дэмжигдсэн саналуудыг эхлээд хураалгая.


Төрийн албаны зөвлөлийн үйл ажиллагааны дүрмийн төслийн 2.2-ыг Зөвлөл нь энэхүү дүрмийн 2.1-д заасан бүрэн эрхээс гадна дор дурдсан эрх, үүргийг хэрэгжүүлнэ гэж өөрчлөн найруулах саналыг Ц.Батбаяр, Г.Баярсайхан, Д.Очирбат нарын гишүүд гаргасан байна. 


Саналыг дэмжье гэдгээр санал хураалт явуулж байна.


62 гишүүн санал хураалтад оролцож,  44 гишүүн зөвшөөрч, 71 хувийн саналаар санал дэмжигдэж байна.


Хоёр дахь санал, Төрийн албаны  зөвлөлийн үйл ажиллагааны дүрмийн төслийн 2.2-т, яам, төрийн захиргааны байгууллага, нийслэлийн Засаг даргын Тамгын газар болон Засаг даргын эрхлэх асуудлын хүрээнд үйл ажиллагаа явуулдаг орон нутгийн захиргааны байгууллагын тогтолцоо, зохион байгуулалтын бүтцийг боловсруулан батлахад санал өгсөн заалтыг нэмье гэж Ц.Батбаяр, Г.Баярсайхан, Д.Очирбат нарын гишүүд санал гаргасан байна. Байнгын хороо дэмжсэн байна. 


Дэмжье гэсэн санал хураалт явуулъя.


65 гишүүн санал хураалтад оролцож,  41 гишүүн зөвшөөрч, 63,1 хувийн саналаар санал дэмжигдэж байна.


Гурав дахь санал. Төрийн албаны зөвлөлийн үйл ажиллагааны дүрмийн төслийн 2.2-т, боловсрол, эрүүл мэнд, соёл, нийгмийн халамж, хамгаалал зэрэг төрийн суурь үйлчилгээний чанар, хүртээмжид нийгмийн аудит хийх арга зүйг нэвтрүүлэх талаар төрийн байгууллагад мэргэжил арга зүйн зөвлөгөө, дэмжлэг үзүүлэх гэсэн заалтыг нэмье гэж Ц.Батбаяр, Г.Баярсайхан, Д.Очирбат нарын гишүүд санал гаргасан байна. Байнгын хороо дэмжсэн байна. 


Дэмжье гэсэн санал хураалт явуулъя.


57 гишүүн санал хураалтад оролцож,  49 гишүүн зөвшөөрч, 86,0 хувийн саналаар санал дэмжигдэж байна.


Дөрөв дэх санал. Төрийн албаны зөвлөлийн үйл ажиллагааны дүрмийн төслийн 2.2-т, Төрийн албаны тухай хууль болон Төсвийн байгууллагын удирдлага, санхүүжилтийн тухай хуульд заасны дагуу мэдлэг боловсрол, мэргэжил, туршлага, ур чадвар, мэргэшсэн байх зэрэг ерөнхий шаардлагыг хангасан иргэнийг шударгаар нээлттэй өрсөлдүүлэх замаар сонгон шалгаруулах зарчмыг хэрэгжүүлэх гэсэн заалтыг нэмье гэсэн санал байна.


Дээрх нэр бүхий гишүүдийн гаргасан санал. 

57 гишүүн санал хураалтад оролцож,  52 гишүүн зөвшөөрч, 91,2 хувийн саналаар санал дэмжигдэж байна.

Тав дахь санал, Төрийн албаны зөвлөлийн үйл ажиллагааны дүрмийн төслийн 2.2-т, Төрийн албаны тухай хуулийн 33 дугаар зүйлийн 33.4 дэх хэсэгт заасны дагуу “томилох эрх бүхий этгээдийн баталсан ажлын байрны тодорхойлолтыг Улсын Их Хурлаас баталсан төрийн жинхэнэ албаны удирдах албан тушаалд тавигдах тусгай шаардлагад нийцүүлэн хянаж шийдвэрлэх” гэж нэмэх саналыг дээрх нэр бүхий гишүүд гаргасан байна. 

Дэмжье гэсэн санал хураалт явж байна.

55 гишүүн санал хураалтад оролцож,  47 гишүүн зөвшөөрч, 85,5 хувийн саналаар санал дэмжигдэж байна.

Зургаа дахь санал, Төрийн албаны зөвлөлийн үйл ажиллагааны дүрмийн төслийн 2.2.1 дэх заалтын “хэмнэлт шинжилгээ хийж” гэсний дараа “тэдгээрийн үр дүнг хэвлэл мэдээллийн хэрэгсэл болон өөрийн цахим хуудсаар нийтэд мэдээлэх гэж нэмэх санал дээрх гишүүд гаргасан байна.

Дэмжье гэсэн санал хураалт явж байна.

55 гишүүн санал хураалтад оролцож,  46 гишүүн зөвшөөрч, 83,6 хувийн саналаар санал дэмжигдэж байна.

Долоо дахь санал, Төрийн албаны зөвлөлийн үйл ажиллагааны дүрмийн төслийн 3.3 дахь заалтын 2 дахь өгүүлбэрийг: салбар, зөвлөлийн дарга, нарийн бичгийн даргыг Төрийн албаны зөвлөл томилно гэж өөрчлөн найруулах саналыг Ж.Батсуурь гишүүн гаргасан байна. Улсын Их Хурлын гишүүн Су.Батболд цөөнх болсон байна.  

Су.Батболд гишүүн байна уу?  Тэгвэл санал хураалт явуулъя.

(10:20-11:20 Д.Цэндсүрэн)

Байнгын хороо дэмжсэн цөөнхтэй санал байна. 


55 гишүүн санал хураалтад оролцож, 49 гишүүн зөвшөөрч, 89.1 хувийн саналаар санал дэмжигдэж байна.


Найм дахь санал. Төрийн албаны зөвлөлийн үйл ажиллагааны дүрмийн төслийн 3.7-гийн 1 дэх заалтын хангах гэсний дараа тусгай хөтөлбөр төлөвлөгөөний дагуу салбар зөвлөлийн чадавхийг сайжруулах арга хэмжээ авч, биелэлтийг нь тооцож ажиллах гэж нэмэх саналыг Ц.Батбаяр гишүүн, Г.Баярсайхан, Д.Очирбат гишүүд гаргасныг Байнгын хороо дэмжсэн байна.


55 гишүүн санал хураалтад оролцож, 48 гишүүн зөвшөөрч, 87.3 хувийн саналаар санал дэмжигдлээ.


Ес дэх санал. Төрийн албаны зөвлөлийн үйл ажиллагааны дүрмийн төслийн 4.1.2 дахь өгүүлбэрийг тухайн хэлэлцэж байгаа асуудлын онцлогтой уялдуулан хуралдааныг өргөтгөсөн байдлаар хийж, уг хуралдаанд төрийн болон бусад байгууллагын удирдлага, холбогдох албан тушаалтан, хэвлэл, мэдээллийн байгууллагын ажилтныг байлцуулж болох бөгөөд энэ талаар хуралдааны дэгд тусгана гэж өөрчлөн найруулах саналыг Ц.Батбаяр, Г.Баярсайхан, Д.Очирбат гишүүд гаргасныг Байнгын хороо дэмжсэн байна.


55 гишүүн санал хураалтад оролцож, 49 гишүүн зөвшөөрч, 89.1 хувийн саналаар санал дэмжигдэж байна.


Арав дахь санал. Төрийн албаны зөвлөлийн үйл ажиллагааны дүрмийн төслийн 6.1.5 дахь заалтыг хасах саналыг УИХ-ын гишүүн Д.Дондог гаргасныг Байнгын хороо дэмжсэн байна. 


55 гишүүн санал хураалтад оролцож, 48 гишүүн зөвшөөрч, 87.3 хувийн саналаар санал дэмжигдлээ.


Байнгын хорооны дэмжээгүй санал байна. 


Төрийн албаны зөвлөлийн үйл ажиллагааны дүрмийн төслийн 3 дахь заалтын нийслэлд гэсний дараа дүүрэг гэж нэмэх. Санал гаргасан УИХ-ын гишүүн Д.Загджав, Д.Очирбат, Байнгын хороо дэмжээгүй учраас дэмжих боломжгүй гэсэн санал хураалт явж байна. 


Санал хураалтад 56 гишүүн оролцож, 48 гишүүн зөвшөөрч, 85.7 хувийн саналаар энэ саналыг дэмжих боломжгүй гэж гишүүд үзэж байна. 


Зарчмын зөрүүтэй саналаар санал хураалт явуулж дууслаа. 


Төрийн албаны зөвлөлийн үйл ажиллагааны дүрэм батлах тухай УИХ-ын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлье.


Уг асуудлыг 11 цаг 25 минутад хэлэлцэж дуусав. 

Гурав. Төрийн албаны тухай хуульд өөрчлөлт оруулах тухай хуулийн төсөл (анхны хэлэлцүүлэг)


Д.Дэмбэрэл: - Дараачийн хэлэлцэх асуудалд оръё.


Төрийн албаны тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя. Төрийн байгуулалтын байнгын хорооны санал, дүгнэлтийг Ж.Батсуурь гишүүн танилцуулна. Ж.Батсуурь гишүүнийг индэрт урьж байна. Төрийн албаны зөвлөлийн нөхдүүдэд баярлалаа.


Ж.Батсуурь: - УИХ-ын дарга, эрхэм гишүүд ээ,


Төрийн албаны тухай хуульд өөрчлөлт оруулах тухай хуулийн төслийн хэлэлцэх эсэх асуудлыг УИХ-ын 2009 оны 10 дугаар сарын 15-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр тус Байнгын хороонд шилжүүлсний дагуу 2009 оны 10 дугаар сарын 20-ны өдрийн хуралдаанаар хэлэлцээд, дараахь санал, дүгнэлтийг УИХ-ын нэгдсэн хуралдаанд танилцуулж байна.


Төрийн албаны тухай хуульд өөрчлөлт оруулах тухай хуулийн төслийн талаар УИХ-ын гишүүдээс зарчмын зөрүүтэй санал гараагүй. Улмаар чуулганы нэгдсэн хуралдаанд уг төслийн анхны хэлэлцүүлгийг хийхээр дэмжсэн болно.


УИХ-ын эрхэм гишүүд ээ,


Төрийн албаны тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Д.Дэмбэрэл: - Байнгын хорооны санал, дүгнэлтээс асуух асуулттай гишүүн байна уу. Алга байна. Хэн асуух гэж байгаа юм. Асуух асуулттай гишүүн алга байна. Байхгүй юу, Ж.Батсуурь гишүүн асуух гээд байгаа юм уу? За Я.Батсуурь гишүүн асуултаа тавья.


Я.Батсуурь: - 90 оноос хойш манай улсын нийгэм айхтар улс төржиж, ингэж намуудад хуваагдаж, туйлширсан. Гэтэл өнгөрсөн онд энэ Төрийн албаны шинэ гарсан шинэ хууль бол энэ байдлыг арилгахад их чухал ач тустай ийм хууль гарсан. Одоо та бүхэн мэдэж байгаа. Сүүлийн жилүүдэд ерөөсөө манай энэ чинь бүгдээрээ намуудад хуваагдчихаад нэг хүн хичнээн намын паспорттай, айл гэрт гэхэд аав, хүүхэд нь авгай нөхрүүд өөр намуудад хуваагдчихаад, талцаад байдаг, муудаад байдаг. Албан байранд газар, албан хаагчид нь өөр намуудад хуваагдчихаад төрийн албыг гацаагаад байдаг ийм байдлууд сүүлийн 90 оноос маш хүчтэй явагдсан. Энэ байдлыг арилгахад чиглэлд гарсан өнгөрсөн шинэ хуулиасаа бид нар дахиад одоо хоёр дахь ухралтаа хийж байна. Түрүүчийн удаа бид нар багийн засаг дарга нарыг төрийн захиргааны албан хаагчаас нь буцааж улс төрийн албан тушаалд болгосноор нэг ухралт хийсэн. 


Өнөөдөр энэ хуулийн өөрчлөлтөөр дахиад хоёр дахь ухралтаа хийх гэж байна. Тэгэхээр зэрэг ер нь Төрийн албаны энэ хуулийг нэлэнхүйд нь бүтцээр нь шинэчилье гэсэн асуудлыг гишүүд тавьж байгаа. Ер нь ингээд ажиглаж байхад манайхан асуудлыг ингээд нэг нэгээр нь цувруулж их оруулж ирэх юм. Нэг гишүүн, нэг хэсэг гишүүд асуудлын зөвхөн өчүүхэн хэсгийг нь санаачлаад хуулиа өөрчлөөд оруулаад ирдэг. Тэгэхээр тэрийг нь УИХ бүхэл процессоороо, бүтцээрээ хэлэлцэж, өчнөөн цаг бардаг. Уг нь одоо энэ хуулийн шинэчлэлүүдийг улс орныхоо хэтийн хөгжлийн зорилгод тулгуурласан баримт бичгүүдийнхээ үүднээс салбар салбараар нь нэлэнхүйд нь цогцоор нь авч хэлэлцэж байвал илүү үр дүнтэй, бүтээлтэй, бидний цаг ашигтай, үр дүнтэй ингэж ашиглагдаж өнгөрөх болно. Энэ тал дээр Их Хурлын удирдлага ямар байр суурьтай байх юм бэ.


Хуулиа нэлэнхүйд нь, Төрийн албаны хуулиа шинэчилье гэж ярьж байгаа мөртлөө өнөөдөр ингээд хэсэг хэсгээр нь цувруулаад л явж байна. Бүх асуудлаар ингэж ханддаг. 


Дараагийн нэг асуудал бол түрүүн гишүүд ярилаа. Төрийн алба үнэхээр дэндүү том байна, нүсэр байна. Өнөөдөр төрийн албанд бүгдээрээ хүмүүс үй түмээрээ орох гээд очерлоод, ингээд өргөдлөө өгчихөөд хүлээгээд байж байдаг. Гэтэл цаана нь байгаа нөгөө хувийн хэвшилдээ орох ажил чинь байхгүй олдохгүй, тэнд ажлын байр нь онгорхой хэвээрээ, сул чөлөөтэй байж байдаг. Үнэн хэрэг дээрээ энэ чинь одоо хувийн хэвшил нь эдийн засгаа, улс орноо авч явж байгаа шүү дээ. ДНБ-ний 80 гаруй хувийг хувийн хэвшлийнхэн бүтээж байгаа. Гэтэл тэнд нь ажиллах хүн олдохоо байчихсан. Төрийн албанд бүгдээрээ очерлочихсон. Ингэхлээр чинь улс орон яаж хөгжих вэ, эдийн засгийн бодлого зөв явж байна гэж ойлгох уу, үгүй юу. 


Гурав дахь асуудал энэ төрийн үйлчилгээний албыг бид нар хувьд шилжүүлнэ гэж өчнөөн жил ярилаа. Энэ тал дээр ерөөсөө юм хийгдэхгүй байна. Дүүрэн боломжууд энэ тал дээр байж байгаа. Өнөөдөр яахаараа энэ дарга нар албаны машин унадаг юм. Төрийн өндөрлөгүүдээс тусгай албаныхаас бусад нь бүгдээрээ энэнээс татгалзах ёстой. Бүгдээрээ энэ дарга нар, дарга, сайд нар бүгдээрээ дуудлагаар хувийн авто гаражаас, хувийн аж ахуйн нэгжүүдээс машин дуудлагаар унах ёстой. Өнөөдөр даргын машин, сайдын машин гэдэг бол тэр даргын өөрийнх нь хувийн машин. Авгай, хүүхдийнх нь хувийн машин. Хүүхдийнх нь хичээлдээ явдаг машин, жолоочийнх нь авгайгийнх нь бүгдээрээ хувийн машин юманд ашиглагдаж байна. Энэ олон үйлчилгээний албан тушаалыг хувьд шилжүүлэх шаардлагатай. Цэвэрлэгээний хувийн компаниуд бий болох ёстой. Албан байгууллага тарлаа гэхэд тэр нь бөөн залуучууд, оюутнууд чөлөөт цагаараа ажилладаг, бөөнөөрөө орж ирэнгүүт цэвэрлэчихээд гараад явчихдаг онцгой объектоос бусдад нь. Тэгвэл өчнөөн залуучууд, оюутнууд цагаар ажиллах боломжтой болно.


Орон тооны үйлчлэгчтэй цэвэрлэх алба ерөөсөө байхгүй. Харуул манаа…/минут дуусав/


Д.Дэмбэрэл: - Нэмээд асуучихъя.


Я.Батсуурь: - Цаашлаад ер нь бүх төрлийн энэ үйлчилгээний албыг хувьд шилжүүлж болно. Өнөөдөр хувийн компаниуд бүгдээрээ харуул манааныхаа албыг бүгдээрээ хувийн гэрээт харуулын албаар хийлгүүлж байна шүү дээ. Үүнийг нэлэнхүйд нь төрийн энэ албан байгууллагууд боломжтой бүх албан байгууллагууд, төрийн үйлчилгээний үйлдвэрийн газрууд бүгдээрээ нэвтрүүлэх шаардлагатай. Ингэвэл бид нар төрийн үйлчилгээний албыг маш их хэмжээгээр зардлыг нь хэмнэх ийм боломжтой болно. Энэ тал дээр тодорхой арга хэмжээ аваач ээ. Төр бол дэндүү нүсэр байна.  Энэ тал дээр одоо төрийн албанаас энэ журмаар цаашид ямар арга хэмжээнүүд авчих боломжтой вэ, ямар бодолтой байна вэ.


Д.Дэмбэрэл: - Хэлэлцэж байгаа асуудалтай холбогдуулаад Ё.Отгонбаяр Боловсрол, соёл, шинжлэх ухааны сайд, Б.Мишигжав мөн яамны Төрийн нарийн бичгийн дарга, Л.Цэдэвсүрэн БСШУЯ-ны ТЗУГ-ын дарга гэдэг чинь юу билээ, Н.Аюуш НХХЯ-ны стратегийн бодлого, төлөвлөлтийн газрын дарга нар оролцож байна. Ө.Энхтүвшин дарга хариулъя.


Ө.Энхтүвшин: - Төрийн албаны хуульд нэлээн томоохон өөрчлөлт оруулъя. Энийг цогцоор нь шийдье гэдэг дээр санал нэг байгаа. Би саяхан ч бас хэлсэн. Энэ асуудлын хувьд бол ингэж салгаж оруулж ирж байгаа сүүлчийнх байх аа гэж би бодож байна. Энэ яагаад ингэсэн юм бэ гэхээр ноднин жил энэ Төрийн албаны хуульд томоохон өөрчлөлтүүдийг хийхдээ одоо жишээлэх юм бол өнөөдөр энэ оруулж ирж байгаа асуудлыг хийхдээ үүнтэй холбоотойгоор нөгөөх Боловсролын тухай хууль, Соёлын тухай хууль, Эрүүл мэндийн тухай хууль, Шинжлэх ухааны байгууллагын тухай хуульд байгаа тэр заалтуудаа дагуулж өөрчлөөгүй юм байна лээ. Тэгээд яг энэ салбарын хүмүүсийн хувьд бол аль хуулиа барих вэ гэдэг нь ойлгомжгүй болчихсон.

 Ийм байдалтай болчихоод, зөрчилтэй байгаа учраас энийг даруйхан шиг нэг тийш нь шийдэхгүй бол одоо хүртэл энэ 2500, бараг 3 мянгаад хүний асуудал ингээд нэг тийм зөрчилтэй байгаад байгаа юм. Тийм учраас энийг ингээд шийдээд, үүний дараагаар энэ Төрийн албаны хуульд хийх тэр өөрчлөлтүүдээ нэг мөсөн цогцоор нь оруулаад ирье гэсэн ийм байр суурьтай байгаа. Хоёр, гурав дахь асуултын хувьд бол тантай санал нэг байна. Засгийн газарт УИХ-аас өгсөн нөгөөх чиглэл, тогтоолоор өгсөн чиглэлийн агуулга бас л ийм юм байгаа юм. Тэр яам, агентлагууд энэнтэй холбоотой энэ өөрчлөлтөө оруулаад ирээ гэдэг нь бол баахан хүнийг ажлаас халаа гэсэн чиглэл тэр бол агуулгаараа биш юм. Энэ нь харин зайлшгүй төрд байх ёстой юмнаасаа гадна хувьд шилжүүлчихэж болохоор, гэрээгээр хийлгэж болохоор тийм ажил үйлчилгээгээ дагуулаад ингээд бас оруулаад ирээ. Заавал одоо тэр үйлчилгээний улсууд, сантехникийн ч бай, харуул хамгаалалтын ч байдаг юмуу, энэ цахилгааны, цэвэрлэгээ үйлчилгээний хүмүүс бол заавал төрийн албан хаагч байж байж одоо энэ ордныг цэвэрлэнэ гэдэг тийм юм бол байхгүй л дээ.

Энийг гэрээгээр хийлгэчихэж болно. Ийм юмнуудаа даруйхан шиг эхний ээлжинд оруулаад ирээч ээ гэдэг үүргийг Засгийн газарт өгчихсөн байгаа. Удахгүй энэ талаар ер нь яг юу хийх гэж байгаа талаар өчигдөр УИХ-ын дарга Төрийн байгуулалтын байнгын хороонд үүрэг өглөө. Сонсоно, Засгийн газрын Хэрэг эрхлэх газрын даргын тэр сонсголыг авч хэлэлцэнэ. Үүний дагуу ер нь даруйхан шиг энэ өөрчлөлтийг оруулж ирэх байхаа, энэ оноос өмнө оруулж ирэх байхаа гэж бодож байна.

Ё.Отгонбаяр: - Д.Дэмбэрэл даргаа нэмэлт тодотгол хийх үү?

Д.Дэмбэрэл: - Тодотгоод...

Ё.Отгонбаяр: - Ж.Батсуурь гишүүний асуусан асуултан дээр хоёр зүйл дээр нэмэлт тодотгол хийх гэсэн юм. Энэ одоо орж ирж байгаа хуулийн өөрчлөлт бол намчирхах юм уу намын харьяаллын асуудалтай огт холбоогүй шүү. Төсвийн байгууллагын ерөнхий менежерүүдийн төрийн захиргааны юм уу, төрийн үйлчилгээний албан хаагч болсноор аль аль тохиолдолд нам бус хэвээрээ үлдэнэ. 

Хоёрдугаарт, төрийн алба нүсэр байна гэсэн шүүмжлэлийн хувьд бол харин нүсэр байлгахгүйн тулд оруулж ирж байгаа хууль юм шүү. Яг одоо Төрийн захиргааны албан хаагчийн тоо 3 мянга гаруй байгаа байх. Хэрвээ энэ Төсвийн байгууллагын ерөнхий менежерүүдийг төрийн захиргааны албан хаагч болгочих юм бол 2 мянгаар нэмэгдэнэ, 5 мянган албан хаагчтай болно шүү. Тийм болохоор энэ бол төрийн албыг нүсэр бус байлгахын төлөө оруулж ирж байгаа өөрчлөлтөө гэдгийг тодотгох гэсэн юм.

Д.Дэмбэрэл: - Баярлалаа. Д.Оюунхорол гишүүн асуултаа асууя.

Д.Оюунхорол: - Би энэ хуулийн төслийг дэмжиж байгаа юм. Өнөөдөр сургууль, цэцэрлэг, соёл, урлагийн болон эрдэм шинжилгээний байгууллагын захирал, дарга, эрхлэгч нар үйлчилгээний албан тушаалтан байх нь илүү өнөөдөр ажил үүргээ гүйцэтгэхэд нь зохимжтой гэж, яг энэ хуулийн төслийнх нь хувьд бол дэмжиж байгаа. 

Дараагийн нэг санал нь өнөөдөр ер нь Төрийн албаны тухай хуульд нэмэлт, өөрчлөлтийг цогцоор нь оруулж ирэх зайлшгүй шаардлага бол өнөөдөр амьдралаас урган гараад байна. Төрийн албыг цомхон чадварлаг болгоё гэж бид нар их яриад байгаа боловч үндсэндээ бас хийж чадахгүй удаан үйл явц өрнүүлж байна гэж ойлгодог. Нөгөө талаас төрийн албан хаагчдын орон тоог цомхон болгоё, зардлаа бууруулъя гэж жил болгоны төсөв дээрээ бид ярьж байгаа боловч зардал нь ер нь ямар нэгэн байдлаар өсөж байгаа. Тэр тусмаа эдийн засгийн хямралын үеүдэд зардлыг бууруулах тухай, орон тоогоо цомхон болгоно гэж ярьсан. Өөрөөр хэлбэл төсөвт орж ирж байгаа татварын, жишээлбэл бусад орлогууд бол ямар нэгэн хэмжээгээр 30-40 хувиар буурсан. Яг үүнтэй зэрэгцүүлээд төрийн албаныхныг бол бууруулах шаардлага байсан чадсангүй ээ.

Дараагийн нэг асуудал нь гадаадын өндөр хөгжилтэй оронд бид маш олон хүнийг явуулж, төрийн зардлаар сургаж, бэлдэж байгаа. Гэтэл харамсалтай нь өнөөдөр тэр өндөр хөгжилтэй оронд мастер, доктор хамгаалаад ирсэн хүмүүсээ төрийн албаны шалгалт өгөөгүй байна, та тийм учраас төрийн албанд ажиллах боломжгүй ээ гээд хаалт тавьдаг. Энэ ер нь нэг жаахан арай өөр жишгээр явбал бид тэр төрөөс гаргаж бэлдсэн олон сайхан залуучуудаа, мэргэжилтнүүдээ төрд аваад ажиллуулах, тэдний сурсан мэдсэнийг улс орондоо ашиглах тийм шаардлага хэрэгцээ байна. Тэгэхээр энэ чиглэлээр тусгайлсан бодлого боловсруулах шаардлага байна гэж ойлгодог. 

Дараагийн нэг ярих асуудал бол төрийн алба өнөөдөр намжихгүй ээ. Төрийн албан хаагч бол аль нэгэн улс төрийн намын харьяаллаас шалтгаалахгүйгээр ажлаа хэвийн явуулна гэж ярьдаг боловч өнөөдөр амьдрал дээр тийм зүйл алга. Жишээлбэл намчирхаад, өнөөдөр төрийн албан хаагч ингээд хэвийн ажиллаж байгаа хүнийг ажлаас нь халаад, Төрийн албаны зөвлөл хуулийнхаа дагуу шалгаж үзээд, үнэхээр одоо хууль зөрччихсөн юм байна, Төрийн албаны тухай хууль зөрчиж, тийм учраас энэ хүнийг ажилд нь эргүүлэн тавиа гээд нэг шийдвэр гардаг. Харамсалтай нь энэ шийдвэр хэрэгжихгүй байна. Тэгээд хэрэгжихгүй байгаа шийдвэрээ хэрэгжүүлдэг болохын тулд Төрийн албаны зөвлөл өөрөө ямар зүйлийг хийх ёстой гэж боддог юм бэ. Өнөөдөр төрийн албан хаагч чинь намын харьяалалгүй байя, намын шийдвэр оролцохгүй байя гэж яриад байгаа боловч амьдрал дээр тийм байхгүй байна. Тэгээд энэ асуудлаа яаж шийдвэрлэе гэж боддог юм бэ гэсэн асуултуудыг бас давхар асууя гэж бодсон юм.

Д.Дэмбэрэл: - Ө.Энхтүвшин дарга. Шаардлагатай бол Ё.Отгонбаяр сайд нэмж болно.

Ө.Энхтүвшин: - Яах вэ Д.Оюунхорол даргын энэ асуултууд бол яг өнөөдрийн энэ хэлэлцэж байгаа захирал, эрхлэгч нартай шууд холбоотой асуулт биш юм л даа. Ер нь цаашдаа энэ төрийн албаа боловсронгуй болгох, тэнд ажиллагсдад тавих шаардлагыг өндөржүүлэх, хариуцлагыг дээшлүүлэхтэй холбоотой ийм том бодлогын юмнуудыг яриад байна. Тэгэхээр энэний дараа ерөөсөө энэ төрийн албаныхаа энэ хуульд ямар өөрчлөлтүүдийг оруулах юм бэ гэдэг дээр  Нийгмийн бодлого, боловсрол, соёл, шинжлэх ухааны байнгын хороо, Төрийн байгуулалтын байнгын хороо, УИХ-ын гишүүд ер нь нэлээн томоохон бүрэлдэхүүнтэй ийм ажлын хэсэг байгуулаад, даруйхан шиг энэ дээрээ ажиллаад оруулаад ирье. Тэгэхгүй бол энэ шүүмжлэл байна л даа. Маш их ярьж байна, тодорхой ахиц гарахгүй байна гэсэн шүүмжлэл тавиад байна л даа. Тийм учраас энийгээ хийе хуулийнхаа. Даруйхан Засгийн газар тэр УИХ-аас өгсөн үүрэг, чиглэлийн дагуу тэр бас бололцоотой, өнөөдрийн энэ хуулийн хүрээнд хийчихэж болохоор тэр өөрчлөлтүүдээ бас оруулаад ирэг ээ. Тэрийг бас даруйхан шиг авч хэлэлцье. Ийм л юмнуудыг л ерөнхийдөө шүүмжлэлтэй юмыг л тавиад байна л даа.

Тийм учраас энэ ирэх 7 хоногт тэр Засгийн газрын Хэрэг эрхлэх газрын даргын сонсголыг энэ яг ямар асуудлуудыг оруулж ирэх гээд байна, оруулж ирэх юм уу, үгүй юм уу гэдэг талаар Байнгын хороон дээр авч хэлэлцье.

Д.Дэмбэрэл: - Ё.Отгонбаяр.

Ё.Отгонбаяр: - Д.Оюунхорол даргын тавьж байгаа шүүмжлэл бол гарцаагүй үнэн. Сургалтын төрийн сангийн зээлээр яам, агентлагийн захиалгаар зээл аваад гадаадад суралцаад, төгсөөд ирсэн хүмүүсийг эргээд захиалсан яам нь шууд ажилдаа авч чадахгүй байгаа. Заавал төрийн албаны шалгалт өгч байж, тухайн яамандаа ажилд орохоор ийм хууль эрх зүйн норматив үйлчилж байгаа. 

Хоёрдугаарт, Төрийн албаны зөвлөлд бид нар бас ноднин жилээс, энэ жил нэг асуудал тавьсан, энэ жилийн төрийн албан хаагчдын шалгалтыг 4 дүгээр сард авсан. Гадаадад, дотоодод суралцаж байгаа хүмүүс төгсөөгүй байхад нь төрийн албаны шалгалтыг авчихаж байгаа нь бол бүтэн жил сургууль төгссөн хүмүүс шалгалт өгөх бололцоогүй ингээд бүтэн жил гэртээ суух, үгүй бол энэ хугацаанд өөр тийшээгээ ажилд орчих ийм нөхцөл байдал бүрдээд байна гэсэн ийм асуудлыг тавьсан. Саяхан ойлгохдоо бол бүтэн жилийн турш авч байхаар ингэж шийдсэн гэж ойлгож байгаа. 

Одоо харин энэ төгссөн улсуудыг яаж авах талаар Төрийн албаны зөвлөлтэй бид санал бодлоо солилцох ёстой. 

Д.Дэмбэрэл: - Д.Оюунхорол тодруулъя.

Д.Оюунхорол: - Би Ё.Отгонбаяр даргад бас нэг юмыг тодруулж хэлж өгөөч ээ гэж хүсээд байна. Одоогийн сургуулийн захирал, цэцэрлэгийн эрхлэгчийг томилохдоо төрийн захиргааны байгууллагаас томилоод байна, салбарын яам ямар ч оролцоо байхгүй, аягүй бол сургууль огт мэддэггүй нөхөр боловсролын салбарт очоод томилогдоод, захирал, дарга алба ажил хашиж байна. Тийм учраас Боловсролынхоо тухай хуульд нэмэлт, өөрчлөлтийг оруулаад, сургуулийн захирал, цэцэрлэгийн эрхлэгчийг салбар эрхэлсэн яам эсвэл салбар хариуцсан тэр хүмүүс нь томилдог жишиг рүүгээ орооч ээ. Тэгэхгүй бол энэ үнэхээр болохгүй байгаа. Мэддэггүй, одоо яг салбар мэддэггүй хүнийг аваачаад тавьдаг учраас энэ салбар чинь өөрөө дампуурчих гээд байна. Тийм юм байна аа Батбаяр гишүүнээ, уучлаарай.

Хоёрдугаарт, Ө.Энхтүвшин дарга аа, тогтолцооны өөрчлөлт хийх зайлшгүй шаардлагатай гэж боддог. Жишээлбэл, бид өнөөдөр Үндсэн хуульдаа нэмэлт өөрчлөлт оруулах …/минут дуусав/

Д.Дэмбэрэл: - Ё.Отгонбаяр сайд.

Ё.Отгонбаяр: - Би Д.Оюунхорол даргын хэлж байгаа асуудал дээр бол асуудал байгаа байгаа. Асуудал байгаа. Боловсролын хуулийн дагуу аймаг, нийслэлийн боловсролын салбар нь сонгон шалгаруулалт хийгээд, хүмүүсээ санал болгодог. Санал болгож байгаа хүмүүсээс нь нэгдүгээрт нь орсон хүнийг нь томилдоггүй ийм үзэгдэл улс орон даяар ташраараа байгаа. Ийм учраас манай яаман дээр энэ асуудлыг боловсруулж байгаа тодорхой санал, холбогдох Засгийн газрын хуралдаанаар оруулаад өргөн барина гэж бодож байгаа. Боловсролын хуулийн нэмэлт, өөрчлөлт.

Д.Дэмбэрэл: - Д.Загджав гишүүн асуултаа асууя.

Д.Загджав: - Та бүхэнд энэ өдрийн мэнд хүргэе. Тэгэхээр бид нар маргаашаа бодож энэ хуулиа баталж баймаар байна. 3 хоногийн настай 2008 онд гаргасан хуулиа өнөөдөр гурав, дөрөв өөрчлөх гээд ингээд яриад сууж байна. Тэгэхээр нэг батлагдсан хууль нь өөрөө маргаашаа ирээдүйгээ тооцсон, тэрийг одоо бас зохицуулахад чиглэгдсэн ийм бодлого байвал зүйтэй байх юм. Тэгээд энэ хуулин дээр бас шинэ шинэ өөрчлөлтүүдийг оруулж өгөхгүй бол төрийн албаны бүтэц өөрөө дэндүү данхар байна. Энэ хүн амын чинь дунд төрийн албанд ажиллах сонирхол их байна гээд энийг шүүмжлээд байх юм. Тэгэхээр энийгээ уул нь чадварлаг, цомхон болгоод, тэгээд үүнд ажиллаж байгаа хүмүүсийнхээ бас нийгмийн баталгааг нь сайн хангаж өгвөл зүйтэй болов уу гэж бодох юм. 

Тэгэхээр энэ дотор бас төрийн албыг цомхон болгохтой холбоотой хэд хэдэн тийм шинэ юмыг хийж өгвөл их зүгээр байх юм. Төрийн зарим чиг үүргийг хувийн хэвшлийн аж ахуйн нэгжээр төрийн бус байгууллагуудын шугамаар ч юм уу хийж гүйцэтгүүлэхээр дээр үед Засгийн газрын үйл ажиллагааны хөтөлбөрт орж байсан санагдаж байна. Өнөөдөр бас тэгэх олон салбарууд байна л даа. Зарим орны туршлага байдаг. Тухайлбал, татвар, гаалийн байгууллага, цагдаагийн хэрэг бүртгэх мөрдөн байцаах гүйцэтгэх ажлаас бусад нийгмийн хэв журмыг хамгаалах, урьдчилан сэргийлэх, замын хөдөлгөөн зохицуулах энэ чиг үүргүүдийг бүгдийг нь хувийн компаниудаар гүйцэтгүүлэх боломжтой шүү дээ хувьчлаад. Ийм зүйлүүдийг бид нар бас шинээр хийвэл зүйтэй байх юм. 

Тэгээд үүний хажуугаар тэр төрийн болон орон нутгийн өмчид байгууллагын дарга, эрхлэгчдийг бас төрийн тодорхой хэмжээний алба залгуулж байгаа гэдэг утгаар нь Төрийн албаны хуульд хамруулж, бас хамгаалах, эрх ашгийг нь хөндөгдсөн үед нь бас харж хандах ийм зүйл байвал зүйтэй юм шиг санагддаг юм. Тэгээд иймэрхүү зүйлүүдийг цааш цаашдынхаа юунд бодож ажиллавал зүгээр байна гэсэн санал байна.

Д.Дэмбэрэл: - Баярлалаа, санал хэллээ. Нэмэх юм, хариулах юм алга байна тиймээ. Гишүүд асуулт асууж, хариултаа авлаа. Асуулт дууслаа. 

Зарчмын зөрүүтэй санал алга л байна. Энэ 2 заалттай тогтоол яваад л байгаа юм. Анхны хэлэлцүүлгээр баталъя гэсэн энэ тэр юм алга тиймээ. Сая Батсуурь гишүүн уншсангүй шүү дээ. Алга байна шүү дээ. Ж.Батсуурь гишүүн илтгэгч. Сая над дээр ирж байгаа материалд алга. Байнгын хорооны санал сонсоод орхиё. За Батсуурь.

Ж.Батсуурь: - Баярлалаа. Анхны хэлэлцүүлгээр нь баталъя гэж санал гараад, санал хураалт яваад дэмжигдсэн юм. Тэгээд илтгэл дээр бичигдээгүй орхигдчихсон байна лээ.

Д.Дэмбэрэл: - Байнгын хороо анхны хэлэлцүүлгээр нь баталъя гэж санал хураасан. Тэр чуулганд илтгэгдээгүй байна гэнэ. Горимын санал тэгээд хураах юм уу, хураахгүй юм уу. Хураачих уу, за хураая. Гишүүд горимын саналыг хураая гэж байна. Анхны хэлэлцүүлгээр нь баталъя гэсэн санал, хураалт явуулчихъя.

57 гишүүн санал хураалтад оролцож, 49 гишүүн зөвшөөрч, 86.0 хувийн саналаар анхны хэлэлцүүлгээр нь батлах нь зүйтэй гэж гишүүд санал өгч байна. 

Төрийн албаны тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. Хуулиа баталъя. Анхны хэлэлцүүлгээр баталъя гэж байгаа учраас хуулиа баталъя гэсэн санал.

56 гишүүн санал хураалтад оролцож, 46 гишүүн зөвшөөрч, 82.1 хувийн саналаар хууль батлагдаж байна. 

Ч.Сайханбилэг гишүүн. 

Ч.Сайханбилэг: - Баярлалаа. Ардчилсан намын бүлэг энэ асуудлын хэлэлцэх эсэхийн дараа нь завсарлага авч байсан л даа. Тэгээд бид нар яг энэ тухайн асуудал нь өөрөө тулгамдчихаад байна. Тийм учраас энэ хуулийгаа баталъя. Харин Ё.Отгонбаяр сайд, С.Ламбаа сайд, тэгээд Төрийн албаны зөвлөл ярьж байгаад, түрүүний гишүүдийн хэлээд байсан Ө.Энхтүвшин даргын хэлээд байсан бас олон зохицуулах шаардлагатай байгаа энэ багц асуудлуудыг түрүүн хэлж байсан. Ойрын хугацаандаа гэдэг энэ хугацаандаа багтаагаад бас Их Хуралд яаралтай оруулж ирээрэй гэдэг энэ зүйлийг бас энэ хууль батлагдсантай холбогдуулаад хэлэхээр байна. Тэгэхээр үнэхээр энэ нэг харилцаагаа багцаар нь бид нар шинэчлэхгүй бол болохгүй байгаа. Тэгээд манай бүлэг дээр Р.Гончигдорж гишүүн, З.Энхболд гишүүн, Х.Тэмүүжин гишүүнтэй ингээд ажлын хэсгүүд ажиллана. Тэгээд энэ ажлын хэсгүүдтэй бас, гишүүдтэй орж ирэх хуулийнхаа төслийн концепцийг оруулж ирээд энийг бас хурдан батлуулаарай. Тэгэхгүй бол яг хууль батлагдаж байх үед нь бид нар ойрын хугацаанд оруулж ирнэ гэж байгаад батлагдсаны дараа бас мартчихдаг ийм зүйл гарахгүй байхаа гэж ингээд Ё.Отгонбаяр сайд, С.Ламбаа сайд нарт найдаж байгаа шүү. Баярлалаа.

Д.Дэмбэрэл: - Төрийн албаны хуульд өөрчлөлт орохоор байгаа бол Засгийн газар сайн боловсруулаад тэгээд оруулъя.

Уг асуудлыг 11 цаг 50 минутад хэлэлцэж дуусав. 

Дөрөв. Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоол, Эрдэнийн хувийн (Баянмонгол корпораци) тухай хуулийн төслүүд 

(анхны хэлэлцүүлэг)
Д.Дэмбэрэл: - Дараачийн асуудлаа ярья. 

Эх орны хишиг сангийн тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн хуульд нэмэлт, өөрчлөлт оруулах тухай хуулийн төслүүд, шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төсөл, Эрдэнийн хувийн (Баянмонгол корпораци) тухай хуулийн төслүүдийн анхны хэлэлцүүлгийг явуулъя.

Төслийн талаар Төсвийн байнгын хороо санал, дүгнэлт гаргасан байна. Төсвийн байнгын хорооны санал, дүгнэлтийг УИХ-ын гишүүн Ч.Хүрэлбаатар танилцуулна. Хүрэлбаатар даргыг индэрт урьж байна.

Ч.Хүрэлбаатар: - УИХ-ын дарга, эрхэм гишүүд ээ,

Засгийн газраас өргөн мэдүүлсэн Эх орны хишиг сангийн тухай, Аж ахуйн нэгжийн орлогын албан татварын тухай, Хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын Тусгай сангийн тухай хуульд нэмэлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээ тогтоох тухай УИХ-ын тогтоолын төсөл болон УИХ-ын нэр бүхий гишүүдээс өргөн мэдүүлсэн Эрдэнийн хувийн тухай хуулиудын төслийг хэлэлцэх эсэх тухай асуудлыг УИХ-ын 2009 оны 7 дугаар сарын 21-ний өдрийн нэгдсэн хуралдаанаар хэлэлцээд, Засгийн газраас өргөн мэдүүлсэн Эх орны хишиг сангийн тухай, УИХ-ын гишүүдээс өргөн мэдүүлсэн Эрдэнийн хувийн тухай хуулиудын төслийг нэгтгэн хэлэлцэхээр тогтож, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.

Дээрх хуулийн төслүүд болон тогтоолын төслийн анхны хэлэлцүүлгийг Төсвийн байнгын хорооны 2009 оны 11 дүгээр сарын 3-ны өдрийн хуралдаанаар хэлэлцэн, дараахь санал, дүгнэлтийг гарган Та бүгдэд танилцуулж байна.

УИХ-ын эрхэм гишүүд ээ,

Эх орны хишиг сангийн тухай, Эрдэнийн хувийн тухай хуулиудын төслийг нэгтгэн боловсруулж, чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг УИХ-ын даргын захирамжаар байгуулан ажилласан. Ажлын хэсэг хуулиудын төслийг нэгтгэсэн хувилбаруудыг боловсруулан УИХ дахь МАХН, АН-ын бүлгүүдийн хуралдаанаар 2-3 удаа хэлэлцүүлэн хуралдаан дээр гарсан саналыг төсөлд эцэслэн тусгаж, Төсвийн байнгын хорооны хуралдаанаар анхны хэлэлцүүлгийг хийлээ.

Ажлын хэсэг хуулийн төслүүдийг нэгтгэхдээ төсөл санаачлагчдаас өргөн мэдүүлсэн ашигт малтмал, уул уурхайн салбарын орлогоос хуримтлал үүсгэж, тогтвортой өсөн нэмэгдэх байнгын нөөц бүрдүүлэн, иргэддээ тэгш хүртээх зорилгоор сан байгуулах, түүнийг бүрдүүлэх, зарцуулах үндсэн үзэл баримтлалыг иш болгож, төслүүдийн уялдаа холбоог харгалзан үзэж, хууль батлагдсаны дараа хэрэгжих боломж үүсэх үр дагавар, бусад хууль тогтоомжтой нийцүүлэх зарчмыг баримтлан ажиллаж, төслүүдийг нэгтгэж, Хүний хөгжлийн сангийн тухай хуулийн төсөл болгон өөрчиллөө.

Хүний хөгжил сан нь улсын нэгдсэн төсвийн зайлшгүй хэсэг байх бөгөөд сангийн орлого нь стратегийн ач холбогдол бүхий ашигт малтмалын ордын ашиглалтын тусгай зөвшөөрөл эзэмшигч хуулийн этгээдийн төрийн өмчид ноогдох хувьцааны ноогдол ашиг, ашигт малтмалын орд газарт ашигт малтмал олборлох, боловсруулах үйл ажиллагаа явуулж буй хуулийн этгээдийн ашигт малтмалын нөөц ашигласны төлбөрийн улсын төсөвт ноогдох хэсэг, сангийн хөрөнгийг арвижуулах зорилгоор дотоодын болон олон улсын санхүүгийн зах зээл дээрх санхүүгийн хэрэгслүүдэд хийсэн хөрөнгө оруулалтаас орох цэвэр ашиг, орд ашиглах хөрөнгө оруулалтын гэрээгээр урьдчилгаа, зээл хэлбэрээр авах мөнгөн хөрөнгөнөөс тус тус бүрдэхээр төсөвт суулгалаа.

Стратегийн ач холбогдол бүхий ашигт малтмалын орд газар ашиглах тусгай зөвшөөрөл эзэмшигч хуулийн этгээдийн төрд ноогдох хувьцааг эзэмших, сангийн хөрөнгийг удирдах зорилгоор тусгай статус бүхий хуулийн этгээдийг байгуулах бөгөөд компаний дүрэм, санхүүжилтийн журмыг Засгийн газар батлахаар төсөлд тусгасан болно.

Сангийн хөрөнгийн удирдлагын хэрэгжүүлэх, компаний удирдах зөвлөлийн гишүүдийг Засгийн газар хяналтын зөвлөлийн гишүүдийг УИХ-ын холбогдох байнгын хороодоос санал болгосноор УИХ томилж, чөлөөлдөг, түүнд ажлаа тайлагнадаг байхаар зохицуулалт хийлээ.

Компаний хувьцаа эзэмшигч нь Монгол Улсын иргэн байх бөгөөд тухайн санхүүгийн жилд санд төвлөрсөн хөрөнгийн хэмжээг үндэслэн сангийн төсвийн төслийг боловсруулж, тухайн жилийн улсын төсвийн төслийн хамт УИХ-д өргөн мэдүүлж, иргэн бүрт хуваарилах хишгийн хэмжээг УИХ баталж байхаар төсөвт тусгалаа. Компаний давуу эрхийн хувьцааг үнэ төлбөргүйгээр иргэн бүрт эзэмшүүлэх, хувьцааг худалдах, арилжèх, бэлэглэх, барьцаалах, өв залгамжлуулахыг хориглосон.

Төсвийн байнгын хороон дээр УИХ-ын гишүүд Хүний хөгжил сангийн тухай хуулийн төслийн талаар ажлын хэсгээс тодорхой асуулт асууж, хариулт авсан. Мөн Хүний хөгжил сангийн тухай хуулийн төслийн талаар өөрсдийн байр сууриа илэрхийлэв.

УИХ-ын ажлын хэсгээс нэгтгэн боловсруулсан Хүний хөгжил сангийн тухай хуулийн төслийн үзэл баримтлал төсөлд туссан заалтуудыг бүхэлд нь дэмжиж, цаашдын хэлэлцүүлэгт оруулах нь зүйтэй гэж Төсвийн байнгын хорооны хуралдаанд оролцсон гишүүдийн дийлэнх олонхи дэмжсэн.

Хүний хөгжил сангийн тухай хуулийн төслийн талаар УИХ-ын гишүүдээс гаргасан зарчмын зөрүүтэй саналын томъёоллыг Та бүгдэд тараалаа.

Засгийн газраас Эх орны хишиг сангийн тухай хуулийн хамт өргөн мэдүүлсэн Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслүүдийн анхны хэлэлцүүлгийг хийж, Хүний хөгжил сангийн тухай хууль дэмжигдсэнтэй холбогдуулан гарсан зарчмын зөрүүтэй саналын томъёоллыг та бүгдэд тараасан болно.

Төсвийн байнгын хороон дээр шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төслийг хэлэлцэх шаардлагагүй гэж үзэж, хууль санаачлагчид нь буцаах нь зүйтэй гэсэн саналыг Байнгын хорооны хуралдаанд оролцсон гишүүдийн олонхи дэмжсэн болно.

УИХ-ын эрхэм гишүүд ээ,

Хүний хөгжил сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: - Ч.Хүрэлбаатар даргад баярлалаа. Байнгын хорооны санал, дүгнэлттэй холбогдуулаад асуух асуулттай гишүүд. Д.Одбаяр гишүүнээр тасаллаа. Ц.Сэдванчиг гишүүн. Горимын санал, хэн горимын санал гаргах гэж байна. Хоёр намын бүлэг мөн их зөвшилцөв. Горимын санал сонсъё. Ч.Сайханбилэг гишүүн.

Ч.Сайханбилэг: - Би зүгээр гишүүддээ хандаж  хэлэх гэсэн юм. Сая Байнгын хорооны илтгэл дээр ч гэсэн гарсан шүү дээ. Бүлэг бол бүр хоёр, гурав гэдэг бол их бага хийсэн гэж бодож байна. Бид нар энэ асуудлыг ноднингоос хойш хэлэлцэж байгаа, маш олон зарчмын зөрүүтэй санал байсан. Үнэхээр хоёр намын бүлэг, хоёр нам сонгуулийн мөрийн хөтөлбөртөө нийцүүлэх гэж үнэхээр ажилласан. Энэ ажлын хэсэгт ажилласан гишүүдэд би бас баярлалаа гэж хэлмээр байгаа юм. Их олон асуудлыг, бүр хоёр тийшээ орчихсон их олон асуудлыг нэг мөр болгох гэж, нэг зарчим дээр авчирах гэж их удаан хөдөлмөрлөсөн. 

Ингээд дараа нь энэ асуудлуудаа бүлэг дээрээ ярьж ярьж байгаад орж ирж байгаа тохиолдолд би эргээд энэ олон гишүүд дахиад л эхнээс нь энэ асуудлуудаа хөндөж, ингэж ярих нь өөрөө бас энэ арай гэж эвэлж бүтэж байгаа энэ асуудлыг бас хэр зэрэг нөлөөлөх бол гэдэг санаа зовниж байгаа учраас үнэхээр энэ хөндлөнгийн, хөндлөнгийн юу байх вэ дээ зүгээр бие даасан парламентад суудалтай намуудынхаа бусад хүмүүсийнхээ төлөөллийн асуултуудыг сонсчихоод, тэгээд энэ зарчмын зөрүүтэй саналуудаараа санал хураагаад явъя. Энийг гишүүд маань дэмжиж өгөөч ээ гэж горимын санал гаргаж байгаа юм. Баярлалаа. 

Д.Дэмбэрэл: - Горимын санал гаргаж байна. Д.Лүндээжанцан дарга бүлгийн ахлагч энэ горимын саналыг юу гэж үзэж байна.

Д.Лүндээжанцан: - Манай намын бүлэг энэ 1.5 сая төгрөг буюу Эх орны хишиг сангийн асуудлыг үндсэндээ 4-5 удаа авч ярьсан. Сүүлд нь энэ ажлын хэсэг ажилласнаас хойших хугацаанд 2 удаа хэлэлцсэн. Тэгээд Хүний хөгжил сан гэдэг нэрэн дээр тогтъё гэдэг дээр бүлэг дээр санал хураалт явуулж тогтсон. Энэ Хүний хөгжил сангийн хуулийн төслийн ерөнхий концепци, бүтэц, зохицуулалтыг бол зарчмын хувьд дэмжсэн байгаа. Яах âý Төсвийн байнгын хороо чуулганы үед дотор нь бас авч үзэх нарийн зохицуулалт, уялдаа холбоо байвал тэрийг нь ярих нь нээлттэй. Хүний хөгжил сан гэдэг нэр болоод хуулийн ерөнхий концепци бүтэц энэ асуудлуудыг цогцоор нь одоо санал нэгтэй дэмжсэн гэдгийг хэлье.

Ер нь энэ Хүний хөгжил сангийн хуулийг энэ төсөв батлагдахаас өмнө нэн даруй батлан гаргаж, төсвийнхөө хэлэлцүүлгийн явцад энэ асуудлаа тусгах шаардлага байгаа, цаг хугацааны шаардлага байгаа учраас одоо гишүүд асуултаа аль болохоор товчилж, энэ асуудалд зарчмын зөрүүтэй санал хураалтуудад яаралтай нэн даруй орох нь зүйтэй байна гэсэн ийм горимын саналтай байна.

Д.Дэмбэрэл: - Дэмжиж байгаа юм байна. З.Алтай, Д.Энхбат, С.Оюун гишүүд асуулт тавиад, горимын саналаар, зарчмын зөрүүтэй санал хураалтад оруулъя гэсэн горимын санал гарлаа. Санал хураалт явуулчихъя. Горимын саналыг дэмжье гэсэн санал хураалт явж байна.

60 гишүүн санал хураалтад оролцож, 39 гишүүн зөвшөөрч, 65.0 хувийн саналаар горимын санал дэмжигдлээ. 

Гурван гишүүн асуулт тавьж, ярья гэсэн. Нэр өгсөн дарааллаар С.Оюун гишүүн асуултаа асууя.

С.Оюун: - Баярлалаа. Байнгын хороон дээр нэг асуулт их энгийн бөгөөд их тэнэг асуулт тавиад, тэгээд Хүрэлбаатар дарга бас хариулж чадаагүй л дээ. Юу вэ гэхээр 2012 онд, өөрөөр хэлбэл энэ сонгуулийн бүрэн эрхийн хугацаанд 2008 онд 2 намын амласан 1 сая, 1.5 сая төгрөгийг иргэд хэдэн он гэхэд бэлэн юм уу, бэлэн бусаар нийгмийн даатгалаар байна уу, боловсрол, эрүүл мэндийн эрхийн бичиг ваучераараа байна уу, авах вэ гэсэн асуултыг тавьсан юм. Тэр асуултад одоохондоо 2 нам аль ч хариулж чадахгүй байгаа. Яах вэ энэ сая доллар урьдчилгаа орж ирлээ, энийгээ иргэн бүрт 50 мянгыг тараая гээд хамт орж ирж байгаа. Сая доллар бол, 100 сая доллар бол зээл. Энийг бас иргэддээ зөв ойлгуулмаар байна. Зүгээр л бэлэн май гээд бэлэг орж ирж байгаа биш. Энэ бол 3 хувийн хүүтэй, дараа нь улсын төсөвт ноогдол ашгаар 2013, 14 оноос хойш орж ирэх мөнгөний төсөвт орж ирэх мөнгийг урьдчилж зээлээр аваад, тэгээд тарааж байгаа гэсэн үг. 

Ямар ч хүн, байгууллага … ч гэсэн зээл банкнаас аваад иргэддээ тараадаггүй. Хөрөнгө оруулалт хийж байж тэрийгээ бүтээлчээр үйлдвэрлэл үйлчилгээ болгож байж, тэрнийгээ өсгөж байж, тэгж байж энэ аливаа зээл чинь бол үр ашигтай байдаг. Хөгжлийн эх үүсвэр болдог. Гэтэл урьдчилгаа төлбөр гээд зүгээр л бэлэн бэлэг өгч байгаа юм шиг хүмүүстээ ойлгуулаад ямар ч байсан 50 мянгаа тараах гэж байна. Нэгдүгээрт энэ бол олон хүмүүс хэлж байгаа буруу. Наад зах нь 100 сая доллараар оношилгооны төвтэй больё, эмнэлгүүдээ сайжруулъя, магадгүй оюутны байр бий болгоё, угаар утаанаасаа салъя гэж. Харамсалтай нь 2 нам маань сонгуулиар хүмүүсийн саналыг татахын тулд бэлэн мөнгө амалчихсан. Хүмүүсийг ядуугаар нь доромжлоод, хүмүүс олон айл өрхүүд орлого багатайг нь ойлгож, тэрүүгээр далимдуулаад бэлэн мөнгө амласан. Тэгээд тэрнээсээ тэр хүлээснээсээ гарч чадахгүй, одоо ингээд тойроод л ингээд яваад байдаг. Гэтэл оруулж ирж байгаа энэ сангийн тухай хууль бөгөөд дагалдаж ирж байгаа баримтуудыг нь харахаар тэр мөнгө нь байхгүй.

Бид нарт хүснэгт үзүүлсэн Байнгын хороон дээр. 2012 он гэхэд стратегийн ордуудаас оруулж ирэх, орж ирэх энэ орлогыг харахад дахиж иргэн болгонд 50 мянгыг тараах боломж байгаа юм байна лээ энэ хүснэгтүүдээс харахад. 2020 он гэхэд бидэнд гишүүдэд тараасан хүснэгтээр бол 700 тэрбум хүрэхгүй 670, 80 тэрбум төгрөг л байна лээ. Тэрийг хуваахад бол нэг иргэн болгон 150 юм уу, 200 мянган төгрөг л авах юм байна лээ. 2020 онд. Нэгдүгээрт энэ тараах гэдэг их буруу сэтгэлгээнээс салаад, уучлаарай бид нар одоо ингээд буруу худлаа амалчихсан юмаа, бэлэн мөнгө бишээ гэж хэлэх нь зүйтэй. 

Хоёрдугаарт бол бэлэн биш ч гэсэн хэдэн он гэхэд иргэн Дорж байна уу, Дулмаа байна уу, 1.5 сая төгрөгөө, 1 сая төгрөгөө авах юм бэ гэдэгт л хариу авмаар байна л даа. Тэгээд Хүрэлбаатар хариулаад байсан л даа. Ирэх жилээс ахмадууддаа 500-г тараая энэ тэр гээд. Зөв байж магадгүй. Эмзэг бүлгийнхэндээ тараая ч гэдэг юм уу, хүртээе. Болж өгвөл бэлэн мөнгө биш, тэр боловсрол, эрүүл мэнд, бусад хөрөнгө оруулалтаар. Гэтэл заавал эмзэг бүлгийн биш заавал ахмад биш, 36 настай Дорж хэдэн онд 1.5 сая төгрөгөө авах юм бэ гэхээр хариулт өнөөдөр болтол байхгүй байгаа. Хүрэлбаатарт өөрт нь ч гэсэн хэцүү байгаа байх л даа, энийг хариулах нь хэцүү гэдгийг мэдэж байна.

Ер нь ажлын байр бий болгоод, хүн болгон сая төгрөгийн цалинтай, сая 500 төгрөгийн цалинтай, сар болгон авдаг байх юм бол хэзээ 2020 онд ч юм уу, улс хэдэн төгрөг цуглуулаад тараах гээд ийм буруу аргыг хүлээгээд байхгүй шүү дээ. Ажлын байр бий болгох ийм бодлогыг л хэрэгжүүлмээр байна. Хүн болгон өндөр цалинтай ажлын байртай, ийм эдийн …/минут дуусав/

Д.Дэмбэрэл: - С.Оюун гишүүн асуув уу. Ч.Хүрэлбаатар дарга хариулна.

Ч.Хүрэлбаатар: - С.Оюун гишүүний асуултад хариулъя. Эхний тэр улс төрд нь би бас хариулт өгчихье гэж бодож байна. Ерөнхийлөгчийн сонгуульд Иргэний зориг нам АН-аас нэр дэвшиж орсон Ц.Элбэгдоржийг дэмжсэн. Ц.Элбэгдорж Ерөнхийлөгч амлахдаа 1.5 сая, дээр нь дахиад 1 сая, дээр нь оюутнуудын сургалтын төлбөрийг үнэгүй олгоно, төр даана гэж амласан. Иргэний зориг нам энийг мэдээж улс төрийн хувьд дэмжиж байгаа учраас хамтарч орсон байхаа гэж би бодож байгаа. Тийм учраас улс төрийн асуултад нь ингэж хариулъя. Та ч гэсэн амласан шүү гэдгийг би хэлчихье. Эхний асуултад би хариулчихлаа. Би таныг асууж байхад юу ч яриагүй шүү С.Оюун гишүүн ээ. Адилхан амласан. Иргэний зориг нам харин илүү нэмж амласан гэж би ойлгож байгаа. Буруу ч байж байж магадгүй. 

Дараагийн асуулт байгаа юм. Сангийн яамны тооцоогоор мөнгө байхгүй байгаа юм шиг байна гээд яригдаж байна. Би бол одоо шинээр томилогдсон Ерөнхий сайдыг нэлээд эрч хүчтэй ажиллах болов уу гэж итгэж байгаа. Монгол Улсад улс орноо хөгжүүлэх ийм боломж их харагдаж байна. Хувийн хэвшлийнхэн хийгээд байгаа. Тухайлбал, South gobi sands гэж байж байна. Өөрсдийнхөө нөөцийн 20-хон хувь дээр 500 сая доллар босгочихсон байж байна. Хөшөөт гээд орд Ховдод байгаа нүүрсний орд газар байна. Мөн ялгаа байхгүй олон улсын зах зээл дээрээс миний мэдэхээр бас л 4, 5 зуун сая доллар босгоод явчихсан байгаа бол байгаа. Айвенхоу Майнз байна, Таван толгой байна, уг нь боломж бол Монголд их бий л дээ С.Оюун гишүүнээ. Хүсээд, үнэхээр өөрсдийгөө дайчилж ажиллаад, дээр нь улс төр, энэ танхим дотор сууж байгаа улс төрийн хүчнүүд хамтраад, томоохон төслүүдээ явуулаад, дэмжээд хамтраад ажиллах юм бол ер нь болно л гэж үзэж байгаа.

Анх хүүхдийн мөнгийг санаачлаад гаргаж ирж байхад олон хүн тань шиг л байр суурьтай байсан юм яг үнэнийг хэлэхэд. Маш олон хүн. Тэгсэн үнэхээр тэр тухайн үед нь 2 улс төрийн хүчин хамтарсан, бас л тэгээд энийг бол ажил хэргээ болгосон. Тэгэхээр энэ мөнгийг нь өгч чадах уу, үгүй юу гэдгээ бол яг ний нуугүй хэлэхэд энэ танхимд сууж байгаа бид нараас хамаарч байгаа. Хүсэхгүй, чадахгүйгээгээс бол бүтэхгүй. Хийж байгаа ажилд нь саад дэгээ тавиад байх юм бол бас бүтэхгүй. Дэмжээд, хамтраад энэ ажлуудыг нь явуулъя гээд зүтгэх юм бол би болно л гэж үзэж байгаа. Ийм л хариултыг хэлье.

Таны асуултад би 35 настай Доржид хөдөлмөрийн чадвартай Доржид хэзээ мөнгийг нь өгөх юм бэ гэсэн. 2010 оны төсөв хэлэлцэж байгаа. Энэ хуулин дотор бол төдөн онд төдөн төгрөг өгнө гэдэг зүйл бол байхгүй шүү дээ Оюун гишүүн, та бол зөндөө олон хууль баталж байсан. Улс төрийн бас нэг хүчний дарга хүний хувьд энийг ойлгож байгаа байх, хуулин дотор мөнгө өгөх тухай, мөнгө төгрөгөөрөө оныг нь тавьчихсан тийм зүйл баталдаггүй шүү дээ. Тэгэхээр 2010 оны төсөв дээр батлагдвал, 2010 оны төсөв батлахдаа би танд хариулт өгсөн. 60 настай Дулмаад 500 мянган төгрөг өгөхийг хичээж ажиллана гэсэн ийм л хариултыг дахиад өгье.

Д.Дэмбэрэл: - С.Оюун гишүүн тодруулаад асуучихъя.

С.Оюун: - Одоо энэ хуулийн төсөлтэй хамт тогтоолын төсөл орж ирж байгаа юм. Иргэн болгонд 50 мянган төгрөг тараая гээд. Энийг 100 сая долларыг урьдчилгаа болж байгаа энэ 100 сая долларыг 50 мянган төгрөг болгож тараах биш эмнэлэг, агаарын бохирдол, боловсрол, худалдаа үйлчилгээ бий болгох, жижиг, дунд үйлдвэр байгуулах гээд ийм чиглэлээр зарцуулах нь зөв зүйтэй биш юм уу гэсэн асуултад хариулахгүй юу.

Д.Дэмбэрэл: - Ч.Хүрэлбаатар дарга.

Ч.Хүрэлбаатар: - Таны асуултад хариулъя. Хоёр зүйл хариулмаар байх юм. Улс төрийн сонгуульд оролцож байсан намууд, би УИХ гэлгүйгээр Ерөнхийлөгчийн сонгуулийг бас энд оруулаад хэлчихье. Яагаад гэвэл танай нам тэнд бас байлцсан учраас.Улс төрийн сонгуульд өгсөн амлалт бол хариуцлагатай байх ёстой. Үүнийгээ хийх талаар улс төрийн хүчнүүд эрмэлзэл гаргаж хичээн зүтгэж ажиллах ёстой гэдгийг нэгдүгээрт хариулчихъя.

Хоёрдугаарт, иргэн болгонд 50 мянган төгрөг олгоё гэсэн тэр Их Хурлын тогтоолыг Төсвийн байнгын хороон дээр хэлэлцээд буцаачихсан байгаа. Ийм зүйлийг хэлье.

Д.Дэмбэрэл: - З.Алтай гишүүн асуултаа тавья.

З.Алтай: - Баярлалаа. Явж явж ер нь ганц муу бие даагч нь сөрөг хүчин болж таарч байх шиг байна шүү дээ. Би юу ч амлаагүй шүү Ч.Хүрэлбаатар дарга аа. Надад бол но байхгүй. Ерөөсөө өнөөдрийн ярьж байгаа зүйл би зүгээр эх улбааг нь зарим улсуудаас сонсоод байхад энэ өнгөрсөн сонгуульд энэ их олон утга учиргүй, эдийн засаг, санхүүгийнхээ даац чадавхийг мэдрээгүй зүгээр энд суухын төлөө хоосон амлалтыг АН 1 сая төгрөгөөс эхэлсэн гэж би зүгээр сонссон, худлаа ч байж магадгүй. Хувьсгалт намын дарга бол өмнө нь АН-тай зохицох гэж би үзсэн гэж яасан. Энэ сонгууль дээр мөнгө амлахаа 2 нам больё л гэж. Сая төгрөг амласан, бантсандаа Хувьсгалт нам 1.5 сая гээд зөрүүлээд л тавьсан маргааш нь.

Ямар мөнгөөр вэ, ямар эх үүсвэрээс, хэзээ яаж төлөх юм, Монгол Улсын хөгжил, эдийн засагт даах чулуу юу үгүй юу гэдгийг огт тооцоогүй. Зөвхөн энд суудал авахын төлөө л ерөөсөө утга учиргүй мөнгийг амлаад энд гарч ирээд суусан. Одоо өнөөдөр өөрснөө энэ мөнгөний эх үүсвэр нь байхгүй, бантсан нүүрэндээ ширэн нүүрэлчихээд сууж байгаа байхгүй юу. Хэлэх үг ч байхгүй. Ингээд л  хоёр биенийгээ, хэдэн биенийгээ ингээд чи, би гэж ингэж байгаад л. Аргагүй шүү дээ энэ чинь. Тэгэхээр би юу хэлэх гээд байна вэ гэхээр ирэх оны сонгуульд, УИХ-ын сонгуульд энэ ажлын хэсэг байгуулагдсан гэж сонсогдсон. Мань мэтийг яаж оруулах вэ дээ ойлгомжтой шүү дээ, ханцуй дотроо наймаа хийх гэж байгаа юм чинь. Энэ юун дээр, энэ сонгуулийнхаа шинэ хуулин дээр мөнгө төгрөг амладгаа та нар бүр хуульчилж өгөөч ээ. Зоригтой, одоо шийдчихье л дээ. Энэний чинь гайг өнөөдөр бид нар өөрснөө бүгд үзэж байна шүү дээ. Заваан мөнгө амласныхаа харгайг. Хуулиараа бүр тас хориглоод л хаячих л даа. Өөр юмаар хэдүүлээ ухаанаа уралдуулъя л даа. Тэр хуулиндаа мөрийн хөтөлбөртөө тэгж оруулаарай гэж хэлэх байна.

Нөгөө талаар энэ мөнгийг бол за яах вэ нэгэнт амлачихсан юм бол дүүрсэн хэрэг. Яаж өгөх вэ гэж тиймээ яаж өгөх вэ гэж. Миний бодлоор тэр 4 триллион төгрөгийг зүгээр тараана гэдгээсээ би та нарыг болиоч ээ л гэж би гуйж байна. Их олон ч удаа хэлж байна даа. Мөнгө тараана гэдэг чинь хүнд бэлэнчлэх сэтгэлгээ өгнө, Монгол Улсын маргаашийг, нөгөөдрийг харахгүй, хөгжлийг бодсон бодлого биш, төрийн хамгийн муу менежментээр бид нар хэдэн цаас зүгээр тараагаад л нүүр тахалъя л гэж байна шүү дээ, яаж ийж байгаад л одоо. Энэ аягүй муу бодлогоо гэж. 4 триллион төгрөгөөр би амьхандаа их тэнэг хүн тооцоо хийж үзэхэд бол 25 сая төгрөгөөр нэг жижиг ам бүл, өрх айл жижиг өрхийн үйлдвэрлэл юм уу, жижиг, дунд үйлдвэрийн тоног төхөөрөмж авах юм бол энэ мөнгөөр чинь 156 мянган ширхэг жижиг, дунд үйлдвэрлэлийн тоног төхөөрөмж авчих хичнээн хүн ажиллах вэ, хичнээн хүн ажлын байртай байнгын цалин орлоготой болох вэ гэдгийг бодож үзээч ээ гэж. Төр өгөх гэж байгаа бол урагшаагаа харсан, хөгжлийг харсан ийм юмандаа бодлого болгож өгвөл бид алга ташаад, уриа хашгираад босмоор байна, дэмжмээр байна. Зүгээр тарааж өгнө гэдэг чинь үнэхээр утга учиргүй санагдаж байна гэж.

Тэгээд энэ мөнгөний эх үүсвэр хэлчихэж болдоггүй юм уу гэж, согтуу хүн л одоо баруун солгойгүй худлаа ярьж бурдаг шүү дээ. Тэр шиг л юм болчихоод байна шүү дээ. Ямар эх үүсвэрээс энэ 4 жилийн 12 он хүртэл 4 триллион төгрөгийг та нар гаргах гээд байгаа юм бэ гэж. Худлаа хэлсээр байгаад хулгайч болдог гэдэг нэг үг байдаг шүү дээ энэ чинь одоо. Яаж хүний нүүрийг харна 12 онд, юу гэж хэлнэ. Энийгээ хэлээд өгөөч ээ гэж. Орой очихоор авгай хүртэл оруулахгүй юм, тэр Их Хурлынхнаасаа мөнгөө аваад ир, үр хүүхдэдээ, аав ээждээ тарааж өгмөөр байна гээд би бас одоо хэлмээр байна. Өгье гэж байгаад би одоо гэр бүл салах гэж байна шүү нөхдүүд ээ. Мөнгөө өгчих, нэг бол надад урьдчилаад өгчих яршиг зүгээр. Би дараа нь олон түмэн юм ярихаа больё. Энийгээ хэлээрэй гэж.

Би төгсгөлд нь нэг зүйл хэлчихье. Би үг хэлж байна шүү дээ даргаа. Ерөөсөө та нар байна шүү одоо цаг хугацаа явчихлаа, галт тэрэг хөдөлчихсөн, одоо ирэх оны энэ төсвөөс эхлээд 30, 30 хувиар наад мөнгийг чинь  суулгаад эхэлье. Та нар дэмж, би та нарын өмнөөс санаа зовоод… /минут дуусав/

Д.Дэмбэрэл: - Байнгын хороо хариулъя. Ч.Хүрэлбаатар.

Ч.Хүрэлбаатар: - Энэ дээр бүлгийн даргаа, уучлаарай, З.Алтай гишүүн яг хуулийн төслөөс их тодорхой асуултууд асуулаа гэж бодож байгаа. Яг 1.5 сая төгрөгийг бэлэн мөнгөөр нь өгчих юм шиг тэгж ярьж байна л даа. Тэгвэл энэ хуулийн 17 дээр ямар хэлбэрээр олгох вэ гэсэн зүйл байгаа. Тэгвэл нэг бүр дээр нь тодорхой тайлбар хэлье гэж бодож байгаа юм. Эхний асуулт бол 4 хэлбэрээр олгоно энэ мөнгийг. Нэгдүгээрт нь тэтгэврийн болон эрүүл мэндийн даатгалын шимтгэлийн төлбөр гэж байгаа юм. АНУ-ын жишээ би түрүүн ярьж байсан. Дахиад ярья. АНУ-ын Ерөнхийлөгч Б.Обама 46 сая хүн эрүүл мэндийн даатгалд хамрагдаагүй байсныг яг үүнтэй адилхан төсөл аргаар оруулж ирж байгаа юм. 46 сая хүн. Америк үндсэндээ яг зах зээлийнх нь журмаар эрүүл мэндийн даатгалыг хийдэг, нийгмийн эмзэг бүлгийн хэсэгт нь бас хийдэг байсан. Харин одоо энэ оруулж ирсэн хуулийн төслөөр бол иргэн болгоныг эрүүл мэндийн даатгалд хамруулах энэ төсөл оруулж ирсэн. 

Тэгвэл Монгол Улсад эрүүл мэндийн болон тэтгэврийн даатгалд хамрагдаагүй иргэн маш их байгаа. Үүнийгээ хийж байгаа. Энэ бол манай тэтгэврийн болон эрүүл мэндийн даатгалын тогтолцоог бэхжүүлэх, энэ салбарын хөгжлийг дээш нь татах нэг боломж бас олгож өгч байгаа юм.

Хоёрдугаарт нь, орон сууц худалдаж авсны төлбөрийг гэж байгаа юм. Банкны олон зээл байгаа юм. Олон төрлийн зээл дотроосоо зөвхөн орон сууцны худалдаж авсны төлбөр гэж байгаа юм. Улаанбаатар хотыг аваад үзье. Агаарын бохирдол гээд олон зүйл байгаа. Тэрэнд нь жаахан ч гэсэн хувь нэмэр оруулъя гэсэн агуулгаараа энийг оруулж ирж байгаа юм. Хөдөө орон нутагт аймгийн төвүүд ч гэсэн агаар нь бол нийслэлээс ялгаагүй л бохирдчихсон байж байгаа. Бас л орон сууцжуулах үйл ажиллагааг дэмжих агуулгаараа энэ заалтыг оруулж ирсэн. Үүнээс гадна эрүүл мэнд, боловсролын үйлчилгээний төлбөр гэж байгаа. Тэгвэл үүнийгээ мөн ялгаа байхгүй тухайлбал энэ оюутны сургалтын төлбөр гээд өч төчнөөн тэрбум төгрөг улсын төсвөөс гараад явж байгаа шүү дээ. Яахаараа заавал төрийн албан хаагчдын хүүхдүүд авах ёстой юм. Монголчууд адилхан л тэрэндаа хамрагдаг л даа. Ийм байгаа.

Тэгээд дөрөв дэх нь бол бэлэн мөнгө гэсэн ийм 4 хэлбэрээр байгаа юмаа. Мэдээж бэлэн мөнгөөр хийхдээ тараахдаа бид нар төсвийнхөө бодлогодоо мөнгөний бодлоготой уялдуулах ийм зорилго тавьж байгаа. Төсвийн бодлоготой уялдуулахын тулд төсвийн бүрэлдэхүүн хэсэг байна гэж зааж өгсөн байгаа юм. Мөнгөний бодлоготойгоо уяж өгөхийн тулд энэ мөнгө нь Монгол банкны дансанд байршина гэдгийг заагаад өгчихсөн байгаа. Инфляци эд нараас бас болгоомжилж байна. Тийм учраас энэ заалтуудыг оруулж ирсэн. Яг хэрэгжүүлэхдээ энийг тухай бүр дээр нь олон талаас нь ярьж хэрэгжүүлэх нь зүйтэй гэж үзэж байгаа. (11:20-12:20 Д.Энэбиш)


Мөнгө нь байгаа юмуу гэсэн асуулт байна. Мөн ялгаагүй дөрвөн эх үүсвэрээс энэ сан бүрдэнэ. Нэгдүгээрт, стратегийн ач холбогдол бүхий орд газруудын төрд эзэмших хувийн хувьд ноогдох ноогдол ашиг, энэ хувьцааг борлуулсны орлого гэсэн ийм хоёр эх үүсвэр. Дараагийн эх үүсвэр бол Монгол улсын Үндсэн хуульд газрын хэвлий доорх баялаг бол ард түмний өмч гэсэн байгаа. Ард түмний өмч юм бол үүнийг ард түмэн яаж хүртдэг юм бэ гэхээр үндсэндээ нөөцийн төлбөрөөр л хүртдэг. Энэ нөөцийн төлбөрийн улсын төсөвт ноогдох хэсгийг нь бас энэ санд бүрдүүлье гэж байгаа.


Гуравдугаарт, мэдээж энэ дансанд хуримтлагдах юм чинь түүнийг эргэлдүүлж таарна. Эргэлдүүлсэн юм чинь хүү авч таарна, ашиг олж таарна. Үүнийгээ бас энэ сан бүрдүүлэх нэг эх үүсвэр болгоё гэсэн.


Дөрөв дэх эх үүсвэр нь тодорхой орд газруудтай холбон ашигт малтмалыг олборлох, ашиглахтай холбоотойгоор урьдчилгаа хэлбэрээр авсан бүх төлбөрийг энэ сандаа төвлөрүүлье гэж байгаа юм. Ийм дөрвөн эх үүсвэрээс бүрдэх юм. Тэгээд боломж байгаа юм. Тухайлбал, Оюу толгой, Таван толгой, бусад орд газрууд байна. Адууны компани тийм арга хэмжээ хийж болоход Монголын ийм их олон баялаг дотроос төр хийж чадахгүй байгаа бол харамсмаар л байна. Ховдод мөн ялгаагүй Хөшөөтийн уурхай дээр 400, 500 сая доллар босгоод үйл ажиллагаагаа явуулж байна. Дэд бүтцийг хийсэн байна. Өмнөговь аймагт ч гэсэн ард иргэддээ мөнгө төгрөг тараасан ийм жишээнүүд байж л байгаа шүү дээ. Тэгэхээр бүтэхгүй, чадахгүй гэсэн байдлаар хойшоо суухын оронд хийе, бүтээе гэсэн санаагаар хандах юмсан гэсэн ийм л хариултыг би танд өгье.


Итгэлтэй байх талаар асууж байна. Ер нь итгэлтэй л байгаа.


Д.Дэмбэрэл: - З.Алтай гишүүн тодруулъя.


З.Алтай: - Өөрийн чинь тайлбарыг мэднэ л дээ. Мөрөөдөхөд мөнгө төлөхгүй гэдэг. Сайхан юм бодоод явж байвал бүтнэ гэдэг амны билэгтэй би санал нэг байна. Гэхдээ та хэллээ. Энэ 4, 5 сонголтоос иргэд дуртайгаа сонгоно гэж. Өнөөдрийн талх, махны мөнгө байхгүй, амьд явах хамгийн наад талын баталгаа байхгүй энэ олон зуун мянган иргэд чинь банкин дээр очоод, энэ дөрвөн сонголтоос эхлээд мөнгөө авмаар байна. Эрүүл мэнд, сургууль, соёл, байр, орон сууц бол дараагийн асуудал. Юуны өмнө өнөөдөр бид амьд байхын тулд банкны баталгаагаа болгож мах, талхны мөнгөө түрүүлээд авмаар байна гээд урт очерт зогсвол өгч чадах юмуу? Сонголтыг нь та чөлөөтэй хий гэсэн шүү дээ. Би манай иргэд шууд мөнгөө бэлнээр авна гээд дугаарлана гэж л бодож байгаа. Энэний ачаалал, арыг нь харсан юм байгаа биз дээ? Амласан бол өгөхөөс арга байхгүй шүү дээ.


Ч.Хүрэлбаатар: - Би түрүүчийн асуултад чинь дутуу хариулсан байсан. Жижиг, дунд үйлдвэрлэлийг дэмжихийг яагаад дэмжиж болохгүй вэ гэж. Хэрвээ мөнгө нь бэлэн байгаа бол үүгээрээ жижиг, дунд үйлдвэрлэлийг дэмжих, тоног төхөөрөмжийг худалдаж авахад зарцуулахаар ашиглах нь иргэний хувьд нээлттэй байгаа.


Хоёрдугаарт, эрэмбэ дарааллын хувьд асууж байна. Аль хэлбэрээр нь олгох юм бэ гэж. Энэ дээр би ч гэсэн нэлээн олон сонгогчидтой. Хөдөө, орон нутгийн, малчид голдуу байдаг. Хөдөө, орон нутгийнхаа сонгогчидтой уулзаад явж байхад эрүүл мэндийн даатгалтай болмоор байна, хамрагдмаар байна. Тодорхой хэмжээний эрүүл мэндийн даатгал авмаар байна. Тэтгэврийн даатгал хийлгэмээр байна, тэтгэвэрт хамрагдмаар байна гэсэн асуултуудыг илүү их тавьдаг юм. Өнөө, маргаашийнхаа хоолыг ярьж байгаа сонгогчид бол харьцангуй бага байдаг юм. Намайг сонгосон сонгогчдын дотор лав тийм.


Таны хэлж байгаатай адилхан тийм зүйл гарахыг үгүйсгэхгүй. Тийм учраас энэ бүх асуудлыг Засгийн газар журам гаргаж батална гэж байгаа. Миний бодлоор бол эхлээд ард иргэдийнхээ эрүүл мэнд, боловсрол дээр нь анхаарал тавьсан, тэтгэврийнхэнд анхаарал тавьсан хэлбэрээр энэ журам гарах байх гэж бодож байна.


Д.Энхбат: - Энд 50-иас дээш насны хүмүүс нэг зүйлийг санаж байгаа байх. 1970-аад оны үед ЗХУ-ын коммунист намын их хурал болоод тэр дээр Л.И.Бережнев дарга 20 жилийн дараа коммунизмд орно гэж зарлаж байсан юм. Тэгээд тэр 20 жилийн дотор ЗХУ байхгүй болоод, дэлхий ертөнцөөс алга болоод, өнөөдрийг хүртэл босож чадаагүй. Яагаад гэвэл тэр улсууд дандаа сайхан зүйлийг ярьсан, бүх зүйл нь нурж унасан.


Өнөөдөр энд Их Хуралд сууж байгаа хүмүүсийг хараад би нэг зүйлийг асуумаар байна. Хэрвээ Фрийдланд байхгүй байсан бол та нар яах байсан юм бэ? Оюу толгойг олоогүй байсан бол ард түмэндээ юу хэлэх байсан бэ? Оюу толгой гэдэг чинь Монголын эцэг өвгөдөөс ирсэн зүйл. Бидний гавьяа ерөөсөө биш. Фрийдланд гавьяа байгуулж олсон. Өөр юу сайжирсан юм бэ? Ард түмний 50 хувь нь ядуу байна. Одоо цаашаа яахаа мэдэхгүй байна. Засагтаа итгэхгүй байна, амьдралдаа итгэхгүй байна. Ганцхан юманд итгэж байна. 1.5 сая төгрөгийг өгөх юм гэнэ лээ. Тэрийг нь аваад үхэх юм байна гэж.  Түрүүчийнх нь хөдөө, орон нутагт өр тавиад явж байгаа.


Саяын хариултуудаас би нэг зүйлийг харлаа. Мөнгө өгнө, 2012 онд бид нарыг сонгочих. Тэгж байтал 2016 он болно, 2016 онд дахиад сонгочих, 2020 онд бас сонгочих. 2020 он гараад мөнгөтэй болох юм байна. Яагаад гэвэл энд байгаа эдийн засагчид бүгд мэдэж байгаа. 2020 оноос хойш Монголын эдийн засаг тодорхой хэмжээгээр ачаалал даана. Тэрнээс наана юу ч даахгүй. Тэгэхээр одоо бол улс төрийн намын хариуцлагатай амлалт бол сонгуулийнхаа хугацаанд байдаг. 2012 онд сонгогдоно гэж та нар яаж мэдэж байгаа юм бэ? 2020 онд өгөх мөнгийг одоо ажиллаж байгаа улс төрийн хүчин яагаад амлаж байгаа юм бэ? 2020 онд байх ч юмуу, байхгүй ч юмуу. Тэгэхээр өнөөдөр 2 сая хүн харж байгаа. 2012 онд энэ нөхдүүдийг гаргах уу, үгүй юу гэж. 2012 онд амласнаа хийх үү, үгүй юу гэдгээ л хариулах ёстой. Түүнээс 2020 онд хийх тухай яриад хэрэггүй шүү дээ. Яагаад гэвэл 2020 онд өөр хүмүүс байна.


Тийм учраас одоо бол ард түмнээ нэг удаа хуурсан. Үнэхээр 2 сая хүнийг чихийг нь дэлдийлгэж байгаад, өлсөөд байгаад, ядруулж байгаад, тамирдуулж байгаад сүүлд нь 1.5 сая төгрөгийг өгнө гэж хэлсэн. Хүмүүс найдсан. Одоо энэ үлгэрээ дахиад үргэлжлүүлж байна. Нэг удаа худлаа хэлсэн, одоо хоёр дахиа худлаа хэлж хэрэггүй шүү дээ, болих хэрэгтэй юм. Тийм учраас улс төрийн намын удирдагчид, улс төрчид монголын ард түмэндээ хариулах хэрэгтэй. Шинэ цаг ирлээ, Монгол улс өөр болж байна, эдийн засгийн хувьд хөгжиж байна, улс төрийн хувьд эрүүлжиж байна. Бид нар алдаа гаргасан юм  гээд.


Одоо парламентад суудалтай улс төрийн хүчнүүд мэдэгдэл хийх хэрэгтэй. Улс төрийн цагаатгал хийж болно шүү дээ. Эдийн засгийн цагаатгалтай адилхан. Өмнөх амлалтуудыг больё. Тийм учраас миний хүсэл бол одоо парламентын үнэхээр дахин худлаа хэлэхгүйн тулд энэ оны төсөвт 1.5 сая төгрөгийн хэдийг суулгах юм бэ? Бид гурав ярилаа. Байнгын хорооны хурлаар энэ оны төсөвт 1.5 сая төгрөгийн 3/1-ийг оруулна гэсэн саналыг оруулна. Мэдээж, унана. Гэхдээ Их Хурлын чуулганаар орно. Тэгээд Монголын ард түмэн хар. Үнэхээр өгөх юмуу, өгөхгүй юмуу? Би бол өгөхийн эсрэг байгаа. Ч.Хүрэлбаатар гишүүн хэлж байгаа. Ц.Элбэгдоржийг дэмжсэн гэж. Тийм ээ. Ц.Элбэгдорж бол Ардчилсан намын мөрийн хөтөлбөрөөр орсон. Тэгэхээр бид зарим нэг зүйл дээр санаа нийлэхгүй байгаа. Энийгээ шууд хэлье.


Бид нар худлаа хэлээд явж болно.  2012 онд дахин сонгогдоно, 2016 он гээд. Энэ үлгэр энэ танхим дотроо явна. Харин энэ 2 сая хүн чинь тэсэхгүй шүү дээ. Эд нарт өөр итгэл найдвар хэрэгтэй. Мөнгө хүлээгээд хэрэггүй юм байна. Өөрсдөө амьдрах хэрэгтэй юм байна. Улс орон ажиллах хэрэгтэй юм байна, явах хэрэгтэй юм байна. Энийг нь өгөөч дээ. Бид нараас өөр шүү дээ. Энэ танхимын гадаа байгаа хүмүүс биднээс өөр. Тийм учраас би энд 1.5 сая гэдэг үлгэрээ Хүний төлөө сан, бусад хүний төлөө биш сангууд, янз бүрийн юмнуудаа цэгцлээд, дараагийн ажилдаа оръя. Энэ үлгэрийг чинь олон жил сонсмооргүй байна. Тэгэхээр энэ дээр энэ оны төсөвт оруулах уу, оруулахгүй юу гэдгээ яриад, үнэхээр хариуцлагатай амлалт юм бол оруулъя, оруулж чадахгүй юм бол дараагийнхаа ажилд оръё. Тийм л саналтай байна.


Ч.Хүрэлбаатар: - Д.Энхбат гишүүний асуултад хариулъя. Бас хоёр хэсэгтэй хариулъя. Улс төрийнхөд нь улс төрийн хариулт хэлье. Ногоон нам мөн ялгаагүй Ардчилсан намаас нэр дэвшигч Ц.Элбэгдоржийг дэмжиж орсон. Тухайн үед нь та нар мөрийн хөтөлбөрийг нь дэмжиж байгаа учраас дэмжсэн байх гэж би итгэж байна. Тэр үед сонгуульд магадгүй буруу зүйл бодож байгаад дэмжчихсэн юм болов уу гэж бодъё. Тэгвэл саяхан сарын өмнө Чингэлтэй дүүргийн нөхөн сонгуулиар Ногоон нам мөн ялгаагүй Бурмааг дэмжсэн. Нөхцөл байдлыг арай ойлгосон байсан учраас хувь, хишиг ярьж байгаа хүнийг дэмжихгүй байх гэж бодсон. Гэтэл мөн ялгаагүй дэмжээд орсон. Таны хэлж байгаа зүйлийг би улс төр хийж байна гэж ойлгож байгаа. Түрүүн С.Оюун гишүүнд өгсөн хариултууд мөн ялгаагүй танд харьяалагдаж байгаа шүү, хамаарч байгаа гэдгийг хэлье.


Хоёрдугаарт, энэ мөнгийг өгөх боломж бий юу гэж байна. Түрүүн боломж байгаа талаас нь ярьсан. Боломж байгаа. Хичээж ажиллах талаас нь бид зүтгэж байгаа. Улс төрийн намууд хариуцлагатай байх ёстой. Оюу толгой хэрэгтэй. Та бид хамт Америк явсан. Америкийн ард түмэн Оюу толгойг дэмжиж байгаа юм шиг байсан. Тэрийг та нүдээрээ харсан байх. Та хүртэл Оюу толгойг эсэргүүцэж байсан. Дараа, дараагийн томоохон төслүүд явж байгаа. Үүнийгээ бид ажил хэрэг болгох ёстой юм. Гэхдээ энэ бол төслийг хэрэгжүүлэхийн төлөө энэ төсөл хийх биш, хүний төлөө төсөл төслүүдийг хэрэгжүүлэх шаардлага байгаад байгаа юм.


Ирэх оны төсвийг хэлэлцэх үед тухайн үед Монгол улсад үүргээ гүйцэтгэсэн, бүтээн байгуулалтыг хийсэн ахмадуудаас, эмзэг бүлгийн иргэдээс, үр хүүхдүүдээс эхлэн энэ мөнгийг олгох нь зөв. Үүнийг би дэмжиж ажиллана. Хэрвээ бусад гишүүд гаргахгүй бол энэ саналыг би өөрөө гаргаж, олон талаас нь ажил хэрэг болгох талаас нь зүтгэж ажиллана. Их Хурал дээр дэмжих үү, үгүй юу гэдгийг Их Хурлын гишүүд шийдэх юм. Та ч шийдэхгүй, Их Хурлын гишүүд шийднэ.


Д.Дэмбэрэл: - Хэлэлцэж буй асуудалтай холбогдуулан Т.Ганди –Нийгмийн хамгаалал, хөдөлмөрийн сайд, Аюуш-Нийгмийн хамгаалал, хөдөлмөрийн яамны газрын дарга нар чуулганы хуралдаанд оролцож байна.


Энэ хуулийн тухайд бол горимоороо явмаар байна. Хэвлэл, мэдээллийнхэн анхааралтай, зөв хандах хэрэгтэй юм. Энэ хууль бол өнгөрсөн оны 2008 оны 01 дүгээр сард орсон хууль шүү дээ. Энэ намууд 1.5 сая төгрөгийг амлахаас өмнө орж ирсэн хууль. Энэ хуулийн үнэ, цэнэтэй зүйл нь юундаа байна вэ гэхээр нийгмийн баялгийг, тэр дундаа газрын хэвлийн баялгаа зөв хуваарилахтай холбогдсон, ирээдүйтэй, чухал асуудлыг бид шийдэж байгаа шүү дээ. Голланд өвчин гээд байдаг. Энийг чинь аль хэдийнээ газрын хэвлийн баялаг нэлээн ашиглагдах бололцоо гарч ирж байна гэдэгтэй холбогдуулан урьдчилан Засгийн газар энэ асуудлаар хууль гаргая гэж. Энэ бол төсвийн хуваарилалт. Ард түмэнд байгалийн баялгийг зөв хуваарилж өгөхтэй холбогдсон зарчмын том асуудлуудыг бид ярьж байгаа юм. Энд тэртэй тэргүй газрын хэвлийн баялгаас ард түмэн газар газарт хувь хүртдэг юм байна. Монгол ийм их баялагтай юм бол өнөөгийн ард түмэн хувь хүртэх байх. Тэр хувь хүртэхтэй холбогдсон асуудал нь ч бий, төсөв, эдийн засгаа зохицуулахтай холбогдсон асуудлууд ч бий.  Үнэ цэнэтэй зүйлээ хаячихаад, УИХ том бодлогын шийдвэр гаргаж байгааг хаячихаад, наана байгаа жижиг зүйлүүдийг яриад байхаар нийгмийн ойлголт буруу явна шүү. 


Манай хэвлэл, мэдээллийн байгууллагууд энэ хууль олон жилийн үйлчилгээтэй, ер нь Монгол орны нийгмийн баялгийг ард түмэн яаж хуваарилах юм, төсвөө яаж хуваарилах юм, төсвийг зөв авч явах, энэнээс болж толгой нь эргэж, төсөв буруу зохион байгуулагдах асуудлыг шийдэж байгаа том асуудлууд бий шүү. Зөвхөн улс төрийн жижиг, хоёр намын амлалт, ард түмний хэрэгцээ ихтэй юман дээр тоглосон жижиг улс төр хол явахгүй ээ. Үнэ цэнийг их сайн ойлгож байгаа байх гэж бодож байна.


Асуултуудыг явуулахдаа хуулиараа явмаар байна. Төсвийн байнгын хороо асуултанд хариулчихлаа. 

Д.Дэмбэрэл: - Хэвлэл, мэдээлэл дээр өөрсдөө сайн сурталчил даа. Хүн бүр хоёр намын дарга бодлогоо хэллээ гэхээр зэрэг, зэрэг.

Байнгын хорооны санал хэлэлцэж байхад Байнгын хорооны дарга л хариулдаг шүү дээ. Улс төрийн байр суурь илэрхийлнэ гээд хоёр намын бүлгийн ахлагч дайраад байдаг чинь ямар учир байна.

Санал хураах үедээ та нар юмаа хариулж болохгүй юу?

Байнгын хорооны зарчмын зөрүүтэй саналаар санал хураалт явуулъя. Санал дээр гишүүдээс хэлэх зүйл байвал хэлээд явъя.

1. Монгол Улсын Засгийн газраас өргөн мэдүүлсэн Эх орны хишиг сангийн тухай хуулийн төсөл, УИХ-ын нэр бүхий гишүүдээс өргөн мэдүүлсэн Эрдэнийн хувийн тухай хуулийн төслийг нэгтгэн “Хүний хөгжлийн сангийн тухай хууль” гэж нэрлэе гэж гишүүд санал гаргасан байна. УИХ-ын гишүүн Ч.Хүрэлбаатар, Э.Бат-Үүл, Э.Мөнх-Очир, Д.Одхүү, Д.Оюунхорол. Төсвийн байнгын хороо дэмжсэн байна. 

Санал хураалтад 58 гишүүн оролцож, 52 гишүүн зөвшөөрч, 89.7 хувийн саналаар санал дэмжигдсэн байна.

2. Хүний хөгжил сангийн тухай хуулийн төслийн 3.2.1-д “төрийн өмчид ноогдох хувьцааны ноогдол ашиг” гэсний дараа “хувьцаа борлуулсны орлого” гэж нэмэх гэсэн саналыг УИХ-ын гишүүн О.Чулуунбаатар гаргасныг Төсвийн байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 56 гишүүн оролцож, 48 гишүүн зөвшөөрч, 85.7 хувийн саналаар санал дэмжигдлээ.

3. Хүний хөгжил сангийн тухай хуулийн 15 дугаар зүйлд “Монгол улсын иргэн бүрт 1.5 сая төгрөгийг тус сангаас хишиг, хувь хэлбэрээр хүртээсний дараагийн санхүүгийн жилээс эхлэн мөн хуулийн зөвхөн 3.2.3-т заасан орлогоос хишиг, хувь хүртээнэ” гэсэн заалт нэмэх саналыг УИХ-ын гишүүн С.Баярцогт гаргасан, Төсвийн байнгын хороо дэмжсэн байна. Энэ дээр 1.5-аас цаашаа энэ хууль үйлчилнэ гэсэн том санаа явж байгааг ойлгож байна уу, үгүй юу.

Санал хураалтад  57 гишүүн оролцож,  51 гишүүн зөвшөөрч  89.5 хувийн саналаар санал дэмжигдлээ.

Байнгын хорооны дэмжээгүй саналуудаар санал хураалт явуулъя.

1. Хүний хөгжил санг Засгийн газрын тусгай зориулалтын сангийн хуулийн хүрээнд байгуулахаар холбогдох өөрчлөлтийг хуулийн төсөлд тусгах. УИХ-ын гишүүн Д.Арвин, Ш.Сайхансамбуу, Ц.Даваасүрэн нарын гаргасан саналыг Төсвийн байнгын хороо дэмжээгүй байна. Дэмжих боломжгүй гэдгээр санал хураалт явуулъя.

Санал хураалтад 56 гишүүн оролцож, 39 гишүүн зөвшөөрч, 69.6 хувийн саналаар энэ саналыг авах боломжгүй гэж гишүүд үзлээ.

2. Хүний хөгжил сангийн тухай хуулийн төслийн сангаас хөрөнгө зарцуулах журмыг Засгийн газар батална гэсэн 15.3 дахь хэсгийг “сангийн хөрөнгийг зарцуулах журам, түүний хэрэгжилтийг бие даасан төрийн, эсвэл төрийн бус байгууллага сонгон шалгаруулалтаар хэрэгжүүлнэ” гэж өөрчлөх саналыг УИХ-ын гишүүн Ц.Сэдванчигийн саналыг Байнгын хороо дэмжээгүй байна. Дэмжих боломжгүй гэсэн санал хураалт явуулж байна.

Санал хураалтад 56 гишүүн оролцож, 46 гишүүн зөвшөөрч, 82.1 хувийн саналаар энэ саналыг авах боломжгүй гэж үзлээ.

3. Хүний хөгжил сангийн тухай хуулийн төслийн 22.2 дахь хэсгийг хасах УИХ-ын гишүүн Ч.Улааны гаргасан саналыг Байнгын хороо дэмжээгүй байна. Дэмжих боломжгүй гэсэн санал хураалт явуулъя.

Санал хураалтад 56 гишүүн оролцож, 50 гишүүн зөвшөөрч, 89.3 хувийн саналаар саналыг авах боломжгүй гэж үзлээ.

4. Хүний хөгжил сангийн тухай хуулийн 17.1.3-ын “бэлэн мөнгө” гэсний дараа “урамшуулалт хадгаламж, төрийн өмчийн хувьцаа гэж нэмэх” саналыг боломжгүй гэж үзсэн байна. УИХ-ын гишүүн Ч.Улааны гаргасан санал.

Санал хураалтад 56 гишүүн оролцож, 48 гишүүн зөвшөөрч, 85.7 хувийн саналаар боломжгүй гэж үзэж байна.

5. Хүний хөгжил сангийн хуулийн төслийн 7.1 дэх хэсгийн “тодорхой хэсгийг” гэснийг “20 хүртэл хувийг” гэсэн саналыг УИХ-ын гишүүн Х.Баделханы гаргасан саналыг Төсвийн байнгын хороо дэмжээгүй байна. Боломжгүй гэсэн санал хураалт явуулж байна.

Санал хураалтад 56 гишүүн оролцож, 40 гишүүн зөвшөөрч, 71.4 хувийн саналаар санал дэмжигдэхгүй байна.

6. Хүний хөгжил сангийн тухай хуулийн төслийн 3.2.2 дахь заалтын “улсын төсөвт ноогдох хэсэг” гэсэн хэсгийг хасах саналыг Ч.Улаан гишүүн гаргасныг Байнгын хороо дэмжээгүй байна. Дэмжих боломжгүй гэсэн санал хураалт явуулъя.

Санал хураалтад 53 гишүүн оролцож, 47 гишүүн зөвшөөрч, 88.7 хувийн саналаар энэ саналыг дэмжих боломжгүй гэж үзлээ.

7. Хүний хөгжил сангийн тухай хуулийн төслийн 5.1 дэх хэсгийн “дотоодын” гэснийг хасах саналыг С.Баярцогт гишүүн гаргасныг Байнгын хороо дэмжээгүй байна. Боломжгүй гэсэн санал хураалт явуулъя.

Санал хураалтад 53 гишүүн оролцож, 44 гишүүн зөвшөөрч, 83 хувийн саналаар энэ саналыг авах боломжгүй гэж үзлээ.

8. Хүний хөгжил сангийн тухай хуулийн төслийн 3.2.2 дахь заалтын “ашигт малтмалын орд газарт ашигт малтмал олборлох” гэсний өмнө “стратегийн ач холбогдол бүхий” гэж нэмэх саналыг С.Баярцогт гишүүн гаргасныг Байнгын хороо дэмжээгүй байна. Боломжгүй гэсэн санал хураалт явуулъя.

Санал хураалтад 53 гишүүн оролцож, 42 гишүүн зөвшөөрч, 79.2 хувийн саналаар энэ саналыг авах боломжгүй гэж үзлээ.

9. Хүний хөгжил сангийн тухай хуулийн төслийн 3 дугаар зүйлд “хуулиар зөвшөөрөгдсөн орлогын бусад эх үүсвэр” гэсэн 3.2.5 дахь заалтыг нэмэх саналыг Ц.Даваасүрэн, Д.Загджав гишүүд гаргасныг Байнгын хороо дэмжих боломжгүй гэж үзсэн байна. Боломжгүй гэсэн санал хураалт явж байна.

Санал хураалтад 53 гишүүн оролцож, 38 гишүүн зөвшөөрч, 71.7 хувийн саналаар энэ саналыг авах боломжгүй гэж гишүүд үзлээ.

10. Хүний хөгжил сангийн төсөлд өрхийн үйлдвэрлэл эрхлэх санхүүгийн дэмжлэг гэсэн 17.1 дэх заалтыг нэмэх санал дээр Ц.Даваасүрэн гишүүн саналаа  тайлбарлая гэж байна. Дэмжээгүй байна.

Ц.Даваасүрэн: -Бэлэн бусаар тараахад энэ заалт хэрэгтэй юм болов уу. Ер нь бэлэн мөнгө өгөөд инфляци үүснэ гэж байгаа учраас тодорхой хэсгийг нь бэлэн бусаар өгье гэж байгаа шүү дээ. Жишээлбэл, хүн үйлдвэрлэл явуулъя, орлого олъё, ажлын байр бий болгоё гэвэл тоног төхөөрөмж аваад өгчихөж болох юм гэсэн санаа юм. Бэлэн мөнгө өгөх юм чинь тэрүүгээрээ авчихна биз гээд уначихсан юм. Гэтэл тэгж үзэх юм бол орон сууц авсны төлбөр, 17.1.2, 17.1.4 эрүүл мэнд, боловсролын үйлчилгээний төлбөр гээд бас бичээд хэрэггүй байхгүй юу. Бас бэлэн мөнгө авч байгаа бол тэрүүгээрээ очоод байраа худалдаад авна биз, эрүүл мэнд, сургалтын төлбөрөө хийгээд явна биз. Энэ дээр тийм юм хаягдчихаад байгаа юм.

Хүн жишээлбэл, жижиг үйлдвэрлэл эрхэлье, өрхийнхөө орлогыг нэмэгдүүлье гээд тоног төхөөрөмжийн хэлбэрээр ч юмуу авъя гэхээр тэр нь хаягдчихаад байгаа учраас би 17.1 дүгээр заалт дотор 17.1.5 дотор өрхийн үйлдвэрлэлийг дэмжих санхүүгийн дэмжлэг үзүүлж болно гэсэн байдлаар оруулъя гэсэн юм.

Д.Дэмбэрэл: - 10. Хүний хөгжил сангийн тухай хуулийн төсөлд өрхийн үйлдвэрлэл эрхлэх, санхүүгийн дэмжлэг гэсэн 17.1.5 дахь заалт нэмье гэж УИХ-ын гишүүн Ц.Даваасүрэнгийн саналыг Төсвийн байнгын хороо дэмжээгүй байна. Дэмжих боломжгүй гэсэн санал хураалт явуулж байна.

Санал хураалтад 53 гишүүн оролцож, 31 гишүүн зөвшөөрч, 58.5 хувийн саналаар энэ санал дэмжигдэхгүй байна.

Дараагийн санал дээр Д.Ганхуяг гишүүн саналаа тайлбарлая.

Д.Ганхуяг: - Энэ санал бол хуулийн төсөлтэй ямар нэг байдлаар харшилсан санал биш юм. Хуулийн төслийг чамбайруулах гэсэн санал юм. Нэлээн хэдэн гишүүд Төсвийн байнгын хороон дээр дэмжсэн юм. Би үндэслэлийг хэлье.

Стратегийн ордуудад  төр хувь эзэмшиж байгаа тэр компанийн тухайд бол бид Рио Тинто ч гэдэг юмуу, Айвенхоу ч гэдэг юмуу, үүнтэй адилхан олон улсын зах зээл дээр хувьцаа гаргах, санхүү босгох энэ чиглэлд нь гадны сайн орны компанийн менежмент ашиглая гэдгийг дэмжиж байгаа юм. Нөгөө талдаа энэнээс бий болсон орлого, энэ сангийн менежментийг бий болгохтой холбоотой энэ санал гарсан юм. Өөрөөр хэлбэл, сангийн менежментийг гадны, дэлхийн хэмжээний санхүүгийн зах зээлд үйл ажиллагаа явуулдаг компаниар явуулъя гэсэн ийм санал гаргасан юм. 

Жишээлбэл, Хятадын сан гэхэд Голден Сакс компани явуулж байгаа. Хуулийн төсөлд Сангийн яам явуулна, Монголбанкинд дансыг нь нээж байршуулна гээд. Яг энэ дээр бид нэг юмыг бодох шаардлагатай байх. Уг нь зэсээс орсон орлогоос эрсдэлийн сангийн хөрөнгө гээд байсан. Монголбанкиндаа 0.5 хувийн хүүтэй л байлгаж байсан. Өөр олон янзын зүйл гарсан шүү дээ. Нэгэнт гадны байгууллагаар, гадны сайн компаниар менежментийг нь хийлгэх юм бол эрсдэлээ тэр нь үүрээд явчихдаг. Мөн ашигтай байдаг. Өнөөдрийн дэлхийн орнуудын төрийн сангийн жилийн дундаж ашиг бол 6-12 хувьтай байна. Тэгэхэд бид өөрсдөө явуулахаар алдаа гаргачихдаг, тэгээд хариуцлага үүрэх хүн байхгүй болдог, ил тод байдал нь алдагддаг ийм юм. Тийм учраас Засгийн газар нь гэрээ хийгээд, энэ санг олон улсын сайн байгууллагаар нь, гадны орны Засгийн газрын  үнэт цаас, өрийн бичиг худалдаж авах энэ бүгдийг хийх ёстой юм. Энийг уг нь олон гишүүн үзээд ирсэн ийм л зүйл юм.

Сангийн менежментийг дэлхийн зах зээл дээр ажиллах боломжтой компаниар нь явуулъя гэсэн санал гаргасан юм. Энийг дэмжиж өгвөл зүгээр байна. Өөрөөр хэлбэл, зэрэглэл маш доор байдаг банкаар мөнгө байршуулаад алга болгож байсан, тэгээд хариуцах хүн байхгүй ийм л болчихдог шүү дээ. Тийм учраас ил тод байдал маш чухал юм гэж л ийм санал оруулсан юм. Байнгын хороон дээр олон гишүүн дэмжсэн юм.

Д.Дэмбэрэл: - Хүний хөгжил сангийн тухай хуулийн төслийн 13.1-ийн энэ хуулийн 8.2-ын дараа 3.1 гэж нэмэх саналыг Д.Ганхуяг гишүүн гаргасан байна. Төсвийн байнгын хороо дэмжээгүй юм байна. Дэмжих боломжгүй гэсэн санал хураалт явуулж байна.

Санал хураалтад 51 гишүүн оролцож, 30 гишүүн зөвшөөрч, 58.8 хувийн саналаар санал дэмжигдсэнгүй.

12.Хүний хөгжил сангийн тухай хуулийн төслийн 12-т “компанийн төлөөлөн удирдах зөвлөлийн гишүүдэд иргэний хоёр төлөөлөл нэмэх” гэсэн саналыг Ш.Сайхансамбуу гишүүн гаргасныг Төсвийн байнгын хороо дэмжээгүй байна. Сайхансамбуу гишүүн саналаа тайлбарлая гэж байна.

Ш.Сайхансамбуу: - Би Төсвийн байнгын хороон дээр хэлсэн. Энэ сан өөрөө том сан болох ирээдүйтэй, магадлалтай юм. 9 хүн цөөн байна. Энэ дээр уг нь хувийн хэвшлийн байгууллагын хоёр төлөөлөл, иргэний байгууллагын хоёр төлөөлөл нэмж 11 хүнтэй болгоё гэсэн юм. Хяналтын механизмыг сайжруулъя, дандаа төрийн байгууллагаас тавиад байх нь хаашаа юм гэж л бодсон юм.

Д.Дэмбэрэл: - Гишүүд санал хураалтад бэлэн үү? Иргэний хоёр төлөөлөл нэмье гэсэн санал байна. Боломжгүй гэсэн санал хураая.

Санал хураалтад 51 гишүүн оролцож, 26 гишүүн зөвшөөрч, 51 хувийн саналаар саналыг авах боломжгүй гэж үзлээ.

13. Хүний хөгжил сангийн тухай хуулийн төслийн 17.1.3 дахь заалтын бэлэн мөнгө гэснийг хасах гэсэн саналыг Ш.Сайхансамбуу гишүүн гаргасан байна. Төсвийн байнгын хороо дэмжээгүй байна. Боломжгүй гэсэн санал хураалт явуулъя.

Санал хураалтад 51 гишүүн оролцож, 46 гишүүн зөвшөөрч, 90.2 хувийн саналаар саналыг авах боломжгүй гэж үзлээ.

14. Хүний хөгжил сангийн тухай хуулийн 17 дугаар зүйлд “нийт иргэдэд данс нээж, дансаар мөнгийг нь олгоё” гэсэн заалт нэмэх саналыг Ш.Сайхансамбуу гишүүн гаргасан байна. Төсвийн байнгын хороо дэмжээгүй байна. Боломжгүй гэсэн санал хураалт явж байна.

Санал хураалтад 50 гишүүн оролцож, 35 гишүүн зөвшөөрч, 70 хувийн саналаар саналыг авах боломжгүй гэж үзлээ.

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн талаар зарчмын зөрүүтэй санал байна. Саналыг хураалгая. 

Байнгын хорооны дэмжсэн санал.

1. Төслийн 1.1 дэх заалтын 6.1.5 “Эх орны хишиг сан” гэснийг хасах саналыг Д.Зоригт гишүүн гаргасныг Төсвийн байнгын хороо дэмжсэн байна.

Санал хураалтад 52 гишүүн оролцож, 42 гишүүн зөвшөөрч, 80.8 хувийн саналаар санал дэмжигдэж байна.

2. Төсөлд 6.2.6 “Хүний хөгжил сан” гэж нэмэх саналыг Ч.Хүрэлбаатар, Д.Зоригт гишүүд гаргасныг Төсвийн байнгын хороо дэмжсэн байна. Дэмжье гэсэн санал хураалт явж байна.

Санал хураалтад 52 гишүүн оролцож, 42 гишүүн зөвшөөрч, 80.8 хувийн саналаар санал дэмжигдлээ.

3. Монгол Улсын Засгийн газраас өргөн мэдүүлсэн шинэчлэгдсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төслийг хууль санаачлагчид нь буцаая гэсэн саналыг Ч.Хүрэлбаатар гаргасныг Төсвийн байнгын хороо дэмжсэн байна. Дэмжье гэсэн санал хураая.

Санал хураалтад 52 гишүүн оролцож, 43 гишүүн зөвшөөрч, 82.7 хувийн саналаар санал дэмжигдлээ.

Эх орны хишиг сангийн хууль, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Монгол улсын нэгдсэн төсвийн тухай хуульд нэмэлт өөрчлөлт оруулах тухай, Засгийн газрын тусгай сангийн хуульд нэмэлт өөрчлөлт оруулах тухай, Эрдэнийн хувийн /Баянмонгол корпораци/ тухай хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлье. 

Уг асуудлыг 13 цаг 00 минутад хэлэлцэж дуусав. 

Тав. Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийг хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүд (хэлэлцэх эсэх)

Д.Дэмбэрэл: - Дараагийн асуудлаа хэлэлцье. Хуралдааны цагийг сунгалаа. Дараагийн асуудалд оръё. 

Шүүхийн шинжилгээний тухай, Эрүүгийн байцаан шийтгэх тухай хуульд өөрчлөлт оруулах тухай, Иргэний хэргийг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэргийг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай зарим зүйлийг хүчингүй болсонд тооцох тухай, Төрийн албаны хуульд нэмэлт өөрчлөлт оруулах тухай хуулийн төслүүдийг хэлэлцье.

Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Нямдорж сайдыг индэрт урьж байна.

Ц.Нямдорж: - УИХ-ын дарга, эрхэм гишүүд ээ. 

1998 онд батлагдсан эрх зүйн шинэтгэлийн хөтөлбөрт шүүхийн шинжилгээний байгууллагыг нэгтгэн нэг зохион байгуулалтад оруулах ийм зорилт дэвшүүлэгдэж, 2003 оноос энэ байгууллага бие дааж үйл ажиллагаа явуулах болсон юм. Энэ байгууллага эрүү, иргэний хэрэг, захиргааны зөрчил гэх мэтийн холбогдолтой асуудлаар шинжилгээ хийдэг, хуулийн нарийн ажил хийдэг ийм байгууллага юм. Эл байдлыг харгалзан үзэж, Шүүхийн шинжилгээний тухай хуулийн төслийг боловсруулж, Засгийн газрын хуралдаанаар хэлэлцүүлж, УИХ-д өргөн мэдүүлсэн. Хуулийн төсөл 6 бүлэг 46 заалттай бөгөөд, энэ хуулиар шинжилгээ хийх эрхгүй байгууллагын бүрэн эрхийн асуудал, шинжилгээ хийх дэглэм, журам, үүнтэй холбогдолтой бусад хуулиудад оруулах өөрчлөлтийн асуудлыг тусгасан юм. Энэ хуулийн төслийг хэлэлцэж өгөхийг хүсье. Анхаарал тавьсанд баярлалаа.

Д.Дэмбэрэл: - Хууль санаачлагчийн илтгэлээс асуух асуулттай гишүүд алга байна. Байнгын хорооны санал, дүгнэлтийг сонсъё. УИХ-ын гишүүн Ж.Энхбаяр танилцуулна. Энхбаяр гишүүнийг индэрт урьж байна.

Ж.Энхбаяр: - УИХ-ын дарга, эрхэм гишүүд ээ, 

Монгол Улсын Засгийн газраас 2009 оны 10 дугаар сарын 16-ны өдөр УИХ-д өргөн мэдүүлсэн Шүүхийн шинжилгээний тухай хуулийн төсөл, Эрүүгийн байцаан шийтгэх тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын тухай хуулийн зарим зүйлийн хүчингүй болсонд тооцох тухай, Төрийн албаны тухай хуульд нэмэлт оруулах тухай хуулийн төслүүдийг хэлэлцэх эсэх тухай асуудлыг Хууль зүйн байнгын хороо 10 дугаар сарын 27-ны өдрийн хуралдаанаар хэлэлцлээ.

Шүүхийн шинжилгээний тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслүүдийг Байнгын хорооны хуралдаанд оролцсон гишүүд санал нэгтэйгээр УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

УИХ-ын эрхэм гишүүд ээ. Шүүхийн шинжилгээний тухай хуулийн төсөл болон холбогдох бусад хуулийн төслүүдэд нэмэлт, өөрчлөлт оруулах тухай хуулийн төслүүдийн хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье.

Д.Дэмбэрэл: - Ж.Энхбаяр гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Үг хэлэх гишүүн байна уу? Алга байна.

Санал хураалт явуулъя. Шүүхийн шинжилгээний тухай хуулийн төсөл, Эрүүгийн байцаан шийтгэх хуульд өөрчлөлт оруулах тухай, Иргэний хэргийг шүүхэд хянан шийдвэрлэх тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай, Цагдаагийн байгууллагын хуулийн зарим зүйл, заалтыг хүчингүй болсонд тооцох тухай, Төрийн албаны тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналаар санал хураалт явуулъя.

Санал хураалтад 43 гишүүн оролцож, 39 гишүүн зөвшөөрч, 90.7 хувийн саналаар хэлэлцэх нь зүйтэй гэж үзлээ.

Асуудлыг хэлэлцэх нь зүйтэй гэж үзсэн учраас хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Уг асуудлыг 13 цаг 05 минутад хэлэлцэж дуусав. 

Зургаа. Засгийн газрын үнэт цаас гаргахыг зөвшөөрөх тухай

УИХ-ын тогтоолын төсөл (хэлэлцэх эсэх)

Д.Дэмбэрэл: - Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг хэлэлцье. Хууль санаачлагчийн илтгэлийг Сангийн сайд С.Баярцогт танилцуулна. С.Баярцогт сайдыг индэрт урьж байна.

С.Баярцогт: - УИХ-ын дарга, эрхэм гишүүд ээ, 

Улсын төсвийн алдагдал, эдийн засгийн хямралыг даван туулах зарим арга хэмжээг санхүүжүүлэхэд зориулан Засгийн газрын үнэт цаас гаргахтай холбоотой асуудлаар Засгийн газраас дэмжигдсэний дагуу уг асуудлын танилцуулга болон Засгийн газрын үнэт цаас гаргах тухай УИХ-ын тогтоолын төслийг бэлтгэн та бүхэнд танилцуулж байна.

Энэ оны хүлээгдэж байгаа гүйцэтгэлээр нэгдсэн төсвийн нийт тэнцэл 490.5, улсын төсвийн нийт тэнцэл 345.6 тэрбум, санхүүжүүлэх эх үүсвэргүй алдагдал нийт 168.9 тэрбум төгрөгийг дотоодын бондын хөрөнгөөр санхүүжүүлэхээр, төрийн албан хаагч болон иргэдийг орон сууцаар хангах арга хэмжээний тухай Засгийн газрын 2009 оны 10 дугаар сарын 14-ний өдрийн 321 дүгээр тогтоол гарсантай холбогдуулан 80 орчим тэрбум төгрөгөөр Засгийн газрын бонд гаргаж, дотоодын хөрөнгөөр санхүүжүүлэх саналтай байна.

Үүнтэй холбоотой үнэт цаас гаргах тухай УИХ-ын тогтоолын төслийг боловсруулан та бүхэнд танилцуулж байна. Хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: - С.Баярцогт сайдад баярлалаа. Хууль санаачлагчийн илтгэлтэй холбогдуулан асуух асуулттай гишүүн байна уу? Алга байна.

Эдийн засгийн байнгын хорооны санал, дүгнэлтийг сонсъё. УИХ-ын гишүүн Ц.Баярсайхан дарга танилцуулна.

Ц.Баярсайхан: - УИХ-ын дарга, эрхэм гишүүд ээ,

Монгол Улсын Засгийн газраас Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг 2009 оны 10 дугаар сарын 28-ны өдөр УИХ-д өргөн мэдүүлсэн билээ. Уг тогтоолын төслийг хэлэлцэх эсэх асуудлыг Эдийн засгийн байнгын хороо 2009 оны 11 дүгээр сарын 03-ны өдрийн хуралдаанаар хэлэлцээд, дараахь санал, дүгнэлтийг чуулганы нэгдсэн хуралдаанд танилцуулж байна.

Засгийн газраас улсын төсвийн алдагдал, санхүү, эдийн засгийн хямралыг даван туулах зарим арга хэмжээг санхүүжүүлэхэд зориулан 250 тэрбум төгрөг хүртэлх үнэт цаас гаргаж арилжаалах шаардлагатайг үндэслэн уг тогтоолын төслийг боловсруулжээ.

Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг Байнгын хорооны хуралдаанд оролцсон гишүүдийн олонхи нь чуулганы нэгдсэн хуралдаанд оруулж хэлэлцүүлэх нь зүйтэй гэж үзсэн болно.

Эрхэм гишүүд ээ. Засгийн газрын үнэт цаас гаргахыг зөвшөөрөх тухай УИХ-ын тогтоолын төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа.

Д.Дэмбэрэл: - Ц.Баярсайхан даргад баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна.

Үүнийг хэлэлцэнэ, хэлэлцэхгүй гэдгээр үг хэлэх гишүүд байна уу?

Ж.Энхбаяр: - Асуулт байсан юм. 250.0 тэрбум гэдэг чинь өөрөө дотоодын зах зээлээс татан төвлөрүүлэхээр гэж ойлгож болох уу? Энэ нь өөрөө бодит эдийн засагт нийлүүлэлтийн мөнгөн дээр үнэхээр дутуу, сул хуримтлагдсан эх үүсвэр байна уу? Өнөөдөр хувийн хэвшлийн салбарт мөнгө байхгүй хүлээгдэж байгаа шүү дээ. Тэгээд энийг ямар эх үүсвэрээс татаж авах гээд байгаа юм бэ? Энэ нь өөрөө бодит эдийн засагтаа хэр зэрэг хортой нөлөө үзүүлэх вэ? Энийг тооцож үзсэн зүйл байна уу? Бид урсгал зардлаа л санхүүжүүлэхээр авах гээд байна гэж ойлгосон шүү дээ. Бодит эдийн засгаа хохирооно гэсэн үг биш шүү дээ.

С.Баярцогт: - Ж.Энхбаяр гишүүний асуултад хариулъя. Төсвийн улирлын чанартай алдагдлыг бонд гаргаж санхүүжүүлж байгаа. Ноднин оны эхэнд 300.0 тэрбум төгрөгийн бондын эрх авсан. Тухайн үедээ 60-г нь ашиглаад, тэгээд 60-ыг эргүүлээд төлчихсөн. Дараа нь 240.0 орчмыг нь бид юугаар ашигласан бэ гэхээр олон улсын валютын сангийн орж ирсэн мөнгөний эсрэг талд нь байршуулсан байгаа. Тэр дотор бид 218.0 тэрбум төгрөгийг дансанд нь зүгээр байршуулчихсан. Валютын сан болохоор манай резервүүдээр доллар байршуулаад тэрний барьцаанд нь гээд бид төв рүүгээ байршуулчихсан юм. Тэгэхээр бидний авсан 300-гийн эрхийн 290 нь хаагдчихсан байхгүй юу. Энэ чинь зээлийн шугам шиг төлчихөөд эргүүлж ашиглаж болдоггүй юм байна л даа. УИХ-д нэг л удаа эрх өгөхдөө 300-гийн эрх өгчихсөн. 300-гийн эрх чинь дуусчихсан гэсэн үг юм. Хэдийгээр эргээд төлчихсөн ч гэсэн.

Одоо бондтой холбоотой хүндрэл Засгийн газар дээр байхгүй. Одоо нэмэлт тодорхой хэмжээний санхүүжилтийн хүндрэл гарах юм бол дахиад УИХ-аасаа зөвшөөрөл авч байгаад улирлын шинж чанартай алдагдал, нийт алдагдлаа нөхөөд явах ийм л зүйл байгаа юм. 
Тийм учраас энэ нь хүндрэл гарахгүй. Яагаад гэвэл бондоо бид нар Монголбанкин дээр мөнгөжүүлээд явж байгаа юм. Ийм л юм байгаа. Өмнөхөө төлчихсөн гэсэн үг /гаргаснаа/. Нэг хэсэг чинь ерөөсөө ашиглахгүй мөнгө байхгүй юу. 18 сар хүртэл нөгөө доллар нь байж байна, эсрэг талд нь төгрөг байж байна. 18 сарын дараа программ дуусангуут тэр долларыг Монгол улс чөлөөтэй ашиглах эрхтэй болж байгаа юм. Ц.Баярсайхан дарга нэмж хариулъя.

Ц.Баярсайхан: - С.Баярцогт сайд үндсэндээ хариулчихлаа.

Д.Дэмбэрэл: - Н.Ганбямба гишүүн.

Н.Ганбямба: - Ганц юм хэлэх гэсэн юм. Түрүүн бонд орж ирснээс чинь огт ашиг гараагүй шүү дээ. Ерөөсөө үр дүн гарсангүй. Их Хурлаас зөвшөөрөл аваад алтны хөтөлбөрт оруулна гээд, Монголбанкинд тушаасан алт чинь 1 граммаар ч нэмэгдэхгүй, тэгээд бонд гаргадаг, ямар ч үр дүнгүй болдгийг чинь шүүмжилж хэлэх гэж байгаа юм. Би асууж байгаа юм биш, үг хэлж байгаа юм.

Хоёрдугаарт, одоо төсвийн байгууллагууд дөрөвдүгээр улиралд мөнгөгүй болчихоод байгаа юм билээ. Буруу тооцоо явсан юмуу. Сумдууд ямар ч мөнгөгүй болчихсон. Энийг л нөхөх зорилгоор бонд гаргаж байна гэж ойлгож байна. Их Хурлаар бонд гаргуулчихаад, цаана нь үр дүн байдаггүй. Байрлуулж байгаа банкууд нь хэдхэн л банкууд. Худалдаа, хөгжлийн банк гээд, маш сонин яваад байдаг юм. 
Тэгээд наадах чинь үр дүнгээ өгөхгүй байна. Алтны хөтөлбөрт гээд ноднин гаргуулчихаад тушаасан алт чинь нэмэгдэхгүй байхад бонд гаргасны ашиг байхгүй байгаа биз дээ? Би санал, шүүмжлэл хэлж байна.

Д.Дэмбэрэл: - С.Баярцогт тайлбар өгье. Түрүүчийн бондын тайлангуудыг гаргаж гишүүдэд өгөх байх.


С.Баярцогт: - Н.Ганбямба гишүүний шүүмжлэлийг ойлгож байна. Гишүүд хоёр бондыг холиод байна. Нэг нь дотоодын бонд. Энэ дээр бид нар 300-гийн эрх авсан. Гадаадын бонд дээр бид нар 1 тэрбум 200.0 сая ам.доллартай тэнцэх бондын эрх авсан. Гадаад бондоосоо бид хаалттай хэлбэрээр буюу англиар болохоор private placement гээд байгаа юм. Тэр хэлбэрээр нь 75.0 саяыг зарсан юм. Тэр нь 1.2 тэрбумаас 75.0-ыг. Дотоодын бондын эх үүсвэрээр бид яасан бэ гэхээр урсгал зардлыг санхүүжүүлсэн, валютын сангийн орж ирсэн мөнгөний эсрэг талд нь баталгаа болгож тавьсан. Энэ бол, дотоод бонд үр дүнгээ өгсөн. Гадаад бондынх бол хугацаа нь дуусаагүй. Би өчигдөр бас гишүүдийн асуултад хариулсан.1 мянга 186 тонн алтыг зээл авсан 26 компани одоогийн байдлаар тушаасан байна. Нийт авсан зээлээ 26 компанид дамжуулаад зээлдүүлсэн байна. Нийт зээлдүүлсэн эх үүсвэр бол 65 хувьтай байна. Ийм л үр дүнтэй байгаа. 

Энэ хоёрыг хольж болохгүй. Нэг нь дотоодын бондын богино хугацааны бондын асуудал. Нөгөө нь гадаадын урт хугацааны бондын асуудал. Ер нь дотоод бондоор бид төсвийнхөө урсгал алдагдлыг санхүүжүүлдэг. Ерөнхий зарчмаараа бол.

Д.Дэмбэрэл: - Баярлалаа. Гишүүд үгээ хэллээ. Байнгын хорооны саналаар санал хураалт явуулъя.

Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг хэлэлцэх нь зүйтэй гэсэн томъёоллоор санал хураалт явуулж байна.

Санал хураалтад 42 гишүүн оролцож, 41 гишүүн зөвшөөрч, 97.6 хувийн саналаар хэлэлцэх нь зүйтэй гэж үзлээ.

Хэлэлцэх нь зүйтэй гэж үзсэн учраас Эдийн засгийн байнгын хороонд анхны хэлэлцүүлэгт бэлтгүүлэхээр шилжүүëлээ. Анхны хэлэлцүүлгийг чанартай, сайн хийгээрэй. 

Өнөөдрийн чуулганы хуралдаан өндөрлөснийг мэдэгдье. 

(12:20-13:15 Б.Батгэрэл)

Хуралдаан 13 цаг 15 минутад өндөрлөв.

Соронзон хальснаас буулгасан:

